
ТIоге, тIоге, тIоге тIокIаб гьеб чагъир, –
Чашкаялъул тIинда бихьулин загьру.

Замана – техтеро… Гъугъадулеб зоб,
Гъулдузде бараб цIад… Ана дир гIасру.
ГIурччинаб рохалил пашманал хурдул
Хабазда шуршула… ЛъугIана шигIру.

Лъукъарал дир къасдал, къоринир ккарал,
КъватIире харизе – кварго кварилан.
Дихъе бегьараб квер кколеб борчIула,
Дун, гамачI кинигин, ахаде уна.

Мун ккураб оцалъул лълъурдул рекунищ? –
Лъутун унеб буго унтараб дунял.
Рагьунги чIоларел, къанги чIоларел
Даим къиркъидулел къарнудал нуцIби.

…Кьоге, кьоге, кьоге дихъе гьеб чагур, –
Чоца гIуру гIадин, тана гьаб гIумру.
ТIоге, тIоге, тIоге тIокIаб гьеб чагъир, –
Чашкаялъул тIинда бихьула загьру.

ШИГIРУЯЛЪ ГIАСРАБИ РОРХАРАВ ШАГIИР

Расул ХIамзатовасул гIамал-хасият щулалъиялъе, шигIрияб гьунар цIуба-
ялъе цIикIкIараб асар гьабуна, тIоцебесеб иргаялда, «рокъосел университе-
таз». Гьел рукIана – инсул дарсал, умумузул гIадатал, хъизан-рукъ цIуниялъул, 
гьоркьоблъи гIуцIиялъул, цоцалъ хIал рекъезабиялъул, магIарулазул лъикIал 
гIадаталги гIакъилал рагIабиги гIадахъ росизе, къадру цIунизе инсан куца-
леб гIелму. Хадубккун, Расул Расуллъун вахъине квербакъана Москваялъул 
Литературияб институталъ, шигIруялъул гьудулзабазул гъункараб сверуде 
ккеялъ, библиотекабазул залазда букIунеб сихIкъотIиялъ ва поэзиялъул сар-
дазда букIараб ахIи-хъуялъ. Хадусел соназда, къисматалъ гьев вачана Дагъ-
истаналъулги тIолго улкаялъулги жамгIияб гIумруялде гъорлъе – халкъазда 
гьоркьосеб сиясаталде. Гьединин доб цебе абухъе, «ЦIада росулъа кавказиясе, 
кIудияб улкаялъул вакиллъун» лъугьун, киналго континентазде нух рагьараб. 
Гьев щвана чIахIиялгин гIисинал пачалихъазде, гара-чIварана батIи-батIиял 
улкабазул президенталгун, премьералгун. Гьесул къадру букIана Кремлиялда. 
Гьеб киналъго рес кьуна шагIирасул пикрабазул дунял гIатIид гьабиялъе; 
батIи-батIиял ахIвал-хIалазде ккеялъе, жинда бихьарабги рагIарабги данде 
кквезе, гьелъул хIисаб-суал гьабизе, хъвадарухъанлъи цIубан, цо хIасилаб 
Расулил пикруялде ва рагIуде вачIине.

Киве кканиги, хисичIо шагIирасулъ гIумруялдехун бугеб бербалагьи. 
Бищунго бегьулареблъун лъугьана гьесие лъие букIаниги бетIер къули, 
«къадруяллъун» рикIкIунезе наку чIвай. БутIрул хисаниги, сиясат хисаниги, 
хIатта жамгIияб ахIвал-хIал хисанигицин, гьев хутIана халкъалъ къадру 
гьабулев, гьезул хьулал-къасдал ричIчIулев, гьел къабул гьарулев чилъун, 
гьезул къисматалъе гIоло шигIруялдалъун къеркьолев ХIамзатил Расуллъун.

«ГIемераб жоялда ракIбухIун буго, – ян мукIурлъана гьев араб гIасруялъул 
80-абилел соназда бахъараб «Правда» газеталъул макъалаялда. – РакI бухIун 
буго хъвазе кIолеб букIараб хъвачIого теялда. Амма гьелдасаги кIудияб муна-
гьлъун рикIкIуна, хъвачIого тезе рес букIараб хъвай». Гьал рагIаби ххвалие 
абурал жал гуро. Гьаз бицуна гьесул рекIел бацIцIалъиялъул, жинцаго жин-

даго лъурал, лъилъуларел ругъназул бухIигун унти ракI рагьун халкъалъе 
загьир гьабиялъул, ритIухъав судиявлъун вахъун жинцаго жиндиего диван 
къотIизе кIвеялъул ва жиндирго ракIалъе гIадин халкъалъеги ритIухълъи 
цIунизе хIаракат бахъиялъул.

Чанги миллионаз жиндир асарал гъираялда къабул гьарурав, унго-унголъ-
унги талихIав чилъун рикIкIунев, халкъалъего хирияв ва чIахIиял хIакимзабаз 
жиндир хIурмат гьабулев, «къисматалъ гогьдаризавурав» Расул ХIамзатовгIа-
ги сундул ургъалилъ вукIунев, сунца гьесул ракIбакъвазабулеб абун ракIалде 
ккезе бегьула гIадамазда. ХIакъикъаталдаги гьедигIан талихI битIарав чиги 
вукIинчIевха Расул. Гьесулги букIана ракI лъукъараб, къобухIараб заман. ТIа-
дегIанлъи щварал чагIазул ургъел-къварилъиги гъваридаб букIуна. КIудияв 
шагIир, гIакъил, дунялалдаго жиндир къимат гьабулев, къадруяв инсан – Расул 
ХIамзатов киданиги вукIинчIо «кIалгIаялъул шагIирзаби гIадин», дунялалъул 
лазат босулезул кьерда. НекIо заманалда Бакъбаккул рахъалъул улкабазда 
жидер цIар тIибитIарал, «къиралзаби реццун, чIахIиял къасидатал хъван» 
рахIаталда гIумру гьабизе разилъаразул кьердаги гьев вукIинчIо. Гьев вукIин-
чIо «ЧIаго дунялалда дий Алжан щванин, щибниги хIажатабги хутIичIин» 
абулезул къапилаялда гъорлъги. Гьев вукIана цIакъго гIадатияв, гьитIинаб 
гIамалалъул, кIудияб гъваридаб рагIул устар. Гьесул букIана жиндирго «кIо-
долъи бичIчIанагIан» гьитIинлъулеб гIамал, гIадамазул ургъелал-къварилъаби 
гъорлъе биччалеб, хехго лъукъулеб тIеренаб ракI. 

Унго-унгояв шагIир-художник киданиги рахIаталда кьижуларо, мадугьа-
ласул гъанситоялъухъ угьи-зигарди рагIулеб бугебгIан мехалъ. Кибниги цIа 
ккун бугин рагIани, гьелъ шагIирасул рекIелъ рухIел лъола, балагь-гIазабалъул 
гъугъади дунялалъул кинаб бокIоналдасан рагIулеб бугониги, шагIирасул 
черхалдаго гьелъ гъаргъар базабула. Цо кочIолъ гьес хъвалеб буго гьаб кIудияб 
дунял жиндир хьолбохъ бугин, амма гьеб жиндасаги цIикIкIун унтун букIи-
налъ, жиндиего гIазаб кьолеблъун бугин. Сверухълъиялда кьвагьа-гIанхъиги, 
угьди-зигардиги, магIуги, ракъиги, язихълъиги букIаго, бертин-туялъул пикру 
кочIолъеги рекIелъеги бачIине рес гьечIо шагIирасул. КIудияб дунял унтун 
букIаго, кIудияв шагIирасул рекIелъеги рохел гIемер лъугьине рес гьечIо ва 
гьаб дунялалъул гIузру лъугIичIебгIан мехалъ шагIирасул рекIелъги унти 
дагьлъичIо.

Чанги букIана шагIирасул, лъимер гIадин, рагIи абизеги кIолареб, квералъ 
ишан гьабуниги жив вичIчIулареб хIалалде ккараб заманги. Гьаб дунялалде 
«лъикIлъиялъул лагълъун» вачIарав бокьарав инсанасе жиндир рагIи рагIулеб 
гьечIолъиялдаса, рагIарасги – вуцIцIун чIайин ишан гьабулеб букIиналдаса 
кIудияб захIмалъи букIунаро. Расул ХIамзатовасдаги дандчIвана гьединаб 
заман. КIикъого соналъ авторасул ва режиссерасул столалъул хъуршиниб 
лъун хутIана ХIажимурадил хIакъалъулъ гьесул киносценарий. Гьеб рекIелъ 
къарав, чара къосарав Расулица «ХIажимурадил хIакъалъулъ хъвараб кинос-
ценарий биччачIеб мехалъ» абураб микьмухъилаб кочIолъ жиндирго рекIел 
бухIиги, ссудиги гьадин загьир гьабун буго:

Дур бетIерги къотIана,
Къаркъалаги бухIана,
Заманаги хисана,
Хаселалги сверана.

лъун хутIана ХIажимурадил хIакъалъулъ гьесул киносценарий. Гьеб рекIелъ 
къарав, чара къосарав Расулица «ХIажимурадил хIакъалъулъ хъвараб кинос-
ценарий биччачIеб мехалъ» абураб микьмухъилаб кочIолъ жиндирго рекIел 
бухIиги, ссудиги гьадин загьир гьабун буго:

Дур бетIерги къотIана,
Къаркъалаги бухIана,
Заманаги хисана,
Хаселалги сверана.

Амма гьанжелъизегIан
Лъаларо щай хIинкъулеб,
ХIажимурад, дудаса
Гьаб Госкино, гьаб «Мосфильм».

Расулица хъвана халкъалъул рекIелъ гъугъадараб кечI. Жидер анкьумумаз 
цIунараб гIадин, тIаде бачIунеб гIелалъги магIарул мацI цIунизе ккеялъул, 
гьеб лъазе ккеялъул, букIине кколеб къагIидаялъ школазда, рокъоб-къватIиб 
гьеб малъизе ккеялъул бицун. Рахьдал мацIалъул ургъел чIварав шагIирас 
«Авар мацI» абураб кечIги сайгъат гьабуна халкъалъе:

Дун кIудияб пикру гьитIин гьабизе
ГьитIинаб рукIнисан кIалъалев гуро,
Ва пачалихъазул Ассамблеязда
Авар мацIалъе бакI гьарулев гуро.

Амма гьал кьурабалъ улкаялъ рарал
Мактабазда гьеб мацI малъизе ккела.
Гьеб рекъараб буго нилъер халкъалда
Черхалда борчараб рачел кинигин.
                                                      «Авар мацI»

Нилъер миллаталъул байрахъалда меседил хIарпаз хъвазе мустахIикъа-
блъун лъугьана гьеб кочIолъа хадусеб кIиго мухъги:

Метер магIарул мацI хвезе батани,
Хваги дун жакъаго, жаниб ракI кьвагьун.

Доб заманалда нилъер  улкаялъул тарихалда цIакъго кIвар бугеблъун 
рикIкIунаан Совет халкъалъул интернационалияб гьудуллъи бижизаби, гьезул 
культураби киналго рахъалъан цолъизари. Амма гьединаб сиясаталъ нилъ кире 
рачине бегьулебали бичIчIарав Расулица хъвана «Росулъа ругьел» абураб цоги 
поэма. Гьеб поэмаялда лъун бугеб суал, борхулеб бугеб масъала бихьидал, 
шагIир-аварагин аби гурони, батIияб рагIи бачIунаро гьелде абизе. Гьединаб 
рекIел цIодорлъиялда гIуцIараб поэма буго «Росулъа ругьел». Расулида цуду-
нго бичIчIун буго жиндир миллат гьечIолъиялде, мацI гьечIолъиялде, ватIан 
гьечIолъиялде инсан вачунел, гьелде галаби тIамизарулеб пикру букIин цIияб 
политикаялъ цебе бачунеб ва тIибитIизабулеб пикру. Жиндирго гьитIинабгин 
кIудияб ВатIаналъе ритIухъав шагIирас кIвар бугеб суал борхана халкъалда 
цебе. «Мун гьаб росулъа чилъунищ хутIун вугев яги тIолабго улкаялъул ва-
слъунищ лъугьун вугев?» – абураб пикруялда тIад ургъизе тIамуна гIадамал. 
Добго метафораги хIалтIизабун, жавабги кьолеб буго – баккун бачIунеб бакъ 
бихьизе ралъдал рагIалде ине кколарин, харил сумалда тIаде ккараб щубил 
гороялъухъ балагьаниги гIолин. Хал гьабе гьаб каламалъулъ лъун бугеб ма-
гIнаялъухъ, инсан тохлъунгутIизе гьабулеб бугеб бадибчIваялъухъ, кватIун 
ккечIого, заманалда гIадан кантIизе вукIиналъе кьолеб бугеб пикруялъухъ.

Гьелдаса хадуб гIемер соназдасан хъвараб «Дир Дагъистан» тIехьалдаги 
гьебго ВатIаналъе ритIухълъи бихьулеб буго шагIирасул. Бельгиялда букIараб 

симпозиумалда кIалъазе вахъарав цо шагIирасе жинца хъат чIвачIила, гьесул 
кIалъай рагIидал. Гьес абулеб букIанила: «Дун вуго, дирго миллаталъухъ бала-
гьичIого, тIолабго ракьалъе регьел кьолеб цIад. Дун вуго дунялалъул киналго 
бокIназда тIегьалеб гъветI…», – ин. ГIакълу бугев чиясда бичIчIулеб жо буго, 
жиндирго вижараб ракь, ВатIан цIунизе лъаларев, гьеб бокьуларев чиясда, 
чияр ракьги, цоги гIадамалги рокьизе кIунгутIи, бажарунгутIи. Жиндирго 
гьитIинаб ВатIан цIунизе лъаларев чияс, киданиги цIунизе гьечIолъи кIудияб 
ватIанги, чияр ракьалда рекъелги. Доб заманалда, гьеб пикру сабаблъун жив 
тамихIалде цIазе бегьиялъул хIинкъи букIаниги, нилъер машгьурав шагIи-
расул бихьинчилъи, бахIарчилъи гIуна гьединаб рагIи абизе. Ай, киналго 
литератураби, культураби цолъизари битIараб пикру гьечIин, батIи-батIиял 
миллатал цогояб гIаммаб миллатлъун лъугьинабиги мекъи бугин, гьелъ лъ-
икIлъиялде рачунарин абизе рагIул къвакIи гIей.

Расул ХIамзатов гIадал чIахIиял рагIул устарзабазул рекIел хIал гIемери-
себ мехалъ бараб букIуна гIумруялъул лъугьа-бахъиназда. Гьезул цо жидеего 
хасиятаб, лъидаго релълъинчIеб бербалагьи букIуна гIумруялдехунги гIада-
маздехунги. ХIакъикъат гьез борцуна батIияб, гIицIго жидеего хасиятаб берал-
далъун. ГIумруялда дандчIвалеб чIегIераб-хъахIабги, къварилъи-гIатIилъиги 
гьез  къабул гьабула жидерго тIеренаб, гьацаб ракIалдалъун, хасаб шигIрияб 
бералдалъун. Гьезул рекIел тIинда хъвачIого унаро гIумруялъул киналгIаги 
гьитIиналгин чIахIиял квекIенал. Гьелъги букIун батила кIудияв шагIирасе 
гIумру захIмалъун букIараб. ГIадатияв чиясда гIадин сверухъ лъугьунеб тIекъ-
лъи-мекълъиялда, гIадамазул къварилъи-захIматалда аскIосан ине кIолароан 
гьесда. Амма къисматалъул гьетI-гьетIарал сухъмахъаздасан, кIичI-кIичIарал 
свералабаздасан жиндирго къадруяб нухккун ине гьунар бергьана гьесул.

ГIумруялъ щвараб хIалбихьи, БетIергьанасго кьураб гьунар гьесие хIалае 
батана гьитIиналъулъ кIудияб бихьизеги, кIудиялъул магIна бичIчIчизеги. 
Гьесул рекIел цIодорлъи гIолаан гIумруялъул гъотIода ккараб загIипаб кьватIе-
лалъ, кьолболъе щун гьеб щущазабизе бегьулеб бакI бихьизе ва жиндир зама-
налда гьеб регъолеб рагIи абизе. РакIалда гьечIого борчIараб рагIи сабаблъун 

рагъ-кьалалде ккезехъин иш бихьани, гьенибеги заманалда щолаан Расулил 
маслихIатаб рагIигин шигIру. Цо балагьараб бер гIолаан гьесие бищунго 
божаравин тарав гьудуласцин хиянат гьабизехъин букIин бичIчIизе. БачIи-
нахъего бихьулаан гьесда гьорол гьитIинаб гьулчиялдаса хадуб гIасияб буран 
багъаризе бегьулеб бакIги. ХIикматаб балъголъи букIана гьесие Аллагьас кьун 
– хадуб ккезе бугеб цебеккунго лъалаан гьесда. Гьединаб рекIел цIодорлъи 
къанагIатав чиясе гурони сайгъатлъун щоларо БетIергьанасдасан. Гьанже 
цIидасан кодобе босун Расулил хъвадарухъанлъиялъул хал гьабурав чиясда 
гIемер ратизе руго гьединал караматал бакIал, гьаб жакъа нилъее лъугьунеб 
бугеб жо, бачIинахъего, доб заманалдаго гьесда бичIчIун бугеб куц бихьун.

Караматлъи гIеларищ, доб куцалъ цебетIолеб букIараб гучаб совет хIукумат 
биххизе букIин гьесда бихьи  ва гьелъул хIакъалъулъ хъвай. Гьебги гьанже 
нахъа гуро гьес хъвараб, доб заманалъго, жеги политикаялъул карачелабазул 
гьелчей багъарилелдего, сиясатчагIазул дагIба-рагIи, дандеккунгутIиял къ-
ватIир загьирлъилалдего, «КIудияб Русалъ» цоцалъ гъункизарурал эркенал 
республикабазул биххи гьечIеб союз жеги къуваталда бугеб заманалъго. Гьеб 
букIана жеги гIаламго нилъер улкаялъул къуваталда божун бугеб мех. Амма 
Расулида бихьана гьелъул букIинесеб, нилъ киналго жеги къуватаб улкаялде 
машгъуллъун рукIадго.

Цинги хадуб, «Бищун тIадегIанал гIагарал цIваби.  ГIадамазухъе щвей буго 
дир мурад»  абун гьес хъвараб, хъварабго гIадин гьелда божулевги вукIараб 
заманалда, вехь гьечIеб гIи гIадин щущан араб улка бихьидал кинаб хIалха 
гьесда букIун батилареб. Гьелдаго цадахъ, гIадамазул гIамал-хасиятги хиси-
дал, сунца гьев вохизавилев вукIарав. ГIемераб ккана гьесул рекIеда бараб 
иш, шагIирасул ракI лъукъарал лъугьа-бахъинал.

Амма тIубараб хьулкъотIиялъ гьесул рекIелъ бакI кквечIо, гIадамал хиса-
ниги, жиндирго напсалъ гьев гIодов чIвачIо, цебе араб гIумруялдаса инкар 
гьабичIо. РакIалде кколаан гьев къойилго къеркьолев вукIанин кинго жинда 
бичIчIулареб цIибачIараб хIакъикъатгун. Доб шигIраби хъвазе байбихьараб 
гIолохъанлъиялъул гIужалдасанго жиндир гIумруялъул мурадлъун лъугьараб, 
къуватги жанги жиндие кьолеб хIалтIулъ, киданиги свак лъачIев поэзиялъ-
ул захIматчи – ХIамзатил Расулие гьел соназда аслияблъун букIанин ккола 
якъиналгин щакал квекIеналгун къеркьей, ракI гIодоб чIвазабулебщиналде 
дандечIей. Гьайгьай, гьесда бичIчIулеб букIана жиндир хIатIазда гъоркь доб 
заманалъ гIадаб гIуру къараб къвакIараб ракь гьанже гьечIолъи.

Доб заманалда рагьунги балъгоги цо-цо чагIаз абулаан «гьанже гьасул 
заман анин», жиндир заманалда Р.ХIамзатов мустахIикълъарал тIадегIанал 
цIаразулги шапакъатазулги къимат хванин, Сталинил, хадуб Ленинил пре-
миял гьесие кьун рукIарал тIахьал цIалулелги къанагIатлъанин. Амма гьел 
кутакалда мекъи рукIана. Классиказул заманги унаро, гьезул къиматги гIе-
лалдаса гIелалде борхунеб ва цIикIкIунеб букIуна. ШагIирасул гIайиб гуро 
улка биххи, гIаммал идеалаздаса тIасан хIучч цIай. Жиндир заманалда гьес 
хъварал асарал: «Дун гьавураб сон», «МагIарулай», «МагIарулал Ленинида 
аскIор» ва гьел гурел цогидалги рикIкIун хIалкIоларел шигIраби адабиялъ-
улго классикаялде гъорлъе ана. Гьаб лъиданиги хисизабизе кIолеб, лъилниги 
ишкал кколеб хIужжа гуро.

Расулил цIаралъе даимлъи щвана литератураялде вачIараб къоялдаса 
нахъего. Щайин абуни, гьесул асарал руго тIадегIанаб художественнияб 
даражаялъул, кинаб заман бачIаниги гьезул къимат лъиданиги, сунданиги 
гIодобегIан ккезабизе кIвезеги гьечIо. БитIахъе абуни, инжитаб сиясаталда-
ги, жидерго къимат гIодобе ккеялъухъ балагьичIого, гьури пулеб рахъалде 
сверун ругьунлъарал критиказдаги, пударухъабаздаги, тIадчагIаздаги Расулил 
шигIрабазул даража гIодобе ккезабизе кIвезе гьечIо кигIан яхI бахъаниги. 
Щайгурелъул, шагIирас нахъе тана хвелгьечIел асарал. Гьеб кIунгутIиялъулъ 
буго Расулил къуватги. Гьеб бичIчIизе ккани, цIидасан цIалани гIола Расул.

Гьайгьай, живго Р.ХIамзатовги букIинеселъул пикрабаз кверде восулев 
вукIун ватила. Амма гьес пикру гьабулеб къагIида букIана батIияб, жиндиего 
хасиятаб, жиндирго гьунаралдаги напсалдаги борцараб, гIакъиллъиялъул 
тIогь ккураб. Заман хиси гIорхъи гьечIеб гIазаб-гIакъуба чIамизелъунги лъу-
гьинчIо гьесие. Гьев зигардичIо жив заманалъул къурбанлъун кканин, инкар 
гьабичIо цебе араб гIумруялдаса. Щай абуни, гьесул намус бацIцIадаблъун 
хутIана жиндаго цебеги, шигIрабазда цебеги, ритIухъавлъун хутIана гIага-
раб халкъалъеги. Щиб замана бачIаниги, гьес шигIру хъвана ракIалъ ахIун, 
рухIалъ гьесизавун, гIумруялъул законазда ракI-ракIалъулаб божилъигун. 
Амма кинго хъвачIо гIарцуе, цIар-реццалъе хъулухъ гьабун. Жиндир яхIалъги 
рухIалъги тIалаб гьабураб къагIидаялъ, заманалдаги божун, ракьалде вачIарав 
шагIирасул тIадаб борч тIубай букIана гьесул мурад.

Барятынскияс абун буго: «Гьунар – гьеб буго борч тIубай. КигIанго 
цIикIкIарал квекIенал дандчIваниги, гьеб борч тIубазабизе ккола», – ян. 
Гьал рагIаби гIагараллъун рихьула Р.ХIамзатовасе. Жиндие кьураб гьуна-
ралъе ритIухълъи гьесие лъугьана халкъалъе, жиндирго рухIияб тIалабалъе 
ритIухълъилъун.

Расул ХIамзатовасул шигIриябгун жамгIияб хIаракатчилъиялъул 
хIакъикъияб сурат цебечIезабизе захIмалъула адабияталъе къимат кьурал, 
гьесул макъалаби цIаличIони. Нилъер гьаниргин чияр ракьазда рахъарал 
басмабазда руго гьесулгун мухбирзабаз гьарурал гара-чIвариял, гьес 
кьурал гъваридал жавабал, хъварал макъалаби. Гьездаса бихьула Расулил 
гIумруялъулги шигIруялъулги хIалуцараб къисмат. Цойиде гьарун тIахьалцин 
рахъун рукIана гьезул. КIицIулго басмаялда бахъана «Гьунаралъе ритIухълъи» 
(«Верность таланту») (Москва, 1970; МахIачхъала, 1987с.). Рахъана 
цоги «Ракьалда лъугьунеб бугелъ рахIат хвезабидал…» («По земному 
беспокоясь…») (Москва, 1970; МахIачхъала, 1987с.) абураб мажмугI, «Дурго 
сухъмахъ балагье» («Ищи свою тропу». – Махачкала, 2003). Гьезда жанив 
нилъеда Р.ХIамзатов вихьула хIакъикъаталдаги тIадегIанаб даражаялъул 
гIакъиллъун, гIумруялъулги адабияталъулги хIалбихьи жиндилъ камиллъарав 
рагIул устарлъун. Гьел тIахьал цIалидал нилъее якъинлъула анцI-анцI соназ 
халатбахъараб Расулил хъвадарухъанлъиялъул хIалуцараб къисмат, ва тIолго 
гIумру кинабалиго инсан кантIизавулеб балъголъиялъул цIураб букIин гьесул.

Расулил шигIру завод-фабрикалда цо коцонибги тIун биараб алат 
гIадин къабул гьабизе бегьуларо. Гьеб букIинчIо столалда нахъа гIодов 
чIун вахъиналдего хъван рачIунел ва квалквал гьечIого кагътиде росулел 
рагIабилъунги. Пикрабазул кор боркьун, гьезул кьвагьа-гIанхъи гIадалъ 
багъизабун хъвадариги гьесие хасиятаб букIинчIолъи бихьула тIахьазда 
кьурал гьесул жавабаздасан. Цоги балъголъи буго гьениб. Дагьал гьечIо 

шагIирас хъвазе квер бан рукIарал, амма ахирал къоязде щвезегIан къалмикье 
росичIого, ракIалда букIараб даражаялде рахинаричIого, «нухдаго хутIарал» 
асаралги. Мисалалъе босани, щиб гIилла жакъа нилъеца ургъилеб «Дир 
Дагъистаналъул» лъабабилеб тIехь лъугIизабичIого теялъе?

Лъалеб жо буго: унго-унгояв рагIул устарасул художественниял асарал 
тIей гьечIел рукIуна гьесул рухIияб дунялалда, гIамал-хасияталда. БатIайиса 
абуни, авторас хъварал асараздасан цIалдолезе загьирлъула кинаб гIамал-
хасияталъул чи гьев вугевали. Щибха букIараб бищун цIикIкIараб ХIамзатил 
Расулил гIамал-хасияталъулъ. Абизе ккола гьев вукIанин батIи-батIияв. 
Амма аслияб къагIидаялъ гьесулъ букIана жиндихъа бажарараб лъикIлъи 
гIадамазе гьабизе бокьи, ракIги, хIалги гIадамазулгун бащад гьаби. Жиндирго 
гIадатлъиялдалъун гIадамазул ракIал тIаде цIалаан гьес. РакI рагьун божулаан 
гIадамазда, жинцагоги божилъи гьабулаан гьезда. Жив лъикI вихьизе 
ролал хIачIого, гьитIинаб къоялдаса нахъего, гIолохъанлъудасанго Расул 
вукIана жиндирго гIамалалъе ритIухъав, гIадамазе ритIухъав, гIумруялъго 
гьединавлъун хутIизе хIаракатги бахъана. ГIадатияб жо захIмат гьабизе, 
захIматаб жо гIадатиялде сверизабизе бажари букIинчIо гьесул.

ГIадамаздехун букIараб хурхен-бухьеналъул рахъалъ абуни, щибго гуреб 
рагIигицин рекIеда хъвалаан гьесда, амма барщун, ццин бахъунги чIолароан. 
Расул ХIамзатов рикIкIунаан кутакалда гIадамазулгун хIал рекъезабизе, рагIи 
рекъезабизе лъалев чилъун. Киданиги жиндир къадру-къиматалъухъ, цIар-
хъулухъалъухъ балагьичIого гьудул-гьалмагъ гIадин вукIунаан гIадамаздехун, 
чIухIараб борхалъудасан гIадамазухъ валагьулароан, пахруго кIалъалароан. 
Ккаралъуб рагIи рекъарав, лъидаго хIал бащадго гара-чIварулев, гIадатияв, 
гIагарав гьалмагъ гIадин вукIана гьев гIадамазе.

Цоги. Хъвадарухъабазул съездазда, гIадатиял данделъабазда, литературиял 
бахIсазда гIахьаллъулаго, Р.ХIамзатовас къимат кьолаан адабияталда жанир 
лъугьунел ругел лъикIал ишазе, бицунаан классиказул, жиндир заманалъул 
шагIирзабазул хIаракаталъул, хъвадарухъанлъиялъул. Амма гьесда ракIалде 
кколароан бачIинахъего жиндир пикру цIубараб бугин, гьелда квартIа кIутIизе 
бакI гьечIин, дагIба базе рес гьечIин. Гьесие бокьулаан жиндиего гIагарал 
чагIазе гьел цIализе, гьезул пикруялъухъги гIенеккизе. Гьелъ нугIлъи гьабула 
Р.ХIамзатов сундулъго гIадат-гIамал рекъарав чи вукIиналъе. РакIбекун би-
цунаан гьес цере къиматаллъун рукIарал «ракIбацIцIалъи; ритIухълъи цIуни; 
хIажалъи ккарасе кумек гьаби; рахIму бугеллъун рукIин» гIадал рагIабазул 
жакъа магIна билун бугин.

Амма машгьурав шагIир, цIар рагIарав жамгIияв хIаракатчи хIисабалда 
гьес цебехун букIараб заман киданиги какичIо. ХIатта, щибниги халкъалъул 
ургъел гьечIел, бетIер борхун хьвадулел рукIарал «У» – чагIазул къавмгIан 
гьесда рихарал гIадамал рукIинчIин ккола доб заманалда. Дида щибго 
бихьулеб букIинчIо, щибго лъалеб букIинчIоян гIинкъав чи хIанги гьев 
чIечIо. Улкаялъул цебесеб тарих гьес жиндир гIумруялдаса къотIун нахъе 
рехичIо. ЖамгIиялгин политикиял масъалаби тIуразе ккарал хъулухъ чIахIиял 
хIакимзабазда гIайиб чIван, жив гьезул хIаракатчилъиялъулъ гIахьаллъичIин 
чIезабизеги лъугьинчIо. Жиндир заманалда рукIарал бергьенлъабиги, ккарал 
гъалатIалги Р.ХIамзатовас гIахьал гьаруна гьезда цадахъ хIал бащадго. 
Улкаялъул цебетIейги, бергьенлъабиги, хадубккун бачIараб чIунхутIиги, 
улка чIунтиги шагIирас жиндего тIаде босанин абизе бегьула, унго-унгояв 

ватIаналъул васас гIадин. Бергьенлъабазе ракI-ракIалъ хъатги чIвана, 
битIккечIолъиги гъваридго ва къваридго рекIелъе биччана. Амма бергьенлъаби 
баркулел къоязги, улка чIунтулеб мехалъги, хиса-басияз кигIан гIумру захIмат 
гьабуниги, гьев жиндирго ватIаналъе ритIухъав васлъун хутIана. Гьес хIаракат 
бахъичIо заманалда рекъон «лъикIав» чилъун лъугьине, бажари бугевлъун 
живго вихьизавизе. Гьев хутIана хиси гьечIев довго Расуллъун, цеве вукIаравго 
гIадав гIадатияв, гIаданлъи рехичIев шагIирлъун.

Гьаниб абичIого гIоларо Расул ХIамзатовасул гIамал-хасияталъул цоги 
рахъалъул. Нилъеца абунаха гьев вукIанин цIакъ гIадатияв, гIамал гьитIинав, 
гIиси-бикъинаб жоялъги ракI лъукъизабулев чиян. Гьединав Расулица гIумру 
гьабизе ккана тIадчагIазул бихьизабиялдаса кирениги кьуризе рес гьечIел 
соназда. ГIенеккизе ккана жагьилзабазухъ, хIатта, унго-унгояб хIакъикъат 
бичIчIулареца рицунел рукIарал гьерсазухъ. Нилъеда лъала гьев вокьуларез, 
гьесдехун жахIда бугез бахъулеб букIараб хIаракат Расул гIурусазул таржа-
мачагIаз лъугьинавурав шагIир вугин чIезабизе, тIадчагIазде гIагарлъиялъ, 
цIаралги шапакъаталги щванин гьесиеян абизе. Дида ккола гьединазе цо 
суал кьуни гIолин: «Бицея цо, гьереси-гьудулзаби, думалъго гIинзухъатиниб 
бижичIеб рас кин гьениса бетIулеб?» – абун. Щай абуни, рахьдал мацIалда 
шигIраби хъвазе гьунар букIинчIебани, киса босун таржамачагIаз Расулил 
пикру, Расулил мацI гIурусалде буссинабизе букIараб? Щайха гьединаб ши-
гIру хъвазе гьунар бугел чагIаз Расулил цIаралда гъоркь кучIдул рахъулел 
рукIарал, жидерго цIарги нахъе тун. РасулгIан жалго жидеего рокьуларел 
рукIунищ, ялъуни гьезие рецц–бакъ, цIар бокьичIогонищ, машгьурлъи хIа-
жалъичIогонищ. Щайха гьел жидеего кучIдулги хъван чIолел рукIинчIел, 
Расул вуссинавулел рукIинчIого. Гьеб цо.

Цоги рахъалъ босани, лъилниги къимат гIодобегIан гьабизе нигат дир 
гьечIо, гьел таржамачагIазулги – гIурус хъвадарухъабазул асарал нилъеда 
церелъидал ругел. КIудияб поэзиялъе хасиятабщинаб рахъ босун балагьа-
раб мехалъ, гьез хъварал асарал цIакъ батIа рахъизе кIола Расулиде данде 
ккун. ПасихIлъиялъул рахъ, пикрабазул гъварилъи, магIнаялъул, шигIрияб 
гугьаралъул рахъ букIа, кинабгIаги  шигIрияб гугьар Расулиде щолеб гьечIо 
гьезул. Бокьарав автор восизе бегьула дандекквеялъе, гьаб дица абулеб жо 
битIараб батичIони. Цоги миллаталъул чагIи абичIого, Расулил рахьдал мацI 
бичIчIулел магIарулазда цебе бугелъул гьес хъвараб шигIру, щиб даражаялъул 
бугищали халгьабизе. МагIарул мацIалдаги гьесдасан хъвадарулел чагIидай 
рукIана, гIурусаз гьавурав шагIир вугин абизе ккани. Кинго рес букIинчIо 
Расулил мухъилъ гьечIеб пикру гьесул таржамачагIазул ботIролъе бачIине. 
Нилъеда, магIарулазда, лъала кинаб хIасратгун, рокьигун, сардил макьу тунги 
нилъеца нилъерго  шагIирасул кучIдулги поэмабиги цIалулел рукIараб куц, 
гьанжеги цIалулеблъи, лъала гьанжеги добго хIасраталда къабул гьарулеблъи 
гьесул кучIдул. Лъала кинго, лъицаго гьесул гьижа хисизе кIвезе гьечIеблъи-
ги, гьев такрар гьавизе бажарунгутIи. Лъала пачалихъалъул кверчIвай жидее 
«насиблъарал», бечелъиялъулъ лъедезе рес щварал, улкаялъул тIадегIанал 
хъулухъазда рукIарал чагIи гьанже лъугьараблъи, гIурусаз абухъе, «щедеврал» 
хъвазе. Гьеле гьединазулин дол, гIагараб гIурус мацIалда хъвадарулел рукIани-
ги, цIар арал, гьунар тIокIал шагIирзаби лъугьинчIел, цониги рекIеда хъвараб 
кечIго батулареб. Гьезул цониги кечI ракIалде щунгутIиялъин доб бицунеб 
щив чи вукIарав Расулали.

Узухъда, нилъеда лъала кIиго чи данделъун цоцазе кумек гьабуни, харил 

тIагъур. Амма цIогь кида-къадги къватIибе загьирлъичIого хутIуларо. Гьеди-

рукIарал шагIирзабазул хIалбихьиялдасанги, жиндаса цере рахъарал рагIул 
устарзабаз халкъалъе тараб хазинаялдасанги. Аслияб къагIидаялъ гьеб букIана 
шигIрияб дунялалде тIоцересел галаби гьес тIамулеб, жиндирго хасаб нух 
балагьулеб заман. Жакъа нилъеца рекIелъ кIудияб чIухIигун абизе бегьула 
гIолохъанав шагIирасул гьунар гIунин, гьарзаго чвахулеб тIолгод  жунялалъул 
маданияталъул гIурумухъдаса живго бетIергьанаб гIурумухъги бахун, гье-
нисан жиндирго шигIру чвахизе биччазе ва жиндирго гIакълуялда ххенон, 
пикрабазул гьобо биччазе. Хадубккун гьеб сверана жеги магIарул адабияталда 
букIинчIеб гIадаб цIияб, цIубараб, тIолго дунялалдаго машгьурлъи щвараб, 
киналго континентазда жиндир шигIру рагIараб хIикматаб лъугьа-бахъиналде.

Гьедин Расул лъугьана кинаб букIаниги адабияталъул асирлъуде жив 
ккечIев, жиндирго сухъмахъ батарав ва гьенисан поэзиялъул борхалъиялде 
вахине бажари гIурав, махщел тIадегIанав шагIирлъун. Гьеб ритIухъ гьабула 
магIарул шагIирасул кIикъоялда анцIго сонилаб юбилей тIубалаго Дагъ-
истаналдаса машгьурав критик Камил Султановас абурал рагIабазги: «Расул 
ХIамзатовасул буго адабиятчагIазул асараз кверде восиялдаса жив цIунулеб 
иммунитет», – абун.

ГIадада гуро Р.ХIамзатовас «Дир Дагъистан» тIехьалдаги хъвараб: «Гьаб 
буго жинда жаниб дица дун вукIин чIезабизе гIоло хъвараб тIехь», – илан. Кинго 
гьесул ракIалъ къабул гьабуларо цоги цIар рагIарал, гIаламалъго къадруяллъун 
рикIкIунел шагIирзабазда, хIатта генияздацин, жив релълъинави. Гьесие 
къабулаб букIана гIадатиял гIадамаз «Расулица тIехь гьадин хъван бугин» аби. 
Гьеб пикру дагьаб батIайисахунги загьир гьабуна гьес: «Дие бокьун гьечIо 
хIакъикъаталдаги дун вугелдаса квешавлъун яги лъикIавлъун вихьизавизе», 
– ян. Гьеб жиндаго ракIчIей гуро, гьеб буго жиндирго къадру цIуни.

  Р.ХIамзатов вукIана адабияталъул романтикияб рикьиялде гъорлъе унев 
чи. Бугониги гьесул шигIрабазулъ, поэмабазулъ, микьмухъилал кучIдузулъ, 
хъвай-хъвагIаязулъ, хIатта лирикияллъун рикIкIине кколел сонетазулъ ва 
элегиязулъ «бецIцIулеб буго» гIумруялъул гIузрабазе гIилла балагьулеб суал. 
Гьездаса нилъеда бихьула букIинеселъул пикрабаз шагIирасе рахIат толеб 
гьечIолъи.

Жиндирго жанисеб рухIияб хIалалъул бицун шагIирас хъвалеб буго: «Цо-
цо мехалда дида ракIалде ккола гьаб замнаялъул гIумру гьоркьоса къотIи 
гьечIеб – цIакъго рохалилабги, балагьалде гъурабги, гIадатиябги, гIадалнах 
загIип гьабулебги концерт бугин. Хадубги хъвалеб буго жив хIинкъун вугин 
ахирги гьеб концерталъухъ инсаният цо балагьалде бачинчIого теладаян. Гьеб 

балагь гьукъичIого чара гьечIила, амма кинилаха гьеб гьукъилеб. Жиндирго 
асараздалъун дунялалъулго жамгIияталда цебе чIараб гьеб суалалъе жаваб 
батана кIудияв шагIирасда.

Нилъеца цебе бицун букIана, хадуб ккезесеб хIакъикъат караматго бихьу-
лаанин шагIирасдаян. Бесланалда доб балагьаб иш ккезе тIубараб лъагIел 
цебе букIадго, живго хвелалде чанго моцIалъ цебе Расулица хъвана: «Лъимал 
цIуне» абураб кечI. Гьеб ккана хадубккун инсанияталде рещтIине бегьулел 
балагьаздаса цIуни-къай гьабеян гIадамазде балеб шагIирасул ахIилъунги, 
гьесул бухIилъунги.

Чан нухалъха дун тIадвуссунев вугев шагIирасухъе – цIидасан ва цIидасан 
цIализе бокьула мунагьал чураяв Расулил шигIру. Щибаб  нухалъ гьениб ба-
тула цIияб магIна, рагьун бачIуна гьесул шигIруялъул гъварилъи, мухIканлъи, 
цIидасан, цIияб тIехь цIалулеб гIадин рагьула щибаб мухъалъул балъголъи.  
ЦIаланщинахъе кIиго батIияб асаралъ квердеги восула. ТIоцебесеб букIуна 
рохалил асар, кIиабилеб – пашманлъиялъул. Щай пашманлъизе бачIунебин 
абуни, щайгурелъул нилъеда, гьесул замналъул гIадамазда, нилъерго шагIир 
жеги тIубанго ва гъваридго вичIчIунгутIиялъ, гьес нилъее рагьулеб букIараб 
кIудияб дунял бихьунгутIиялъ, шагIирасул гьабизе лъачIеб къиматалъ.

Заманалъул къурбаналлъун ккарал нилъеде мугъги рехун инчIо «халкъ-
ияв шагIир». Гьев ана ХХ гIасруялъул ва ХХI абилелъул авалалда баччараб 
гIумруялъул кьогIалги гьуиналги къоял къалмидеги росун, даимлъи босарал 
шигIрабиги гьанир тун, инсан кантIулеб гIумруялъул магIнаги нилъее рагьун, 
жиндир заманалда – Аллагьас ахIун ана гIасрабазул шагIир. Амма нилъеда 
гьев кIоченаро. Дунялалъулго халкъал жиндие хиралъарав, гIасраби рорха-
раб шигIру хъварав, хвелгьечIеб ирс нахъе тарав гьесул рухI, хIалхьи кьун 
бохизабун батаги Аллагьас ахираталда.

   МухIамад МухIамадов, 
филологиял гIелмабазул доктор, 

профессор.

Расул  ХIамзатов  хъвадарухъабигун  Кремлияда

                                  МухIамад   ХIАМЗАЕВ

  

           РАСУЛ  ХIАМЗАТОВАСДЕ

ХъахIилаб зоб къотIун унел къункъраби,
Расул къаникь лъурав лъалищ нужеда?
Ихдал ВатIаналде руссунел хIанчIи
ХIамзатов гьечIого чIичIидилищ нуж?

Ракьул гьумералда гьечIо, Дагьистан,
Гьиндустаналдаса мун цебе ккурав,
Гъогъолъ тIупун вуго, некIсияб Гъуниб,
Мун Парижалдаса берцин бихьарав.

Щив дуниялалда гьанжеялдаса
Дагъистан, дур бицун цеве вахъинев?
Вай дир Кавказилан квералги рорхун,
Кинав шагIирас мун машгьур гьабилеб?

Лъица эбелалъул горда лъун тараб
Чирахъул канлъуде кучIдул гьарилел?
Лъида миллаталъул батилеб ургъел
Ургъелал гIемерав цо дуде гIадин.

Дуниял хIайранав ХIамзатил Расул,
Дур асараз асир гьабуна гIалам.
Мун, Роберт Бернс гIадин, гIодоблъиялда
МагIарухъ ракIги тун рикIкIад сверулев.

Доба Москваялда Верховный Совет,
Президиумалда магIарул къалал,
Къоло щуго соналъ сессиябазда,
Гьаниб талихI гьечIин бачIараб дур тел.

Мун доб ООНалда улбул цIунейин,
ЦIада росуялъул васият гьебин.
Цинги Азиялъул азбука лъачIеб
Лъавукъаб халкъалъе ракълил бицунев.

Мун Америкалда, Африкаялда,
Яги Кубаялда Кастрогун цадахъ,
Цинги къварилъараб Япониялда
Къункъраби къотIулей ясги къвалакь ккун.

Дунялалъул рокъоб ракълил комитет,
Ракъаразул рахъ ккун хъвалеб дур сарин.
Огь, пачалихъалъул бутIрузда гьоркьоб
БетIер аварасул чанцIул паркъараб.

Ракьалда рагIарав магIарул синьор,
МугIрул дунялалда лъазе гьарурав.
Мун гьечIого гьанже чIобого бугеб
ЧIалгIун ватила мун Дагъистаналъухъ.

ГIазу биинаро дур мугIрул тIогьиб,
ТIугьдул речIаларо дур кочIол ахикь.
ХъахIаб ретIел ретIун тIовитIарав мун
ХъахIал къункърабазда гьоркьов хутIила.

Расул ХIамзатовги  МухIамад ХIамзаевги

 РАСУЛИЦА АБУНА:

* * *
Эбелалъ кинидахъ ахIараб кечI кIочарасда кIочене буго гIагараб 

ракьги рахьдал мацIги.

* * *
Дагъистаналъул рахъалъ лълъар борхичIев чи, ахир гьеб цIадабе 

рехизеги нахъе къазе гьечIо. Гьединал лъималаздаса инкар гьабула 
Дагъистаналъул улбуз.

* * *
НекIо бищунго лъикIав гьудуласе сайгъат гьабулаан чуги ханжарги, 

гьанжейин абуни кьолеб буго тIехь. Чу херлъула, хонжроца балагь 
босун бачIине бегьула, тIехьин абуни хутIизе буго даимго ритIухъаб 
гьудуллъун.

* * *
Рецц–бакъ бокьулел, ахIи-хIур гIемерал поэтазулалдаса гIодоре 

риччан хъвадарулезул кучIдузулъ гъварилъи цIикIкIун батула.

* * *
Поэтги ккола рагъухъан. Амма гьесул ярагъ буго рагIи. Гьеб рагIуца 

цIунула ВатIанги, халкъги, дунялги.

* * *
ХIакимзаби хисула, хIалтIудаса рахъула, амма поэтал хисизе, 

гьезухъа гьунар бахъизе лъиданиги кIоларо.

* * *
Бихьинчиясул рахъалъ дир Дагъистаналъул гIадамаз абула: «Чи гуро 

– цIа вуго, ялъуни чи гуро – цIум вуго», – ян.  ЦIаялдаса  хIинкъуларебги 
цIум хIинкъизабизе кIолебги жо щибго гьечIо.

* * *
Инсуца абулаан: дагьаб хIалтIул гIемераб хIасил лъикIаб букIунин, 

гIемераб хIалтIул дагьаб хIасилалдаса. Кинабго  махщалида бараб буго.

* * *
Цо тIехь цадахъ хъвалев кIиго чи релълъуна кIиябго квералъ рукIкIен 

ккурав чиясда. Гьединаз киданиги ретIел букъуларо. 

* * *
НагIана батаяб гIарцул лъабго гIунгутIи буго: цIакъго квеш букIуна 

гьеб гьечIого хутIараб мехалъ; квеш букIуна гьеб дагьаб бугеб мехалъ; 
амма гьеб гIоларо кигIан бугониги.

* * *
Дица цIун кьураб туманкI гьудулас дидего кьвагьана.

* * *
Йокьулей чIужугIаданги бекьараб хурги гIадаб берцинлъи цоги 

гьечIо дунялалда.

* * *
КIудияб хераб гъветIалъ бакъудасаги цIунула, цIадалдасаги цIунула, 

горо-цIералдасаги цIунула. Гьединго херав чиясги.

* * *
Диде хIапулареб гьойги гIемерал соназ чIаго хутIаги, диде семуларев 

хIакимги гIемерал соназ хъулухъалда хутIаги.

* * *
ЧIахIиязухъ гIенеккуларел гIолохъабазул гIиял бацIица чIвала.

* * *
ГIемераб мехалъ гIурухъ балагьун чIарасдаса, цо нухалъниги лъедон 

гIор бахарасда гIумру гIемерго лъикI лъала.

* * *
Дир ракI гурхIула жиндир гIаркьалабазда хIанчIаз бакънал рачу-

нареб гъотIода.

* * *
Гьобол вачIунареб рукъ - чIобгояб рукъ буго.

* * *
ГIакълуялъе къабуллъулебщинаб кидаго гуро рекIее къабуллъулеб.

* * *
ХIор хIанкъваялъ берцин гьабула, бертин бахIарасги бахIаралъги 

берцин гьабула.

* * *
Рагъул бералги ццидал гIундулги рукIунаро.

* * *
ТIубан лъадал цIечIеб гъадароги - цIунцIраялъе тIубараб ралъад 

ккола.
* * *

ГIакъилав, лъикIав васасул инсуца цIороберал разе кколаро.

* * *
МахIмуд  гьечIелъув кочIохъаби гIемер рукIуна.

* * *
Лъабго къо базе вачIарав гьоболасдагIан гIемерал гIунгутIаби  хва-

жаинасда жиндирго рокъор тIолабго гIумруялъ ратуларо.

* * *
Лъадаца къуват кьолеб букIарабани, къоркъолги цIиркъ лъугьинаан.

* * *
Гьанжесел лъималазда дир лъимерлъи лъаларо. Лъанигицин гьезда 

гьеб бичIчIуларо.

* * *
Къуватав чиги гIедераб чуги заманалдаса херлъула. Залимаб гъветI-

ги заман индал хIапароялъ кваназе байбихьула. Херлъуларо тIоцебесеб 
рокьул ракIалдещвеял.

* * *
ГIарадаби тIад ругел гуми рихьарабго ралъдалцин рахIат хола.

* * *
Харил гIарахъ бухIулеб цIа киназдаго бихьула. Дир рекIелъ бугеб цIа 

МахIмудида гурони бихьуларо.

ЦIадаса  ХIамзатги  Расулги

* * *
Вехьасул хIакимчи вахъине бегьула. ХIакимчиясухъа вехьлъи гьабун    

бажариладай?

* * *
Дуего лъади ялагьизе ригь арав чиясул берал росе.

* * *
КIудияб иш дагь-дагьккун, сабурго гьабизе ккола.

* * *
ЧIужугIаданалъул берцинлъиялда гьелъул анкьго гIунгутIи бахчизе 

кIола.

* * *
Гьоболлъухъ вачIине лъаларесдасаги квешав вукIуна вачIиндал ине 

лъаларев чи.

* * *
Лъади гьечIеб рукъ – лъим гьечIеб гьобо, руччаби гьечIеб бакI – 
 гIицIаб салул авлахъ.

    Расул  ХIАМЗАТОВ

                  
 К У ЧI Д У Л

                         * * *
Дир хIасрат бухIараб самолет гIадин,
Бортана гIодобе, гIодана къункъра.
ГIор бахунел хьулал, чоца рехарал
ЧагIи гIадин руго, мехтана гъудул.

Огь, дир божиялъул биххараб низам,
Назму, гимн, гербазул лъугьараб базар.
Гостиницабазда гьалбал кинигин,
Байрахъал хисулел республикаби.

Унтараб лъимада, гьев лъилъизеян,
Лъолаан эбелалъ цоги цIияб цIар.
ЦIар кигIан хисараб, сабаб чан бараб¸ –
Сахлъуларел ругънал, регъолареб черх.

Мехалги нухалги, нужищ хисарал?
Ялъуни нужее дунищ хисарав?

БахIарал хиялал – дун хехлъанилан,
Херлъарал пикраби – дун кватIанилан.

Гьанже дий нартасул гьаракь кьуниги,
Гьелъухъ гIин тIамулеб тIабигIат гьечIо.
Азарго микрофон, дандерижиял, –
ДагIба чIолеб рагIи рагIулеб гьечIо.

…Дир хIасрат, бухIараб самолет гIадин,
Бортана гIодобе, гIодана къункъра.
ГIор бахунел хьулал, чоца рехарал
ЧагIи  гIадин руго, мехтана гъудул.

КАКИЛ САГIАТ

Какил сагIат, какил сагIат,
Бищун камилаб сагIат.
Кинабго хIайранлъана,
Кинабго хIикмалъана.
ХIинкъи тIурун, ццин тIагIун,
Цо рекIел парахалъи.
ГIакълугин гIищкъу цолъун,
Цо черхалъул бигьалъи.
Какил сагIат, какил сагIат,
Бищун камилаб сагIат…
Кинабго гIагарлъана,
Кинабго гIатIилъана.
Гьурмада хъварал кверал
Каранда тIад цолъана.
ЯхIги рухIги жубана,
Жанги къасдги рекъана.

Какил сагIат, какил сагIат,
Бищун камилаб сагIат…
Анкьабго зодил канлъи

Ракьалда тIибитIана.
Кини, гъансито, гIалам,

ГIадамазда бугеб нур…
ГIодор чIварал накаби,
Хварал тIаде рахъана…

Какил сагIат, какил сагIат,
Бищун камилаб сагIат…
Кинабго хIалимлъана,
Кинабго хIалаллъана.
Дир ккарал хIакъаздаса
ЧагIи тIасалъугьана. 
Киналго чагIаздаса
Дунги тIасалъугьана.

Какил сагIат, какил сагIат,
Бищун камилаб сагIат…
Кинабго хIикмалъана,
Кинабго хIайранлъана.

ХЕРЛЪИ

Гьанибги чIалгIун буго,
Хвезеги бокьун гьечIо, –
Гьаб хасалил халатаб
Сордо кида рогьунеб?

ЦIва хьулалъул боржана,
ЦIа гIищкъуялъул свана, –

ГIумруйищ гьаб, хвелищ гьаб
Лъица дида бицинеб?

ГIумруйищ гьаб букIинеб,
Кьоло-гъолораб чоде
Чияца ккун гурони
Вахине кIоларев дир?

ЧIаго вугин абилищ,
Йокьулей гIаданалда
Макьилъ гурони дица
Къвал балареб мехалда?

ГIолохъанлъи кинаб гьаб,
КочIое гьаракь къараб,
Гьалда лъолеб цIар кинаб,
ТIерхьун унеб цIва, бице?

ЦIваялъ дида абула:
Дуй жеги зани чIвачIин,
Амма чIаголъиялъул
Ахираб ригьде щванин.

ЦIваялъ дида абула:
Жеги ахираб гьечIин,
Амма дол къункърабаца
Дуй бакI къачIалеб бугин.

ГЬАНЖЕ ДИХЪЕ КАГЪТАЛ ДАГЬАЛ РАЧIУНА

Вахъана, кIвекIана кIиялго берал,
Балагьана – гьава гьадабго буго.
Рагьана почалъул хъахIилаб ящик,
Щиб жо хъвалеб бугеб гIадамаз дихъе?

Рахъ-рахъалъ рачIунел хIанчIаз кинигин,
ХIайран гьавулаан дун рисалатаз.
Гьанже газетазул хIарпал-гажалищ? –
ХIанчIелеб бугеб куц щибаб макъала.

Дихъе хъвалел кагътал къанагIалъана, –
КочIол къоял араб къагIида буго.
Жеги куркьбал  хъахIал дир къункърабицин
Къудкузул чIи-чIиялъ рагIулел гьечIо.

Дир лирикаялъул томазда тIасан
ТIухьидул ццидалаб цоги гIел уна.
Гьел гIасилъиялъе гIайиб щиб ккараб? –
Кинго ниж цоцазда лъалеб хIал гьечIо.

Лъалел рукIаралги – гьел накIкIикь руго,
НекIсияб гIагарлъи бакъназул гьечIо, –
Гьалдолел окопахъ цIунизе кIвараб
ЦIунун бажаричIел дир гьудулзаби…

Огь кигIан гъваридаб гъоркьарукъ бугеб
Гьаб гъегъги гамачIги бахчулеб чорхол!
Векалъул ахада хисаби ккейгун,
Хирияз цоцазда речIчIулеб хIусуд.

Гьанже дихъе кагътал рачIунел гьечIо,
Дур кенчIолел берал рихьулел гьечIо,
КучIдулъ даимлъарай, дунял гвангъарай
Дуде, дир мадонна, гьал регIун гьечIо.

Хирияз цоцазда речIчIулеб хIусуд.

Гьанже дихъе кагътал рачIунел гьечIо,
Дур кенчIолел берал рихьулел гьечIо,

Дуде, дир мадонна, гьал регIун гьечIо.

21

Гьанже рокьиялъе нилъер ракьалда
БакI дагь хутIун буго, хирияй эбел.
Дур зонохъе васал дагьал рачIуна, –
Россия гIорцIичIо инкъилабаца.

Гьанже апрелалда – бидул гьатIан къо…
Бице, дир Мерани, мун гьечIищ, хванищ?
Хасел щун батула августалдаго,
Дир Аллагь, кIалъай мун гьал гIадамазда.

Гьанже дихъе кагътал къанагIатлъана,
Гьаб дир къарну унеб къагIида буго.
Дир хъахIаб чуялда чияр цIалаца
ЦIакъ дир ракI бекарал ругънал гьаруна.

Дир пикраби ричIчIун бачIунеб къарну
Къварилъугейилан кIалъана дида:

Гьанже пожар бугин, гьаб свараб мехалъ,
СихIру гьечIеб гьунар гьелде буссинин.
Дур рокьул пачалихъ – кочIол чIинкIиллъи…
Кагътал гьеб адресалъ рачIине ругин.

Гьадаб баккулеб бакъ, доб тIерхьунеб бакъ
БихьичIого чагIи рукIине гьечIин.
Дур магIарулалъул кьурарал гъалал,
Гъолъул кьурун юссин даим хутIилин.

            РАЧIА ЗАНАЛ ЧIВАЗЕ

РачIа занал чIвазе къварал иццазе –
Беццлъарал беразе магIаруллъидул.
Къулилин къотIарал гъутIбузде тIаде –
Гъурараб берцинлъи Дагъистаналъул.

РачIа хоб бухъизе, гурхIел гьечIого,
РухIарал рохьазе, чIвараб яхIалъе.
ГIодилин кьурабахъ дол чвахиязул
Ахирал къваридал дол къатIрабазухъ.

РачIа зигар базе нилъер хIоразда,
Цоял хIабургъарал, цоял хIарщлъарал.
Къварилъи бикьилин – гIицIал мугIрузда
Цо-цо балеб гIазу чIегIерлъун буго.

Рехилин хутIарал тIогьол квацIаби
Каспидал гьелчолел карачелалъе.

МугIрул тIалъиялъул гвангъараб матIу,
Мун гъурарабщинаб гьал цо гъачагъаз.

Нарт бахъулебилан бихъана дур чехь, –
Духъе унел гIорал гIодаралщинал!
Гьанже заманалъул кучIдузулъ гIадин,
Цо килка хутIана, гьебги гIоларо.

Угьдилин лъукъараб ччугIида хадур,
Чорхолъе загьру тIун тIагIинабураб.
ГIодилин роржарал хIанчIазда хадур,
ХIинкъарал руссине Дагъистаналде.

РачIа къварилъизе хъахIал надазда
Гулла речIчIун чIварал чIухIарал чуяхъ, –
Бищун чорхол чIоло битIарал гьезул
БатIияб улкадул доллараз анин.

Огь, чанахъабазул, унго, гIужиллъи, –
ЦохIо чан биччачIо басмаялъ гьоркьоб!
Ралин памятникал гьел ракIалде щун,
РикIилин суратал сиязда гьезул.

РачIа занал чIвазе кIочараб кочIой,
Какалъе, мацIалъе, цIар-гьунаралъе,
Дол амузгиязул устралъиялъе,
Дамаскалъул жахIта ккарал хунжрузе.

РачIа хоб бухъизе нилъер чагIазе,
Чияхъего хьвадун билараб ботIрой, –
Доб Аграханалъул угьдулеб залив,
Доба Самуралъул лъукъарал рохьал.

Кинал Ермоловаз, Паскевичаца
Гьал заводал рарал, загьрудал цIурал!
Бице, цIолбол гъабу, дур багIараб бакъ
Гьекъезе бегьулищ, хIинкъулин гьанже?

РачIа занал чIвазе чIварал мехазе,
ЧIанда хабаралда арал саназе,
ЧIамучIал гьерсилал собраниязда
Цоцазулъ дагIбадун арал сагIтазе…

Гьеб дир суал рагIун, рогьалил канлъи,
Жеги кватIун гьечIин, кIалъана дида:
Киналго дараби данде гьаризе,
Дагъистаналъул цIва бацIцIад цIунизе.

КинабгIаги рокьи бакIарейилан
НакIкIакьа бикъараб доб бакI бахъизе,
КинабгIаги гIакълу халкъалъул бекье,
МокьрогъветI апрелалъ билбагIарлъизе.

                                   * * *
Дун цIакъ пашман вуго, как базе лъачIев,
КиналгIаги  разе Дагъистаналъе.
Дун цIакъ къварид вуго, Къуръан цIаличIев,
Щибаб алхIам кьезе дол кьурабазе.

Гьал Эмиратазул михIмарал рихьун,
Цо бухIараб асар букIуна дие:
Гьаб ракьги, гьаб зобги, гьагъал заналги
Загьирлъула берзукь, чIаголъула дилъ.

КигIан мунагьаца гьоркьов телаан,
Пикраби мех-мехалъ мехтичIелани.
…ГьабсагIат дун вуго дуниял бакьулъ,
Бедуинас гIадин, дуе как балев.

Сверухъ салул авлахъ, ункъо хъахIаб чу,
Хъуй гьечIо, гIодобе биччан океан…
Унеб, сунеб бакъ-къо…хIикматаб сурат:
Цо доба¸ цо гьаниб – нус-нус варани.

Вай, хирияй гьудул, дида бичIчIана
Даимлъигун лахIзат щиб жо кколебан.
Дица как щурула: Аллагь, авараг,
Эбел, магIаруллъи, мунги, лъималги.

       КIУДИЯЙ ЯЦ ПАТIИМАТИЕ

Къаси тIубараб анкь, макьилъ, щаяли,
Я эбел, я эмен дида рихьичIо.
Сардилъ кIиявго вац, рагъда камурал,
РачIунел рукIинчIо, дида кIалъачIо.

Дун гIажаиблъула, гIайиб дир кинаб,
ГIумру кьурал херал щай гьал кьаллъулел,
Кьолбол намусалда дица гьикъула,
Мекъаб щиб лъугьараб вацал барщизе?

Гьал къаникь ругезул ракI къварилъулеб
Щиб къадараб гьаракь дица гьабураб?
МустахIикъаб гьечIеб, гьезда рекъечIеб
Рокъобги къватIибги щиб жо дир ккараб?

Гьаб дир гIумруялъул гIазизал нугIзал,
ГIенеккун чIечIого кIалъай нуж, сиял.
Сверарал нухазул кьодухъ кьурдулел
Кье нужеца жаваб, карачелаби.

Нечезе дун ккараб мунагь, рогьо щиб? –
Рагьараб гордухъан балагьун вуго.
Багьана тIад чIвазе кьер хисараб киб? –
Киналго саназул чIумал рикIкIуна.

Дица кIудиязул адабищ тараб,
Унтаразде рахIму дилъищ батичIеб?
Лъие хIел-хIедарав, лъикьа хIинкъарав,
ХIакъир чIужугIадан жеги гьаюнищ?

Пашманал суалал, киве дун инев? –
Дуца каву рагье, дир цо йигей яц.
Цеего йихьичIин, кинан йигей мун,
Гьал канцеляраца духъе виччачIин.

…Яц данде ячIана, дун гIодов чIана,
ГIакаги бечIчIун гьалъ рахь цебе лъуна.
Цо дир эбелалда гьай релълъуней куц,-
Гьимулеб гьумерги бадиб магIуги…

Дица кинабгIаги гьалъий бицана,
Гьанже дун цIидасан бесдаллъанилан.
Гьалъ къварилъугеян абуна дида,
Къаси эбел-эмен духъе рачIинин.

Нижер хабар-калам, гьитIинаб заман
ХIатIал гIицIго цебе бачIунеб буго.
Эбелги хурий ун, кIудияй яцалъ
КIикIулеб рагъида дир кини буго.

КигIан дун унтарав, чанцIул лъилъарав,
Гьалъ килщаз рикIкIуна, кинабго лъала.
РикIкIадисел рукIа, аскIосел рукIа –
Алда кIочон тараб гIагарлъи гьечIо…

…Гьеб хабар-кIалалда къодал нур свана,
Къаси дун яцалъул дова хутIана.
Къандалъоялда тIад бетIер лъурав дун,
Лъимер кинигинан, хехго кьижана.

Макьил лазаталда гьале цIидасан
«Дир василан» абун эбел яккана.
Дица ургъел гьелде данде балаго,
«Дунги бегьилищан» эмен гьимана.

Дун тIаде ворхана, дир хириялин,
Халатаб анкь анин, макьилъ рихьичIин.
Цере чIана дида кIудиял вацал,
Абуна гьездаги дун пашман вугин.

Цин эбел, цин эмен дида кIалъана,
КIудияй яц йигин дуе хазина.
Хириял вацаца тIаде жубана
Жидее гIологи гьелъухъе щвайин.

Радал ворчIаравго каранда бараб
Кагътил сабаялда дица тIад хъвана:
«Эбел, эмен, вацал макьилъ рихьизе
Йокьулей яцалъул хIурмат гьабе», – ян.

                            * * *
Чан хIакимал арал, хадуб хIурги хъван,
Чамав пенсиялде почалъ витIарав?
Унго улкаялда кида букIинеб
Гьаб бизар лъугIараб магIнаяб низам?!

Чан закон бахъараб, пикру цIилъараб,
БукIараб некIсияб хIур-муч цIалкIараб, –
Щайха цо хIеренго хIухьел биччазе,
ХIалуцун, чиясе биччалеб гьечIеб?

ЧанцIул чу хисараб, рекъаб батанин,
Мекъаб нух хисараб, цебе кIкIал бугин, –
Щайха кIкIуялъ даим берал рухIулел,
Бице, иргабийищ харбий лъикIаб бакI?

О, кIудияб ВатIан, дур унтабазе
Дару хъвалел чагIи руго гIемерал!
Кинго регъоларо цересел ругънал,
Цингиги цIилъулел гьал дур балагьал.

Дарсал кигIан кьурал гIакъилзабаца,
Босанщинаб сурав гьал судияца!
Гьукъараб эркенлъи кодоб щварабго,
Щивав чи лъугьана чода цIал базе.

                               * * *
Свери лъугIилалде лъутулеб щунгъар,
Лъугьараб щиб дуе, къоабилеб век?
Къо ун бахъиналде, бачIараб сордо,
Салам, накIкIикь бугеб рикIкIадисеб цIва.

Ракь дида лъаларо, киб билун бугеб, –
Цин милициялда, цин больницалда.
Мех киб биххун бугеб, хадув гъоларо, –
Цин ханжарги борхун, цин хабалъ жаниб.

Дун жеги дидаго гурхIарав гуро,
Гьанже гурхIун вуго, – гуккараб божи.
Роржарал соназде семулев гуро,
Гьаб цо боголил как дир кватIиладай?

КагIбадул чIегIераб ганчIиде къулун,
Къочизе нечана аскIов щваниги.
АзарцIул михIмараз ахIи баниги,
ХIинкъана дир шигIру, щайтIан батилин.

Нахул чирахъги ккун, килисабазда
Как шурулев цо-цо политик гIадин,
Дий бокьун букIинчIо гьедин вихьизе,
Гьайбатай Мария пашман гьайизе.

…Свери лъугIилалде лъутулеб щунгъар,
Лъугьараб щиб дуе, къоабилеб век?!
Къо ун бахъиналде, бачIараб сордо,
Салам, накIкIикь бугеб рикIкIадисеб цIва.

Расул  годекIанив

         ЛЪАБАБИЛЕБ  ДУНЯЛ

Доб цояб дуниял, доб цояб дунял,
Дора эбел-эмен дандчIвала дида.
Доз дида гьикъила: гьаниб щиб бугеб? –
Щиб жаваб гьабилеб, дида лъаларо:
БитIараб бицани, дол пашманлъила,
Гьереси бицани, Аллагь семила.

Доб цояб дуниял, доб цояб дунял…
Рагъда чIварал вацал данчIвала дида.
Доз дида цIехела улкаялъул хIал, –
РухIалде хIакъ боссе хIинкъула кIал-мацI.

ГЬАНЖЕ ДАГЬ ЩОЛА ДУН ИНСУЛ РОСУЛЪЕ

ЦIакъго къанагIатав гьобол кинигин,
Гьанже дун вачIуна инсул росулъе.
Доба Чукоткалда бакъ гIадинан, дагь
Дица къоял кьола дол кьурабазе.

Чан зурма пуниги, ахIи баниги,
Унаро хъудулел бертабалъе дун.
Гьанже гьелъул тIотIол гьитIинаб бутIа
Гьоркьо-гьоркьоб щола шагьаралда дий.

Амма дун къватIиве вахъуна цо-цо,
Къварилъиялъ ахIун, инсул росулъе.
Цо–цо гIагаразул чорхол некьги тIун,
РекIел тIагIам хвараб харбица вачун.

Унтун регъоларел некIсиял ругънал,
НакIкIазулъе унел черхазул рухIал…
Хабал лахIтуялъув лъезе инегIан,
Лъабго къо хутIарав херав мадугьал…

– Мадар гьечIищ, ГIали?
                               – Дир иш квеш гьечIо.
Ургъел гьелъул гуро гьабсагIат бугеб.
Унтун руго лъимал, лъай цIалараб гIел,
Гьезий гIакълу лъица кьелеб лъаларо.

ГIадат  билун буго, ХIамзатил Расул,
Росу чиякъ буго, чагIи дагь руго.
Гьанже аэродром, гьал кьураби тун,
Кьерилал рикIкIаде роржунел руго.

Роржаниги щиб гьел, амма руссунел
Бусаби хIанчIазда кIочонел руго.
Цо–цоял рачIуна рии бачIингун,
БичIчIулареб мацIалъ чIи-чIи бачине.

Мун вихьула цо-цо, баркала буго,
Бице, лъималазда лъалищ ЦIада бакI?
Гьаниб цIад кин балеб, бакъ кинан щолеб,
КечI бичIчIулищ дозда дурги инсулги?

ГьитIинго хIамида рекIинчIел лъимал
РукIунаро хадур Хунзахъ тIалъидахъ…
Гьанже, харицелал харил квацIиялъ
РацIцIун, рецардулел васал тIагIана.

ТIагъур речIчIанилан гIодой кколей яс
Росасе кьелаан, кье, къачIай, хъалим…
Гьанже киналгIаги – институталин,
Эбелхвадал гIачи лъица речIчIилел?

Дур инсул гIадинаб рагIуе махщел,
Мун досде щвеларо, лъилго букIинчIо.
Амма дос жинцаго хурзалги рекьун,
Пурцил хатI букIана досул рекIелгъей.

Мун хIукуматалъул член вахъана,
Чодуй кIалцIи дуца барабищ жеги?
РагIана, улка тун, кIватIиве кканин,
Квачараб гъастIа цIа баканищ дуца?

Бакъараб чахъдае гIатI кинан кьолеб,
Кьерилазда малъе, лъалеб батани?
Гьанже годекIабахъ кIудиял чагIи…
Гьел гIад-хочI гьарулеб буго гIадаллъи.

ГIухьбузул гьаруна гьегьал хIакимал, –
ХIакимазул гIухьби кинан гьарилел?
Гьадавги начальник, довги начальник,
Дунгоги начальник – ччугIа кколев щив?

БетIергьан лъалареб гьаб ракьалдехун
Рокьи мукъсанлъана, намус хисана…
Дунго унин абун абулев гуро,
ГурхIел дагьлъун буго гъотIол рохьалда…

Бахьинаб чан гьечIеб борхатаб кьурда
Кьвагьдолезда гьезул гIузру лъаларо.
Инсуца абухъе, мотоциклчагIалъ
Чодул мугъ бухулел гIемерлъун руго.

Дун цебе букIараб беццулев гуро,
Иццал доб мехалда рукIана рикIкIад.
Амма дол рукIарал тIокIкIарал, унго, –
ТIугьдул нечолаан гьенир чвердезе.

Дун гьанжесеб заман какулев гуро,
Канлъи чирахъазул гвангъараб буго.
Амма заводазул беролел кIкIуяз
КIиябго бералда бухьуна квербацIцI.

КинабгIаги рекъон, гьеб букIунаро,
Рекъезе Аллагьас гьабичIонани.
Амма досдехунги дагIба барал гьал…
Гьанже лъималазе лъай лъица кьелеб?..

…Ана херав ГIали, тIупана къаникь,
Къо лъикI, ЦIада росдал гIадатав инсан…
Гьаб дур гIищкъуялъул хIакъикъаталъулъ
ХIакъ цIикIкIун буго дий кириялдаса.

Дицаги абула, дуца гIадинан,
ГIумру дагь хутIанин дий ургъел гьечIо, –
Авар миллаталъул гIадат, цIаралъул
ГIолилазе лъица хадуб дарс кьелеб?

ЦIакъго къанагIатав гьобол кинигин,
Гьанже дун росулъе вачIунев вуго.
    
 ИНСУЛ «ГIАДАТАЗУЛ ЖУЛ» АБУРАБ ДИЕ
ГIАГАРАБ  ТIЕХЬАЛДА  ГЬАБУРАБ
                 ХЪВАЙ-ХЪВАГIАЙ

Гьанже гIадатазе гуро, дир эмен,
ГIадамазе буго дур жул къваригIун.
ГIадатазда цадахъ чвахулел цIадаз
Чилъи-гIаданлъиги цIалтинабуна.

Гьанже цIакъ гIемерал нилъер чагIаца
Чадихъ цIакъ учузго кьола мацIгин цIар.
Гьанже чахтIал тана, такъсир цIикIкIана, –
ТамихIалъе дур цIал цIакъ хIажат буго.

Дица жеги ханжар чархида кквечIо,
Чанилцин жегиги би гIодой тIечIо.
Ва амма, эбел, яц къварид гьаруни,
КъулчIун гьебгунищ дун гIенеккун чIелев?

ЧIухIухъабаз тIагъур тIаса бахъани,
ТIаргъал багIарахъе гIарзалъищ инев?
Эмен, рагъидаса гьал гъалдиберал
Гъоркье рехулеб халкъ гIасилъун буго. 

Гьанже гIадатазул гIин кьурулебан,
ГIакълуялъул бутIрул цо къотIулел куц!..
Дица гIаламалъул модаби кьела
ГIобода цо берталъ бихьараб ратIлихъ.

Дун къварид вукIуна, КъахIиб ясазул
Къадирабазул бакъ мукъсанлъун бихьун.
Дун пашманго вуго, гьанже тIагIана
Гьолокь къеда бараб лъеберабго тIарс.

ТIоцебе пурцица хур бекьулеб къо,
Гьелдаса хирияб байрам лъаларо.
ГIантаб теян дуца малъараб мехалъ, –
Малъал къотIулаго, къотIарал килщал.

Гьанже гьел гIадатал гуро, дир эмен,
ГIасияб мех буго лъутизе кколеб…
Магьари лъуниги, хъалим кьуниги,
Хъвалеб гIарзагин мацI, бугебщинаб гарцI!

Лъил ихтияр бугеб йокьарай гIадан
Бокьухъе ячине йиччангутIизе?
БахIаралъул пардав, гьеб рагьаниги,
Рагьун гьечIониги – гьазий бугеб щиб?

Бертаби, бертаби магIарулазул…
Вай, дир гIолохъанлъи, микьабго зурма…
Гъажалда тIил кьабун, кьурдизе вахъун,
Жеги хIатIаздаса хIур тIагIун гьечIо.

Гьанжеги квеш гьечIо, кин букIаниги,
Доб цебесеб тIагIам тIагIана дагьаб.
Цо тIаде цIан щвачIеб ханий кинигин,
Камураб, гIолареб гIакълудал канлъи.

Дун цIияб, чияраб какулев гуро,
Киналго гIадамал гIагарал руго.
ГIолохъанаб мехалъ цо миллаталде
ГIантаб бугьтан рехун, дун нечон вуго.

Дунги гьал веказул кколел хисиял
Росдада хъвагейин абулев гуро.
Амма жив-живасда жиндирго тIагъур
ТIад лъолеб къагIида мустахIикъ буго.

                            * * *
Лъаларо дир керен Кувейтищ бугеб,
Кидаго гьанибе хасел щоларо.
Каранлъ ракI югалъул августищ бугеб,
Африка кинигин гьалдолеб буго.

Доб Финляндиялда февралалдаги
Панаяб дир рокьи цIоролеб гьечIо;
Кьиндалил сардазги, Лапландиялда
Бакъул къоял гIадин, къалъ-къалъун буго.

Амма бихьана къо, Кувейталдаги
Чамасдакил гъутIби гьороца чIва-чIван.
Данде чIвана сордо, салул бураналъ 
Кинабго сверухълъи сам–самун бараб.

Баркала рокьуе, гьеб сородичIо, –
Север Жакубалда жен-жеданиги.
Реццдай сарин чIухIун, салул гохIида,
ХъахIаб чу кинигин, квачIида чIараб!

                            

                              

                            * * *
Мун дир культги йиго, догмаги йиго,
Дун гьелъул рахъалъан ортодокс вуго.
Гласность бокьани, биччай дир гьаракь
Ракьалда гъугъазе, – дий мун йокьула.

Гьанже цIияб хIисаб хисулел къасдал,
Хиси гьечIеб гIищкъу буго дир гIакълу.
Дир конституцидул аслияб бутIа
БатIияб лъугьинчIо, цохIо мун йиго.

М. АхIмадов, С.ХIайбулаев, Р. ХIамзатов

ГIищкъул арендаги подрядги гьечIо,
Гьелъий ревизия – рузазул пиша.
Гьелъул кооператив, квешаб рогьо гьеб, –
Киб бичулеб гьава гьалдолеб рекIел!

Гьанже дол цIаразул багьа цIилъигун,
Багьаяб букIараб учузлъараб куц.
Ва амма бусалъе, юргъанги борхун,
БачIараб гIищкъудал къимат холаро.

Биччай гьелъул рахъалъ застой букIине,
Гьелъул заман буго дир тIолго гIумру.
ГIищкъул репрессия, ракI гьалданиги,
Гьелдаса кIудияб талихI лъаларо.

Ромеол Джульетта, жагаялъул гъветI,
Мун нижер гъулдузда кинан бижараб?
Беричай Джоконда, кьерилал холей,
Нижер кьурабазде кин мун яхарай?

Рембрандтил Саксия, парталги бахъун,
МагIарул бусада сордо кин бараб?
Сикстиналъул лъалей мадонна, бице,
Мария лъимергун кин гьаний щварай?

Кипралъул чIинкIиллъи чIалгIун гьечIищ духъ,
Кин мун, Афродита, аваралълъ йигей?
Ва Италиязул Петраркал хIасрат,
Флоренция кин тараб, Лаура?

Дица бицинаро Зугьралгун Лейлал,
Гьелни бусурбаби – некIсиял гьалбал.
Гьел - жеги Муихъе рачIарал чагIи,
Нахъе ине гьезий бокьулеб гьечIо.

Дун хIикмалъулеб жо:  Блокил Дама,
Мун Дагъистаналъул тIохазда даим…
ТIолго векал рахун, улкаби нахъ тун,
Азарго камилаб цIва гьаниб буго…

Дие жаваб кьуна, жахIта кканиги,
Жал ПатIимат рагIун рачIарал ругин:

БЕРЦИНАЛ РУЧЧАБИ, КИНАН РУГЕЛ НУЖ?

Берцинал руччаби, кинаб хIал бугеб,
КочIохъабазда нуж кIочонел ругин,
Афродитал гьумер, ПатIиматил сси
Поэтазда макьилъ бихьулеб гьечIин?

Берцинал руччаби, кинан ругел нуж? –
Нужей гIоло холев цо дун хутIанин!
Гьанже шигIрабазулъ щайтIан гIемерлъун,
ГIищкъуялъул аллагь рагIулев гьечIин!

Берцинал руччаби, кинан ругел нуж? –
Дун, нужер кочIохъан хъахIлъулев вугин!
БахIараб гIел гьанже, нужги кIочон тун,
КIалдиб полопги бан, дагIбаялъ бугин.

Берцинал руччаби, кинан ругел нуж? –
Квачазехъин бугин гьаб зобги ракьги:
Лъицадай нужеда пальто ретIинеб,
Гьуинаб доб кIиго рагIи абилеб?

Берцинал руччаби, берцинлъиялъул,
Бице, кинаб пайда нужее бугеб?
Берцинал руччаби, кинан ругел нуж?..
– Квасул гIарщал гIадал гьал гIолохъаби.

ДИХЪЕ РОКЬИ БАЧIАНА

Дихъе рокьи бачIана
Йокьулей лъалелдего;
Лъарахъе щвелалдего
Рахъаралщинал хьитал!..

Дихъе гIищкъу рещтIана
Марям данде чIвалелде.
МагIарда гIинтIидул тIегь
ТIелин кIкIалахъ, хъитIнив дун.

Дица рокьул кечI хъвана
Йокьулей дандчIвалелде, –
Макьилъ дида бихьана
Рохьоб бугеб чан кколев.

ГIищкъул къиса ургъана
Къо радалго букIаго, –
Къалъуда гвангъараб бакъ
Къаси сардилъги тела.

ГIищкъу – чорхол хазина,
Хасалоги кьерхинчIеб.
Дица дир наслабазе
Гъасда ирсалъе тела.

ГIищкъу – чорхол хазина
Херлъидал унтуй сабаб,
Кавказалъул васазе
Васият гьабун, кьела.

Биччай дой гIаданалда
Магьари лъолеб мехалъ,
Лъабго хIурматав нугIгун
Дир хIасратги букIине.

Биччай дой бахIаралъе
Хъалим битIулеб мехалъ,
Дир хъварал кучIдузул цIва
Долъул каранда базе.

                               С У Д

Гьал цо дир саназул сапар лъугIигун,
СиратIалъул кьоде дун щвараб мехалъ,
Дир сурав босила гучав судияс,
Суалал кьела гьес иргадал дие.
Гьес гьикъила: Дуца гIумру нахъ тана,
Гьелъул дуда тату, талихI лъанищан?
Дица, дир гIищкъул цIва, дур цIар абила, –
Гьелъул цIадухъ лъанин кинабго талихI.
Гьес цIехела: Дуца мехал нахъ танин,
Нуха ракI сукIарал бакIал кканищан?

Дица зодихъ накIкIал рихьизарила, –
Дирги гьалдолеб ракI гьез гьоркьоб течIин.
Дос дий суал кьела, гIасру анилан,
Бищун гIайибияб щиб дур ккарабан?
Дица пулел гьурал рихьизарила, –
Цо–цо политиклъун вукIанин шагIир.
Абила судияс, алжангун жужахI, –
Жинца киналъуй мун рехилевилан.
Дун гьесда гьардела, гьеб кIиялдаго
Гьоркьоб цо гьитIинаб бакI кьеян дие.

А. Аджиев, Н. Гребнев, Р. ХIамзатов, К. Кулиев, М. Митаров, ГI. Шахтаманов

                                                               МухIамад  АХIМАДОВ

ХIАМЗАТИЛ РАСУЛ
(ракIалдещвеязул лахIзатал)

ГIолохъанлъи
ГIолохъанлъи буго гIолохъанлъи. ГъалатIал гIемераб, гIумру эркенаб заман 

буго гьеб. Дирги букIана гъалатIазул гIомолъун лъугьараб гIолохъанлъи. Дир 
гьимиялъулъ магIу хулула гIолохъанлъи ракIалде щварабго. ЦIакъго гIолохъ-
анго хIалтIизе ккана дун Дагъистаналъул Хъвадарухъабазул союзалда Расул 
ХIамзатовасул кумекчилъун – Хъвадарухъабазул союзалъул секретарьлъун. 
Щибаб къойил дица цIализе кколаан Расул ХIамзатовасухъе цIалдолез хъварал 
рикIкIен гIемерал кагътал, гьел хъвалаан Советияб пачалихъалда Балтика-
ялдаса Сахалиналде щвезегIан гIумру гьабулел ругел гIадамаз. Расул гьел 
цIализе гIемер регIулароан ва щибаб кагътил къокъаб хIасил дица гьесие 
бицине кколаан ва гьес абураб къагIидаялъ жавабги кьезе кколаан, гьелдаго 
цадахъ цогидал гIемерал тIадкъаялги тIуразаризе кколаан кIудияв шагIирасул, 
дунялалъул щиб хIукуматалда гьев сапаралъ вугониги, телефоналъ хадув 
кIалъан, гьесда гьикъун, гьоркьоб къотIизе толареб бухьен букIине кколаан. 

ГIолохъанлъи буго гIолохъанлъи. Дун гьудулзабазда цадахъ дове-гьаниве 
ккун, хасго Расул Дагъистаналда гьечIеб мехалъ метер гьабилилан тун, цIа-
личIого хутIулаан цо-цо кагъталги, тIурачIого хутIулаан тIадкъаялги, инчIого 
хутIулаан хIалтIудеги. Гьеб кинабго мацIихъабазги жахIдачагIазги, Расул 
сапаралдаса вуссиналдего, телефоналъ кIалъанги цIакъ хехго гьесухъе щве-
забун батулаан. Расулида щибниги кIочон толароан. Расулица, сапаралдаса 
вуссаравго, тIоцеве дун ахIулаан жиндихъегоги ва гьикъулаан гьабги, гьабги, 
гьаб цоябги гьабунищан. Дицаги битIараб бицунаан, гьабураб гьабунилан, гьа-
бичIеб гьабичIилан. Цо-цо мехалъ Расулица кIудияб ахIи-хIур бахъинабулаан, 
къойида жаниб дун кIиго-лъабго нухалъ хIалтIудаса вахъарабги заман букIу-
наан, амма, дагьаб мех индал, дагьаб ццим чучарабго, Расул ХIамзатовас дун 
нахъойги жиндирго кабинеталде ахIулаан, жеги ахIи-хIур лъугIичIеб хабарги 
бицун, цIиял тIадкъаял кьолаан. Цо нухалъ, гьединаб ахIи-хIуралдаса хадуб, 
Расулица дие кьуна жиндирго тIехь, тIад гьадинаб хъвай-хъвагIайги гьабун:

МухIамад АхIмадов лъагIелалъ лъикIав,
Лъабго къоялъ цинги зани бекулев.
Зани бекулеб мех – цо лахIзат букIа,
Гьебги букIинчIони, рекIел баркала.

ГIолохъанлъи буго гIолохъанлъи. Жакъа бокьилаан тIадбуссинабизе гъа-
латIазул цIураб дир гIолохъанлъи. Пайда щиб, гьеб бажаруларо.

латIазул цIураб дир гIолохъанлъи. Пайда щиб, гьеб бажаруларо.

Расул ХIамзатовасул замана
– Ниж киналго Расул ХIамзатовасул заманаялъул шагIирзаби руго, – ян абу-

на дица цо нухалъ Расулида, – Пушкинил заманаялъул шагIирзабиги батIаго 
квешал рукIинчIелъул, нижедаги бегьила квешал шагIирзаби гьечIин абизе.

– Дун дирго заманаялъул шагIирлъун вукIана, нуж нужерго заманаялъул 
шагIирзабилъун рукIине ккола, кIудияв Пушкин дуца дуего кумекалъе ахIа-
ниги, – ян жаваб кьуна ХIамзатил Расулица.

…Ва, амма,  кин букIаниги, дир пикру бокьанин ккана гьесие.

КучIдул ва асарал

– ГIемерисел шагIирзабаз кучIдул хъвала, гьунар тIокIал шагIирзабазин 
абуни, асарал хъвала, – ян абулаан Расул ХIамзатовас.

– КучIдуздаги асараздаги гьоркьоб кIудияб батIалъи буго, рагъул хIакъалъ-
улъ хъварал гIемерал поэмабаздаги Твардовскиясул «Василий Теркинидаги» 
гьоркьоб гIадаб. Гьеб кIудияб шигIрияб асар буго. Дир «МагIарулайги», «Дир 
Дагъистанги» ккола асарал.

Асарал Расулил гIемерал рукIана. Гьесул асараз асир гьаруна ва гьарулел 
руго, сонал анагIан, нилъер ракIал.

Авар мацIалде руссинарурал асарал

ХIамзатил Расулида рекIехъе лъалаан жиндицаго гIурус мацIалдаса авар 
мацIалде руссинарурал Пушкинил, Лермонтовасул, Некрасовасул ва цоги-
дал гьунар тIокIал шагIирзабазул гIемерал асарал. Гьоркьо-гьоркьоб  гьес, 
борхун эхеде квергун, кидаго гIадин шавкъалда, такрарлъи гьечIеб жиндирго 
къагIидаялъ цIализе байбихьулаан Пушкинил «Полтаваялдаса»:

Черкес ясазда гъорлъ меседил горо,
Мискинай Мария, лъикIай Мария,
Лъалеб гьечIо дуда кинаб борхьица
Бахьинаб дур керен кваналеб бугеб.

Таржама гьабиялъулъги цогидазул гьечIеб цо кIодолъи букIана Расул 
ХIамзатовасул. Гьес авар мацIалде руссинарурал асарал цIаларалго ракIалде 
ккола, гьел, цогидаб мацIалдаса руссинарурал гурел, авар мацIалдаго хъварал 
ругилан. Гьеб буго Расулил шагIирлъиялъул цогиги кIодолъи.

КочIол сордо

Авар театралда тIобитIулеб букIана Расул ХIамзатовасул кочIол сордо. 
Гьениб магIарулазул шагIирзабаз тIасарищун цIалулел рукIана бищун жи-
деего рокьулел шагIирасул кучIдул. ШагIирзабаз кIвараб хIаракат бахъулеб 
букIана, амма, кин бугониги, живго Расулица жиндирго кучIдул цIализе 
байбихьидал, цоги нухалъ киназдаго бихьана гьесул, кечI хъвазе гуребги, 
цIализеги бугеб гьунар.

– Дудаса лъикI къаси лъицаниги цIаличIо, мунгун къацандун ниж бергьин-
чIо, – ян абуна дица Расулида, театралдаса къватIире рахъиндал.

– Дица цIаларал кучIдул лъикIал рукIун ратаниги, нужеца киназго цадахъ 
цIаларал кучIдул гьездаса къечIин ккола дида, – абун нижер ракI гIодобе 
биччазе гьабуна гьес.

Хвараб на

Цо магIарул шагIирасде вагъулев вукIана Расул.
Дица, кигIан бегьулареб иш бугонаниги, гьевги гьоркьов къотIизавун 

абуна:
– Расул ХIамзатович, гьев шагIирасул цо-цо лъикIал кучIдулги рукIуна, 

ракIалда чIолел мухъалги ратула, битIараб бицани, цогидазда данде ккун, 
шагIирасул гIамал-хасият бугев чи вуго гьев.

Расул лъалхъана ва абуна:
– БитIараб буго, рукIуна гьесул цо-цо лъикIал жугьаби, амма гьев гIеме-

рисеб мехалъ релълъуна, жинцаго гьабураб гьацIулъги къан, хвараб наялда.
…Аллагьас цIунаги Расулил кIалалде ккезеян пикруги гьабун, дун гIе-

неккун чIана.
БорчIанищ?

Гьалбалги тIоритIун, аэропорталдаса тIадруссунаго, Расулица дида абуна:
– Дуда лъала метер нилъер бутIрузул лъикIаб хIал букIунареблъи, биххун 

араб чорхол магIишат чIаго гьабизе ПатIиматица дие цо къатIра тIезе гьечIе-
блъиги дуда лъала. Гьединлъидал, метер радал хеккого хIалтIуде щва ва, дун 
телефоналъ кIалъазегIан, кивениги кьуруге.

Дица духъе телефоналдасан ахIизе буго: - «МухIамад, дица нолъ цо-кIиго 
лъикIаб кечI хъвана, дие гьел цIализе бокьун буго, мун гьабсагIаталъ дихъе 
рокъове вачIа», – абун.

Гьелъул магIна ккола: «МухIамад, цо-кIиго чIчIинтIараб жоги босун (ко-
ньякалъул гьитIинал шушби) мун дихъе вачIа бетIер сахлъизабизе»,- абураб. 
Гьеб дица абизе буго ПатIиматида рагIуледухъ, дуе нух бигьалъизе.

Дун, Расулица абухъе, радалго хIалтIуде щвана, кIиго чIчIинтIараб шишаги 
босана ва валагьун чIана. Телефоналъул гьаракь бахъана. Расулица абулеб 
абуна. Дун гьес ахIаралъуве ана.

Дица Расулил нуцIида кIутIарабго, гьеб рагьана мунагьал чураяй ПатIи-
матица.

– Щиб, МухIамад, цIакъ радалго ваккана гури, ккараб жогIаги  щиб? – абун 
гьимана гьей.

– Расул ХIамзатович кIалъана, ПатIимат СагIидовна, цIиял кучIдузухъ 
гIенеккизе вачIаян, гьедин вачIун вукIана.

– Дида нужер кучIдул цIакъ лъикI лъала рогьалилъго цIалулел, гьел дуца 
Расулихъе росулел ругел кучIдул чвантинисаги рахъун, гьанир гIодор лъея, 
– абун нахъойги гьимана гьей.

Щиб гьабилеб? Дица цояб шиша бахъун гьелда цебе лъуна, цогидаб та-
лихIалъ гьелда бихьичIого хутIана.

Дун кIиабилеб тIалаялда Расулил кабинеталъуве лъугьана. КIудияв ша-
гIирас, дихъги валагьун, цо рагIи абуна:

– БорчIанищ?
– Цояб борчIана, цояб бахъун ана, – ян дица гьесухъе чIчIинтIараб шиша 

бегьана.
Гьелдаса хадуб кинаб бугониги захIматаб тIадкъай тIубан бугищилан 

гьикъулелъул, Расулица гьикъулаан: «БорчIанищ?» – абун.
Гьеб букIана цохIо ниж кIияздаго гурони лъалареб балъголъи.         

Къоло цо гъурущ
ГIумар-ХIажи Шахтамановги дунги Москва-МахIачхъала поездалда ра-

далго щвана вокзалалде. Гьенисан, кирего инчIого, битIун Хъвадарухъабазул 
союзалде рилълъана. Гьеб рагьун батана, рукъзал рацIцIуней уборщица гуро-
ни, гьенив щивниги чи гьечIоан. Ниж коридоралъур доре-гьанире хьвадулеб 
гIемераб мех бана. Цо-цоккун хIалтIуде рачIунел хъвадарухъабазе саламги 
кьун, ниж нижерго пикрабазда рукIана. Циндаго, цо гьаракь чIвана. Гьеб 
букIана киданиги ниж мекъи ккезе гьечIеб Расулил галабазул гьаракь. «Гигант 
идет», – ан абуна Шахтамановас.

Болъодухъа тIаде вахун вачIана Расул ХIамзатов, гьесда данде рахъана 
нижги.

– Нуж кида щварал? – абун гьикъана Расулица. 
– Рогьалилъ поездалда щвана, – абун жаваб кьуна Шахтамановас.
– Щиб, расги лъикIаб хIал бихьуларо гурии нужер, сон цIикIкIунищ ккун 

букIараб? – абун кIалъана нахъойги Расул. – Пашманго рихьула.
– Гигант, – ан абуна Шахтамановас, – кин рохун рукIине бокьун бугеб дуе 

ниж, поездалда кодоб букIарабги лъугIун, лъикIал гьудулзабиги, мун вихьа-
равго, рахчарун, чараги къосун хутIун руго, бетIерги ракIги унтун.

– Нужее гIарацищ къваригIун бугеб? – абун Расулица чвантиниса къватIибе 
бахъун бачIана бумажник.

Гьес гьеб рагьана. Гьениб батана къоло цо гъурущ.
– АнцIго гъурущ дие, анцIго гъурущ нужее, – абун Расулица ГIумар-ХIа-

жихъе бегьана цо кагъат.
ХутIана кагътил цо гъурущ.
– КIикъоялда анцIго копеек дие, кIикъоялда анцIго копеек нужее, – ян Расу-

лица бакьулъа бихъана гъурущ, гьелъул бащалъиги ГIумар-ХIажихъе бегьана.
…Гьеб бащдаб гъурущ нижеца Москваялде тIадруссунелъул цадахъ боса-

на. Гьелъ мех-мехалъ чияр ракьалда ракIалде щвезабулаан кIудияв шагIирасул 
кIудияб махсара.

Дурусав гIурусав

Расул ХIамзатовас бицунаан ГIумар-ХIажи Шахтамановги живги лъай-хъ-
вай ккараб къоялъго, кIиго гIурусазул шагIир сабаблъун дагIбадизе кканилан.

– Доб мехалъ дие цIакъ вокьулаан Маяковский. Дида гьесул кучIдул 
рекIехъе лъалаан, авар мацIалде руссинауралаан.

ГIумар-ХIажица абуна Маяковский цо нухалъ шагIир ватани, Сергей 
Есенин анцIго нухалъ цIикIкIун шагIир вугилан. Дие гьеб бокьичIо, ниж 
дагIбадизе ккана.

– Заманаялъ борцина нилъер щив витIарав вугевали, – ян абуна гIолохъанав 
Шахтамановас, чIваркьун дир бадивеги валагьун.

Гьелдаса нахъе гIемерал сонал ана. Маяковскиясе дун хисичIониги, Сергей 
Есенин щибаб къойил цIияб къагIидаялъ цIалула дица. Гьесде бугеб рокьи 
загьир гьабизе дица авар мацIалде буссинабуна гьесул бищун бацIцIадаб асар 
– «Анна Снегина». Ва жакъа ракIчIун абизе кIола, Есенин вукIана бищуго 
дурусав–гIурусав.

Р.S. Расул ХIамзатовас «Анна Снегина» авар мацIалде буссинабун буго, 
битIахъе гьеб поэма бищунго дурусав гIурусав Сергей Есениница авар мацIал-
да хъвараб гIадин, хIайранго ва хIикматго, берцинго ва бечедго, Есенининил 
хатIги, кечIги, цIарги цIунун, магIарулги гIурусги кочIол канлъи цолъараб 
нур гIадин лъугьун буго гьеб.

ТIеги теги
Расул ХIамзатовас бицунаан:
– Дир эмен ЦIадаса ХIамзатица абулаан тIеялдаги теялдаги гьоркьоб унин 

гьекъолев чиясул гIумруян.
Гьалбал рачIараб мехалъ гьес махсара гьабулаан, стаканги цебе лъун: «ТIе, 

тIе, те, те, тIе, тIе, те, те», – ян.
«Теялдаса тIе гIемерлъун гIемерал къоял чIвана дица», – ян абулаан Расу-

лица.
Николай Тихонов

«Николай Семенович Тихонов дир инсул гьоболлъун вукIана ва дир гьу-
дуллъун лъугьана», – ян абулаан Расул ХIамзатовас. Гьесие цIакъ бокьулаан 
Дагъистанги Кавказги:

«Гъуниб мегIералъул борхалъиялда,

АбутIалиб  Гъапуров Расулихъ гьоболлъухъ

Гьекъолдухъан гIадин, ахIдола цIумал», – абун хъван букIана Тихоновас. 
Гьес кочIолъ ахIана некIсияб Къурущалъул руччабиги, Ахтыялъул кIодолъиги, 
Уркарахалъул борхалъабиги, тIолабго Дагъистаналъул берцинлъиги, гьесул 
асаразулъ хъудана магIарул гIоралги, гIатIидаб Каспийги, гьесда лъидасаго 
лъикI лъалаан Дагъистаналъул цебесеб ва жакъасеб адабиятги маданиятги.

Тихонов вукIана Николай Гумиловасул мутагIилги, Эфенди Капиевасул 
мугIалимги. Николай Тихонов гIадал гIурусазул шагIирзабаз берцин гьабун 
букIана дун адабияталде вачIунеб заман. Цоги Расулица бицунаан:

– Николай Тихоновас кидаго жиндирго квералъги хъван рачIунаан дихъе 
кагъталги баркиялги, машинкаялда кьабгIараб цониги кагъат бачIинчIо гьес 
дихъе битIун. Гьелъулъги букIана досул гIаданлъиги кIодолъиги.

Рекъел гьаби
БукIунаан цо-цо мех  Расул дидасаги дун Расулидасаги рикIкIад гьарураб. 

МацIихъабаз дир ругел гIайибал гIечIого, гьечIелги тIад лъун Расулихъе 
щвезарун ратулаан, гьесул ццин бахъинабизе. Дир хъулухъ къваригIарал, 
тIорахьалъухъ кутул гIадин, ралагьун чIун рукIунаан кидадай щвелеб дун 
какизе абун. Гьезда лъалаан Расулил бицаралда хехго божулеб гIадат букIин, 
хадуб гьеб гьереси букIин бичIчIизабизе гIемераб мех къваригIунеблъи. Цо 
гьединаб мацIихъабиги жахIдачагIиги бергьараб лъугьа-бахъиналдаса хадуб, 
дун Москваялде ана гIумру гьабизе, Хъвадарухъабазул союзалда букIараб 
хIалтIиги тун. Москваялда дица гIемерал сонал рана. ЦДЛалда цо-цо данд-
чIвалаан Расулгун, цоцазе саламги кьун, къокълъулаан хабар. Гьедин унеб 
букIана заман. Дун щибаб риидал дир кIудияв гьудул ГIумар-ХIажи Шах-
тамановгун цадахъ Дагъистаналде вачIунаан, магIарухъе щвезе, эбел-эмен 
рихьизе. Цо нухалъ, магIарухъеги щун, тIадвуссарав дун, Москваялде воржине 
самолеталде билетги босун, МахIачхъалаялъул къотIносан вачIунев вукIана, 
хIатIаз жидецаго вачарав гIадин, Расулил рукъалъул кIалтIе щун ватана. Дихъ 
кодоб букIана эбелалъ кьураб бакъвараб гьан, тIех, мохмох жаниб лъураб 
гьитIинабго чемодан. Расулил рукъалъул кIалтIа дида кIочон тана ниж барщун 
ругеблъи ва дица гьесул цIурмида килищ цуна. НуцIа рагьун бачIана, ва дида 
вихьана рагьде лъугьун вачIунев Расул ХIамзатов.

Дида берчIварбго гьев цин цо гIажаибго валагьана, хадуб, щибго хIал 
лъазеги биччачIого, гьимана.

– Салам гIалайкум, Расул ХIамзатович, – ан абуна дица, – магIарухъе 
эбелалъухъе щун вукIана, гьелъ абуна Расулие хинкIал гьаризе букIине гьаб 
гIатIги бакъвараб гьанги босеян. Гьелъул тIадкъай тIубазабизе, аскIосан унев 
чи мун рокъов вугодаян валагьулев вукIана.

Расулица, кинабгоги бичIчIун, абуна:

ниги вукIинчIо. Лъазего лъачIого ун батана заман. Валагьана сагIтихъ. Дир 
самолет Москвалде боржине хутIун буго цIакъ дагьаб мех. Щиб гьабилеб? 
ТIасалъугьа Расул ХIамзатовичан дидагоги абун, дун хехго таксиялдаги рекIун 
аэропорталде гIедегIана, талихIалъ самолеталде ворчIана.

…Гьелдаса нахъе ана цоги бащдаб лъагIел. Дун нахъойги МахIачхъалаял-
де щвана. Хъвадарухъабазул союзалда дандчIварав Расулил шоферас дихъе 
нахъбуссинабуна доб Расулил доба тун букIараб дир чемодан, гьелда жанир 
рукIана дир кIиго–лъабго гурдеги блокноталги.

Хадуб дида бицана. Нахъисеб къоялъ Расул хIалтIуде щун вуго. Гьес 
гьикъун буго:

– Гьав МухIамад АхIмадов кив вугев? Нужеда гьев вихьичIищ? – илан.
– Гьев сон Москваялде ана гури, – ян абун буго хъвадарухъабаз.
Цинги Расулица абун буго:
– ВахI, гьаб щиб къагIида, гьабсагIат шиша босун вачIинилан дидаги абун 

арав чи Москваялде унев? Щиб гьабилеб? ШагIирзабазул цо-цо гьединги 
ккола.

Лъимадул сайгъат
Доб букIана советияб заман - Расул ХIамзатовасул заман. ЦIорораб хаса-

лил къоялъ Расулги дунги Москваялда Горькиясул цIаралда бугеб къотIносан 
унел рукIана.

Цо лахIзаталъ нижеда рагIана: «Дядя Расул, дядя Расул!» – абун ахIулеб 
лъимадул гьаракь. Нахъруссиндал, нижеда вихьана, эбелалъул кверги биччан 
тун, векерун вачIунев гьитIинав вас. Гьес кодоб ккун бугоан доб заманалда 
цIакъ къанагIатаб нигIмат – апельсин. Расулида аскIове щведал, гьев васас 
апельсин Расулихъе бегьуна:

– Гьаб дуе дир сайгъат буго, Расул-дациянги абун.
…Гьединаб букIана досул кIодолъиги, машгьурлъиги, кIудияб улкаялдаги 

гьитIинал лъималаздаги лъалеб.

АнцIго гъурущ
Расул ХIамзатовасда цадахъ шагьаралъул ахикь тира-сверулел рукIана, 

хабар-кIалалда, кIиго халатавги цо цIакъго къокъавги шагIирал.
– Нилъехъ кодоб жо бугищ, кирниги гIодор чIезе?
Къокъас абуна:
– Дихъ анцIго гъурущ буго.
– Рилълъа, гьедин батани, байбихьиялъе гьебги гIола, – абун кIалъана 

нахъойги Расул ва «Лезгинка» ресторан бугеб рахъалдехун сверана.
Цо заманалдасан гьезда къокъав поэт аскIов ватичIо, гьев нахъа хутIун 

вукIана лъалев чиги данде ккун, гьесда кIалъалев. Расул ХIамзатов къотIнов 
лъалхъана ва, гIодовеги къулун, цо щибали балагьизе лъугьана, дове сверун, 
гьаниве сверун.

Цинги гьес гьикъана:
– Кибха бугеб доб нилъер анцIго гъурущ? – абун. 

КьечIого тараб выговор
Дунги табасараназул шагIир Шахги рестораналде ине бокьун рукIана, 

гьединлъидал, кидадай Расул хIалтIудаса нахъе инаян халккун рукIана. 
Расулин абуни цин кабинеталде ун, цин коридоралъуве ваккун, жиндирго 
къагIидаялъ дове-гьаниве хьвадулев, гьоркьо-гьоркьов нижехъги валагьун 

сихIирго гьимулев вукIана. Гьесда цебего бичIчIун букIун батизе ккола нижее 
къваригIараб жо. Кин букIаниги, гьес нижеда абуна:

– Дун цо къваригIелалъ унев вуго, нуж хIалтIуда чIа, хадур дие къвари-
гIине бегьула, – илан. Расул ана. Гьесул машина унеб гьаракь бахъинги, ниж 
Хъвадарухъабазул союзалдаса къватIире лъугьинги цадахъ ккана.

Щвана «Лезгинкаялде». Гьенир ратана нижер гьудулзаби. Гьекъана. 
Кванана. Кепалда гьенир ругел нижеда Расул тIадвуссине кколеблъи кIочон 
тана. Нахъисеб къоялъ, хIалтIуде щун гIемер мех балелдего, яккун ячIана 
секретарьша. Гьелъ абуна Шахги дунги Расулица ахIулел ругилан. Нижеда 
кинабго бичIчIана.

– Нуж сон кире ун рукIарал? Дун гьаниве тIадвуссун щведал, нуж ратичIо. 
ХIалтIи цIакъго бигьалъун бугин ккола нужее ахираб заманаялда, дица, 
бокьани, захIмат гьабила нужее гьеб. Нужер суал секретариаталде босизе 
буго. КIиясго, кагътидаги хъван, баян кье щай хIалтIул заманалда  хIалтIу-
даса аралали. Гьанже нуж ине бегьула, – абун къокъ гьабуна Расулица калам.

Бихьулеб букIана гьесул ццин бахъун букIин. Щиб гьабилеб? Цо-цо кагътил 
тIамачги босун ниж жавабалъе ургъизе лъугьана. Дица хъвана кочIодалъун 
гIага-шагарго гьадин:

Валлагь, ХIамзатил Расул,
БитIараб бицанани,
Ниж ана, мун аравго,
Рахъун «Лезгинкаялде».

Чорхол магIишаталъул
ЛъикIаб хIал букIинчIелъул,
Гьеб, дуца абухъего,
Данде-гъанде бачине.

Гьекъараб жоги цIикIкIун,
ЦIани магIарде рахун,
ХутIун ратана гьенир, –
Гьабе бокьараб тамихI.

Шахги вачIана жиндирго кагъатги босун. Расулица хъвадарухъаби данде 
ракIарана ва абуна:

– Сон дун къваригIелалъ аравго АхIмадовги Шахги хIалтIудаса ун ратана, 
дица унгеян абун букIаниги. Гьале гьазул жавабал: АхIмадовас ракIбацIцIадго 
абулеб буго жал «Лезгинкаялда» гьудулзабигун гьекъолел хутIанилан, Ша-
хица абуни, баян кьолеб буго жив издательствоялде редакторгун дандчIвазе 
ун вукIанилан. Лъаларо, цого заманаялда «Лезгинкаялда» гьекъолдизеги 
редакторгун дандчIвазеги Шах кIигойищ вугевали, яги гьесда релълъарав 
цоги Шахищ вугевали? Нужеца щиб абулеб? Щиб гьабилеб? Бокьарабищ яги 
боркьарабищ гьабилеб гьазие тамихI? Дир хIисабалда, битIараб бицаралъухъ, 
АхIмадов бадибчIвай гьабун тезе вуго гьаб нухалъ, Шахие абуни, выговор 
кьезе ккола, нилъ махсароде ккуралъухъ.

БитIараб бугилан киналго гьесда тIад рекъана.
Гьедин Расул ХIамзатовас гIемерал кьуразда гьоркьоб цо кьечIого тараб 

выговорги букIана дир.

Р.S. ХIалтIул къо лъугIулеб мехалъ Расулица нахъойги жиндихъего ахIана 
ниж.

– Шах, – ян абуна гьес, хехго коньякалъул шишаги босун вачIа.
Шах, щибго бичIчIуларого векерун ана ва шишаги босун вачIана. Лъабго 

рюмкаги цебе босана. ТIуна.
– Шах, – ян абуна Расулица, – дица дуе кьураб выговор цин чурулеб буго, 

цинги гьеб нахъе бахъулеб буго. Сахлъи!

Кин хвечIого вукIинев

 Расул ХIамзатовас дида гьикъана цо пуланай шагIиралъул дуе бокьулеб 
кечIго бугищилан.

– Буго, – ян абуна дица, – рос хвараб мехалъ гьелъ гьабураб магIу.
– ВахI! Долъул рос хвезейищ хварав? – абун суал кьуна Расулица.
– Цевего хвана, – ян абуна дица.
– ХвечIого кинха гьев пакъир вукIинев, щибаб къойил долъухъ валагьизе 

ва долъухъ гIенеккизеги кколев вукIарав чи, – ян гьимана Расул.

Кавказалъул бищун лъикIав шагIир
Москваялда ЦДЛалда гIодор чIун рукIана Расулги, Шахтамановги дунги. 

Нижеда дандритIун ахIи-хIуралда ругоан дагьал кеплъарал гIурусазул шагIир-
заби. Расул вихьаравго, гьел тIаде рахъана ва нижер столалде аскIоре рачIана.

– Бищун лъикIав Кавказалъул шагIир Расул ХIамзатовасе сахлъиги гьарун 
гьаб лълъар борхула нижеца, – ян абуна гьез.

Расулица гьел чIезаруна ва абуна:
– РачIа батIияб къагIидаялъ борхизе гьеб лълъар: – Бищун лъикIав Кавка-

залъул шагIир Михаил Юрьевич Лермонтовасул рахъалъ, – абун.
Абизе жо тIагIарал гIурусазул шагIирзаби Лермонтовасул рахъалъ лълъ-

арги борхун нахъе ана.

Заловасул кечI

ИчIабилеб маялъул байрамалда Ленинил майданалде унев Расулида 
цадахъ вукIана дунги. ГIемерал байрахъаз, батIи-батIиял игIланаз цIезабун 
букIана сверухълъи. Расул ХIамзатов цо лахIзаталъ лъалхъана, цо хъвай-
хъвагIаялъухъги валагьун абуна:

– ВахI! ХIажи Заловасул кечI бихьула гьалъаб къадада чIван.
Гьениб хъван букIана:
«ЧIахъаги Советияб Союз – дунялалда тIоцебесеб хIалтIухъабазул ва 

рекьарухъабазул пачалихъ», – абун.
КучIдул хъвай хутIун

Цо гьунар гьечIев, кочIол мацI лъаларев, жагьилав, кинабго лъалеблъун 
хIалев вукIунев, шагIирилан абун цере ккарал кучIдул херхунев вукIунев, 
пакъирасул хIакъалъулъ Расулица абуна:

– Гьесда тIад цоги бокьараб иш къазе бегьула, цохIо кучIдул хъвай хутIи-
зегIан.  

Мун  Капиев  гуро

Расул ХIамзатов вихьизе бокьун бугилан вачIана цо херав чи.

 Р.ХIамзатов,  Ф. ГIалиева

БетIер
– ТIаде балагьун кIудиябилан кколеб цIакъ гьитIинаб бетIер букIун буго 

гьав нилъеца литературиял журналазул бетIерав редакторлъун тун вукIарав, 
жиндирго цIарги гIечIого, ГIалам абураб тIокIцIар босарав хъвадарухъанасул, 
– ан абуна Расулица, – гьесдасан гIарзалъ редакциялъул хIалтIухъаби рачIа-
ралго. – Гьесул гьитIинаб бетIералъ кIудияб балагьалде рачиналде гьев хIал-
тIудаса эркен гьавун лъикI. Нилъее нилъер миллатал цоцалъ рагъизе тIамулел 
чагIи гуро къваригIун ругел, миллатал цолъизарулел чагIи къваригIун руго.

ГIакъилаб  ххвел
Цо хъвадарухъанас рахIат толароан Расулие щибаб къойил вачIун, къва-

ригIел гьечIел харбал рицун, цогидал хъвадарухъаби какун, живго веццун, 
Гьесул хIакъалъулъ Расулица абуна:

– ГIакъилаб ххвелги гьабун гIадалал жал рицине вачIуна гьав дихъе. Цинги 
тIадеги жубана: – Жиндирго кучIдузда релълъараб гуреб кинаб хабарха асул 
букIинеб?

Живго  валагьулев
Сунданиги тIад рекъоларев, щивниги рикIкIунарев, жив гурони дунялалда 

тIокIав батIияв шагIир гьечIин ракIалде кколев, пахруяв, гIадамал рихарав, 
живго цIакъ вокьулев цоясул хIакъалъулъ Расулица абуна:

– ТIубараб гIумруялъ живго валагьулев, жиндиего тIокIлъи балагьулев 
вуго гьав, амма гьечIев чиги гьечIеб тIокIлъиги кинха асда ратилел?

ХIатIал
Аваразул Малла-Насрудин МахIмуд ГIабдулхаликъовас Расулида гьикъана:
– Я, дир гьудул Расул, гьадав бетIер гьечIев пуланав чи гурев, цадахъ хIал-

тIизе восизе дуда тIокIаб батIияв инсангойищ ватичIев? – абун.
Расулица жаваб кьуна:
– Дие гьесул бетIер хIажат гьечIо, хIатIал къваригIун руго, малъа–малъа-

рабги гьабун векерулев вукIине.

Керен  бухулев
Цо магIарул шагIирасе цIакъ бокьулаан «Дун, дица, дунго», – бачунаго, 

керен бухун веццардизе. Дир гьудуласул гьитIинав васас гьесда «Керен бух 
дациян» цIарцин лъун букIана.

Гьесул хIакъалъулъ Расулица абулаан:
– Керен бухулеб мехалъ дунял бухулев вугев гIадин вукIуна гьев, – абун.

ШагIирлъи
«ШагIирлъун вукIин гIечIого лъугьани, цо гIадаллъиялде вачуна шагIир», 

– ан абулаан Расулица.

Басня
МагIна гьечIел ишалги, гьездасаги магIна гьечIел кучIдулги гIемерав 

шагIирасул хIакъалъулъ Расулица абуна: «ХIажи Заловасул басня гIадав чи 
вуго гьев», – абун.

Диниялги рокьулги кучIдул
– Дин бижараб ГIарабиялда гIащикъаб рокьул кучIдул хъвала, «рокьул 

гIоралъ аяб нусабго лагаян» ахIулеб букIараб Дагъистаналда диниял кучIдузде 
руссана гьанже шагIирзаби, – ян абулаан Расулица.

Миллияб суал
«Миллияб суал тIубазабиялъул аслияб шартIлъун ккола миллияб суал 

борхичIого тей». Гьедин абуна Расулица.

Сергей  Михалков ва ХIамзатов
«Сергей Михалков советияб поэзиялъул борхалъи вуго, дун – гьелъул 

гIатIилъи вуго», – ян махсара гьабуна цо нухалъ Расулица. (Гьеб букIана 
къаркъалаялъухъ балагьун кьолеб къимат).

Культура ва физкультура
«Цебе букIана культура, гьанже хутIана физкультура», – «Цебе 

пачалихъалдаса тIезабун букIана дин, гьанже тIезабуна культура», – гьедин 
абуна Расулица.

Батырай ва МахIмуд

«Батырайил кучIдул дунялалъул кIудиял мацIазде кIудиял шагIирзабаз 
руссинарун рукIаралани, гьезул даража ГIумар Хаямилалдаса гIодобегIанаб 
букIинароан, МахIмудил асарал руссинарун рукIаралани, гьевги Петраркадаса 
нахъе ккелароан», – гьедин абулаан Расулица.

ШагIир
«Цо-цо шагIир вукIуна, шурун кIалъаниги, тIолабго халкъалда рагIулев, 

цогидав, щибаб къойил ахIданиги, лъиданиги рагIуларев», – гьедин абулаан 
Расулица.

Квер бачин
ГIемер гIарзахъдун киназдаго рихарав цо хъвадарухъан вачIана Расулихъе 

гIарзалъ:
– Расул ХIамзатович, критик Камил Султанас дица кьураб квер бачунеб 

гьечIо, – ян абуна гьес.
– Щибха гьабилеб? Бегьулебани, дицаги дур квер кидаго бачинароан, 

Хъвадарухъабазул союзалъул председатель вугелъул бачине кколеб бугоха, 
– абун жаваб кьуна Расулица.

ГIарза  хъваларо

– Расул ХIамзатович, киназего кьолел рукъзал дие щай кьоларел? – абун 
гьикъана дица Расулида.

– Мун дир гьудул вуго, дуца дидасан гIарзал хъваларо, гьал гIарзал хъвалезе 
рукъзал кьун лъугIизегIан чIа, – абун жаваб кьуна Расулица.

Жигули
БукIана замана Хъвадарухъабазул союзалда хIалтIун щолеб гIарац Буй-

накскиялдеги нахъеги рекIине дие гIолареб. (Доб мехалъ дун рукъалъ Буй-
накскиялда вукIана).

Цо нухалъ Расулица дида абуна:
– Дуе захIматго батила, Буйнакскиялдеги нахъеги маршруткаялдаги рекIун, 

щибаб къойил хьвадизе, нух бигьалъизе цо «Жигули» щай дуца босулареб?
– Валлагь, Расул ХIамзатович, – абун жаваб кьуна дица, – хунздерил ха-

налъги абун рагIулаха, халкъ бакъун бугилан бицараб мехалъ, нисо тIамун 
тIехнигийищ гьезие щоларебан.

Данд хъаталги кьабун гIемераб мехалъ велъана Расул.

Пихъ
МагIарул цо районалда букIине кколаан Расулилгун дандчIвай. Гьесухъ 

ралагьун чIун рукIана гIемерал гIадамал. Партиялъул райкомалъул тIоцевесев 
секретарасда рещтIарав Расул кватIулев вукIана.

Циндаго, кIалдибе цIа босарав чи гIадин, тIаде щвана исполкомалъул 
председатель.

– Расул, халкъ балагьун чIун буго, хехго тIаде вахъа, цебего заман щвана 
дандчIвай байбихьизе, – абун кIалъана гьев, живго хIаким вугеблъи бихьи-
забизе бокьараб гIадин, кIалъалев вукIарав Расулги гьоркьов къотIизавун.

Расул райкомасухъ валагьана ва гьикъана:
– Дур рокъовеги вачIун буюрухъал кьезе ккани, гьасул иш щиб? – абун.
Райком кIалъалелдего исполкомас жаваб кьуна:
– Дун вуго гьанив вугев бетIер.
Исполком вукIана цIакъ ворхатав, халатав чи. Гьесухъги валагьун Расу-

лица абуна:
– ГIадада гуро магIарулаз абулеб борхаратб гъотIода пихъ хутIуларилан, 

борхатаб гъотIода хутIулареб пихъ, борхатаб къаркъалаялда бугеб ботIрода 
кинха хутIилеб.

Сахлъи
– Расул ХIамзатович, сахлъи кин бугеб?
– Гьаб унтараб дунялалда сахго вукIин нечезе ккараб жо буго.

Пушкинил  майдан
Москваялда Пушкинил майданалде щварабго, сверухъего валагьун, Расу-

лица абуна:
– ГIажаибаб бакIлъун лъугьун буго Москва. Пушкинил майданалда гIурус 

мацIалъ хъвараб рагIиго хутIун гьечIо, чияр мацIалда ругел хъвай-хъвагIаяз 
цIун буго.

Цого-цо гIурус мацIалъ хъван бихьула «Армениязул тукен» – абун.

ГIарза  хъваларо

– Расул ХIамзатович, киназего кьолел рукъзал дие щай кьоларел? – абун 
гьикъана дица Расулида.

– Мун дир гьудул вуго, дуца дидасан гIарзал хъваларо, гьал гIарзал хъвалезе 
рукъзал кьун лъугIизегIан чIа, – абун жаваб кьуна Расулица.

Жигули
БукIана замана Хъвадарухъабазул союзалда хIалтIун щолеб гIарац Буй-

накскиялдеги нахъеги рекIине дие гIолареб. (Доб мехалъ дун рукъалъ Буй-
накскиялда вукIана).

Цо нухалъ Расулица дида абуна:
– Дуе захIматго батила, Буйнакскиялдеги нахъеги маршруткаялдаги рекIун, 

щибаб къойил хьвадизе, нух бигьалъизе цо «Жигули» щай дуца босулареб?
– Валлагь, Расул ХIамзатович, – абун жаваб кьуна дица, – хунздерил ха-

налъги абун рагIулаха, халкъ бакъун бугилан бицараб мехалъ, нисо тIамун 
тIехнигийищ гьезие щоларебан.

Данд хъаталги кьабун гIемераб мехалъ велъана Расул.

Пихъ
МагIарул цо районалда букIине кколаан Расулилгун дандчIвай. Гьесухъ 

ралагьун чIун рукIана гIемерал гIадамал. Партиялъул райкомалъул тIоцевесев 
секретарасда рещтIарав Расул кватIулев вукIана.

Циндаго, кIалдибе цIа босарав чи гIадин, тIаде щвана исполкомалъул 
председатель.

– Расул, халкъ балагьун чIун буго, хехго тIаде вахъа, цебего заман щвана 
дандчIвай байбихьизе, – абун кIалъана гьев, живго хIаким вугеблъи бихьи-
забизе бокьараб гIадин, кIалъалев вукIарав Расулги гьоркьов къотIизавун.

Расул райкомасухъ валагьана ва гьикъана:
– Дур рокъовеги вачIун буюрухъал кьезе ккани, гьасул иш щиб? – абун.
Райком кIалъалелдего исполкомас жаваб кьуна:
– Дун вуго гьанив вугев бетIер.
Исполком вукIана цIакъ ворхатав, халатав чи. Гьесухъги валагьун Расу-

лица абуна:
– ГIадада гуро магIарулаз абулеб борхаратб гъотIода пихъ хутIуларилан, 

борхатаб гъотIода хутIулареб пихъ, борхатаб къаркъалаялда бугеб ботIрода 
кинха хутIилеб.

Сахлъи
– Расул ХIамзатович, сахлъи кин бугеб?
– Гьаб унтараб дунялалда сахго вукIин нечезе ккараб жо буго.

Пушкинил  майдан
Москваялда Пушкинил майданалде щварабго, сверухъего валагьун, Расу-

лица абуна:
– ГIажаибаб бакIлъун лъугьун буго Москва. Пушкинил майданалда гIурус 

мацIалъ хъвараб рагIиго хутIун гьечIо, чияр мацIалда ругел хъвай-хъвагIаяз 
цIун буго.

Цого-цо гIурус мацIалъ хъван бихьула «Армениязул тукен» – абун.

49

ХIамзатил  ХIажияс  бицана
ГьитIинаб мехалъ цIакъ ракI цIодорав чи вукIана Расул, инсуца цIияб кечI 

цIалун бахъарабго, гьесда гьеб рекIехъе лъалаан. Гьедин гьесда тIолалго инсул 
кучIдул лъалаан. Цо-цо, годекIанивеги ун, инсул кечI рагIизе бокьани белтал 
росеян росуцояздаги абун, гьес, цо бихьулеб ганчIидеги вахун, борхун квер-
гун, кучIдулги цIалун, гьелъухъ гьитIинав чияс мех-мехалда гонорар тIалаб 
гьабун батулаан. Эмен гьесде, гьеб сабаблъун, чанго нухалъ вагъизецин ккун 
вукIана.

ХIухьел гIолеб гьечIо
Цо магIарул шагIир вачIун вуго Расулихъе, басмаялда бахъизе хIадур 

гьабураб жиндирго цIияб тIехьалдаса кучIдул цIализе.
БагIарараб риидалил къоялъ Расулил кабинеталда гьес, шавкъго гьечIого, 

цIалулел рукIун руго халатал ва чIамучIал жиндирго кучIдул. Расулица гIе-
мераб мехалъ яхI гьабун буго гьезухъ гIенеккун, амма, цо цIакъго гIорхъолъа 
борчIун чIамучIаб чIандаялде байбихьарабго, Расул кIалъан вуго: «Гьудул, 
гьел кучIдузе хIухьел гIолеб гьечIо», – абун. ШагIир, цIалулеб кечIги гьор-
кьоб къотIизабун, рокъобе цIияб гьава бачIине горду рагьизе лъугьун вуго.

– Гьеб хIехьелалъул гуро дица бицунеб бугеб, батIияб хIухьелалъулин 
Расулица абуниги, шагIирас жиндирго чIанда ахиралде щвезегIан цIалун буго.

…Чан шагIир хIехьезе ккарав Расул ХIамзатовас…

Сталинил премия
Расул ХIамзатовас бицана:
– 1951 соналъ дир инсул – ЦIадаса ХIамзатил «Вехьасул къиса» абураб 

тIехьги дир «Дун гьавураб сон» абураб тIехьги СССРалъул Хъвадарухъабазул 
союзалъ Сталинил премия кьезе рихьизарун рукIана

Хадуб СССРалъул Хъвадарухъабазул союзалъул Генералияв секретарь 
Александр Фадеевас бицанилан абун дида лъана:

– Сталиница жиндирго премиялъе рихьизарурал киналго тIахьал ра-
гIа-ракьанде щун, щибго гьоркьоб биччачIого цIалулаан.

ЦIалун руго гьес «Вехьасул къисаги» «Дун гьавураб сонги».
Данделъун букIун буго Сталинил премия кьолеб комитет. Сталиница 

гьикъун буго: – ЦIадаса ХIамзатги Расул ХIамзатовги эменги васги гурищ 
кколел? Чан сон бугеб васасул? – абун.

Фадеевас жаваб кьун буго къоло анкьго сон бугилан.
Сталиница абун буго: – Гьедин батани, инсуе кье премия, вас гIолохъанго 

вуго, гьесул жеги заман буго премия щвезе.
Гьеб соналъул премия инсуе кьуна. Гьелдаса хадуб, цоги лъагIел арабго, 

данделъун буго Сталинил премиязул комитет, цIиял премиял кьезе. Гьеб 
соналъ дир тIехь бихьизабун букIун гьечIо шапакъаталъе.

Сталиница Фадеевасда гьикъун буго: – Дов Дагъистаналдаса гIолохъа-
нав поэт Расул ХIамзатовас цIияб тIехь бахъичIищ, щай досул цIар гьаниб 
гьечIеб? – ан.

Фадеевас абун буго: – ЦIияб тIехь гьечIо, гьалмагъ Сталин, амма гъркьиса 
нилъеца гьоркьоб лъун букIараб «Дун гьавураб сон» абураб тIехь тIаде жеги 
асаралги журан бахъун буго.

– Дагъистаналдаса гIолохъанав поэтасе премия кьезе ккола, кьечIони, 
гьев гIолохъанав поэтасул совет хIукуматалда ракIхвезе бегьула, – ян гьимун 
вуго Сталин.

Премия къоло микьго сон барав Расул ХIамзатовасе кьун буго.
…Гьединаб букIараб Советияб хIукуматалъулги гьелъул бутIрузулги мил-

лияб адабияталдеги адабияталъул вакилзабазулги бербалагьи.

Реццги  ресги

Цин лъикI Расул ХIамзатовги веццун, хадуб жиндиего къваригIарабащинаб 
гьарулев цо шагIирасул хIакъалъулъ Расулица абулаан:

– Дие рецц гьабун, жиндиего рес гьабун вукIуна дов, – абун.

КъурбанмухIамад Расул ХIамзатовгун ва ГIадилгерей МухIамадтIагьировгун

РАСУЛИЛ СУНДУЛЪГО ТIОКIЛЪИ БУКIАНА

Расул ХIамзатовасул цIарги кида дида тIоцебе рагIарабали, гьесул кечIги 
кида дица тIоцебе цIаларабали гьабсагIат ракIалда гьечIо. ХIакъаб жо, букIун 
батила гьеб школалда, байбихьул классазда вугеб мехалдаго. Доб заманалда 
гIисинал лъималазе – диеги дир гIелцоязеги гьев вукIана цо батIияв хIик-
матав маргьабазул багьадур гIадав чи. РагIулаан Расулил кучIдул гурелги, 
гьев дунялалдаго цIар рагIарав цIакъ кIудияв чи вугевилан чIахIияз гIемер 
бицунеб. Лъай-хъвай шагIирасулгун дир ккана ракIалдаго гьечIого, жеги 
гьитIинго, Буйнакскиялъул кооперативияб техникумалда цIалулеб заманал-
даго. Гьеб букIана 1970 соналъул риидалил гIуж. Дие, студентасе рес щун 
букIана каникулазул заманалда, «Чайка» санаториялда (гьанжесеб «Каспий») 
хIохьбахъи гьабизе. Гьенир дида цадахъ ДибирмухIамадги, дир цIаргIахьал 
КъурбанмухIамадги – кIиго гIолохъанчиги вукIана. Дица доб мехалдаги, 
гIемерго цIакъ гьечIониги, кечI ахIизе мадар гьабулаан. Гьединлъидал, дица 
санаториялде цадахъ босун букIана, дунго Буйнакскиялда рукъалъ вукIарав 
имгIаласда гьарун дихъего кьезабураб гьесул тIамурги. Гьедин, тIамур хъван 
кечI ахIун щиб, цоги рекIелгъеял гьарун щиб рукIунаан ниж. Цо къоялъ, 
гIолохъаби данде ракIарараб мехалъ, тIамурги хъван, кечI ахIулев вукIарав 
дида аскIове вачIана цояв, нуж Расул ХIамзатовас тIамурги босун жиндихъего 

ахIулел ругилан. Дунги цояв гьалмагъги ахIаралъуре ана. Саламги кьун ниж 
тIаде щведал, гьенир ругоан Расулги жеги чанго чиги. Гьез бачIинахъего ни-
жехъе кьуна гIаракъиялъул цIурал кIудиял стаканал. Доб мехалда дица жеги 
гIаракъи гьекъолароан, гьелъул «тIагIамалъул» хIалбихьунцин букIинчIо. 
Гьединлъидал, дица инкар гьабуна. Амма Расулица абуна  гьеб гьекъонгутIи 
гIолохъанчиясул бажари гьечIолъи кколин ва тIадчIун гьеб дида гьекъеза-
буна. Дица гIаракъи цIакъ захIматго гьекъана ва бегьулеб букIарабани, кIал 
цIураб рагIи Расулида абизеги нахъе къалароан. Амма ХIамзатовасги аскIор 
рукIаразги дир ахIвал-хIалалъул хIисабго гьабичIо, релъа-рохун, махсароялде 
бачун гьеб тIаса ккезабун, дун кечI ахIизе тIамуна. КечI ахIараб гIечIого, дие 
лъамияб рецц-бакъги гьабун, аскIор рукIараз дихъ букIараб тIамурги батIа 
гьабуна, гьеб Расулие кьезе кколилан. ТIамурги беццун, Расулицаги абуна, 
гьеб жиндир рокъоб магIида бан букIине бугилан, МахIачхъалаялде щведал, 
гьебги хъван ПатIиматиеги кечI ахIизе вачIине ккелилан. Кьуна гьес дихъе 
жиндирго адресги.

Буйнакскиялде щведал, имгIалас дие бадибчIвай гьабуна, Расулие кьураб 
тIамуралда хадуб ракI хунги жив гьечIин, амма дур гуреб тIамур, дидаги 
гьикъичIого, чидае кьезе дур ихтияр букIинчIилан. Гьединаб гъалатI ха-
дубккун тIокIаб такрарлъизеги бегьуларилан, гьеб дуе дарслъун букIинеги 
кколилан.

Гьединаб ккана Расул ХIамзатовасулгун дир тIоцебесеб дандчIвай.
Хадуб 1973 соналда, техникумги лъугIизабун, дун Къородисезул кьода 

тукада хIалтIулеб заманалда цо къоялъ тукаде жаниве лъугьун вачIана Расулги 
цоги чиги. Расулида дун вихьаравго лъана. Мун вачIинчIогуриха дихъе гьо-
боллъухъан абуна гьес. Дун унго-унголъунги гIажаиблъизавуна, щибаб къойил 
анцI-анцI батIи-батIиял гIадамал дандчIвалев Расулил рекIел цIодорлъиялъ. 
Мунагьал чураяв КъебедхIажихъе дару-сабаб гьабизе ПатIиматги ячун унев 
вугоан доб къоялъ гьев.

Лъабабилеб нухалъ Расул ХIамзатовасулгун дир дандчIвай, жеги мухIканго 
абуни, цадахъаб гIодорчIей ккана Хунзахъ районалъул росдал магIишаталъ-
ул хIаракатчагIаз щибаб ихдал гIухьбузул къо тIобитIулеб ЩайтIанхIорихъ 
абулеб бакIалда. Гьениб букIунаан ихтилат-кепги, квана-гьекъейги, кечI-бакъ-
анги – лъикIаб аваданлъи. Доб мехалда дун хIалтIулев вукIана Гъизилюрт 
районалъулги шагьаралъулги цадахъаб гIадамазе рукIа-рахъиналъул хъулухъ 
гьабиялъул комбинаталъул директорлъун.

ГьитIинаб къоялдасаго кучIдул хъвалел рукIаниги, цонигияб дандчIваялда 
дица Расулие гьезул бицен гьабичIо. КIудияв шагIирасе гьезул бицинеги, гьел 
цIализеги дир таваккал гIечIо, намуслъана.

Ункъоабилел соназул ахиралда, мунагьал чураяв дирго ракьцояв, магIа-
рулазул машгьурав шагIир МухIамад Хириясулаевгун, гьесул гьудулзаби 
магIарул хъвадарухъабигун гIодор чIараб бакIалда дица гьезие дирго балъ-
голъи рагьана. МагIарул хъвадарухъабаз дир кучIдузе лъикIаб къимат кьуна 
ва газеталдаги журналалдаги рахъизе бегьулелги, ярагьунелги кучIдул ругин 
абуна. КватIичIого рахъана гьел «Гьудуллъи» журналалдаги «ХIакъикъат» 
газеталдаги. Гьеб мехалда ана дун Расулихъе дирго кучIдулги росун. Гьес 
бачIинахъего абуна, кечI ахIизе гуребги, хъвазеги дур кIудияб гьунар букIун 
бугилан. ЦIалун ругоан Расулица журналалдаги газеталдаги рахъарал дир 
кучIдул. Дир цогиял, гьенир жеги рахъичIел кучIдуздасаги разилъана гьев. 

Диейин абуни, дунялалдаго цIар рагIарав шагIирасул гьеб лъикIаб къимат 
букIана бицун бажаруларебгIанги кIудияб рохел. МагIарулаз абухъе, кьо-
ло-гъолон хъахIаб чу кьураб гIадинаб асар гьабуна дие Расулилгун гьеб 
дандчIваялъги гьес дир кучIдузе кьураб къиматалъги.

Гьеб мехалда, дидего дагьаб божиги бижун, дица дагь-дагьккун тIехьалъе 
кучIдул данде гьаруна. Бахъана гьедин дир тIоцебесеб «РекIелгун дагIба» 
абураб тIехь.

Доб мехалда дун хIалтIулев вукIана Шамилхъалаялъул администрациялъул 
бетIерлъун. Гьенире рачIун рукIана дир тIоцебесеб тIехьалъул презентаци-
ялде магIарулазул киналниги хъвадарухъаби. Гьеб мехалъ Расулица абуна 
дур кучIдул хъвазе гуребги, гIемерал гIадамал цо бакIалде данде гьаризеги 
кIудияб махщел букIун бугин. Гьеб, хасго нилъер заманалда, кина-кинавги 
чиясухъа бажарулеб жо гурин. Халкъалда гьоркьоб гьудуллъи-вацлъи щула 
гьабиялъеги дур кIудияб гьунар бихьулин. Гьенив кIалъалаго, дир хIалтIуеги 
хъвалеб-толеб жоялъеги къимат кьолаго абураб буго кIудияв шагIирас диде, 
поэтазда гьоркьов бищун лъикIав энергетикги, энергетиказда гьоркьов бищун 
лъикIав поэтги вугин мунилан.

Дир кIиабилеб тIехь басмаялде бахъиялда бан 1992 соналда А.Пушкинил 
цIаралда бугеб библиотекаялда тIобитIараб гьединибго дандеруссиналда 
Расул ХIамзатовас дихъе кьуна дун Россиялъул Хъвадарухъабазул союзалъул 
членлъун восаравлъи тасдикъ гьабулеб – профессионалияв хъвадарухъан дун 
вукIиналъе нугIлъи гьабулеб билет.

Хадубги дир 50 сонилаб юбилеялде бахъараб «КучIдул ва поэмаби» абураб 
тIехьалъе лъикIаб къимат кьураб цеберагIиги хъвана гьев цIар рагIарав ша-
гIирас, гьебго юбилеялъул хIурматалда Авар театралда тIобитIараб вечералда 
мустахIикъаб, дунги, гьеб данделъиялъул киналго гIахьалчагIиги разияб 
рагIиги абуна Расулица.

Расул ХIамзатовасухъе хIалтIудеги рокъовеги гIемер щолаан дун. Щибаб 
цIи-цIияб дандчIваялда цIи–цIияб къагIидаялъ рагьулаан дие шагIирасул гьу-
нарги, гьесул хIикматаб хаслъиги. Цо нухалда цIияб соналъул байрам баркизе 
гьесухъе арав дун, Расулил гIемер заман бахъиларилан хеккого нахъе инехъин 
вукIана. ЦIа босизеги вачIун гьечIелъул, киве гьеб хIалалъ гIедегIаравин гIо-
дов чIезавуна гьес дун. Ва абуна, дие бокьун бугин дица цIияб хъвараб поэма 
дуе цIализеян. ЦIалана Расулица ракIалдасан жиндирго «Нухалги мехалги» 
абураб поэма тIубараб 25 минуталъ. Ункъойилъе сонал рахарав гьев чиясул 
рекIел цIодорлъиялъ дун хIаталдаса ун хIикмалъизавуна. ТIубараб анкьалъ 
гьеб асар ботIролъа унеб букIинчIо дир.

Расул ХIамзатовасул цохIо кучIдузулъ гуребги киналъулъго тIокIлъи 
букIана. Цо гьеб хIужагицин гIеларищ гьелъие мисал.

КигIанго халалъаниги, рехселин цо-кIиго мисал Расулил халкъалда гьор-
кьоб букIараб машгьурлъиги къадру-къиматги борцунебги.

Гъизилюрталда гIадамазе рукIа-рахъиналъул хъулухъ гьабулеб комби-
наталъул директорлъун дун хIалтIулеб заман букIана доб. Комбинаталъе 
хIажат букIана автомашина. Гьеб тIалаб гьабун ине кколаан РСФСРалъул 
ХIукуматалъул ишазул управлениялде. Икра-коньяк гIадаб Дагъистаналъул 
сайгъат-саламги босун щвана гьениве. Гьеб идараялъул начальник вугоан 
Иван Никифоровичилан цIакъ лъикIав чи. Гьес дир мурадги тIубан абуна, гьал 
сайгъатал росичIого, дурго ракьцояв  Расул ХIамзатовасул тIехь дуца бачIа-
рабани, кигIан кIудияб сайгъатлъунги рохеллъунгидайха дие букIинаанилан. 
Хадусеб нухалъ босана дица гьесие гIурус мацIалда бахъараб чанго батIияб 
тIехь. ХIакъикъаталдаги Иван Никифоровичасе гьел тIахьаз гьабураб асаралъ 

Диейин абуни, дунялалдаго цIар рагIарав шагIирасул гьеб лъикIаб къимат 

абураб тIехь.

Доб мехалда дун хIалтIулев вукIана Шамилхъалаялъул администрациялъул 
бетIерлъун. Гьенире рачIун рукIана дир тIоцебесеб тIехьалъул презентаци-
ялде магIарулазул киналниги хъвадарухъаби. Гьеб мехалъ Расулица абуна 
дур кучIдул хъвазе гуребги, гIемерал гIадамал цо бакIалде данде гьаризеги 
кIудияб махщел букIун бугин. Гьеб, хасго нилъер заманалда, кина-кинавги 
чиясухъа бажарулеб жо гурин. Халкъалда гьоркьоб гьудуллъи-вацлъи щула 
гьабиялъеги дур кIудияб гьунар бихьулин. Гьенив кIалъалаго, дир хIалтIуеги 

Дир кIиабилеб тIехь басмаялде бахъиялда бан 1992 соналда А.Пушкинил 
цIаралда бугеб библиотекаялда тIобитIараб гьединибго дандеруссиналда 

дов чIезавуна гьес дун. Ва абуна, дие бокьун бугин дица цIияб хъвараб поэма 
дуе цIализеян. ЦIалана Расулица ракIалдасан жиндирго «Нухалги мехалги» 
абураб поэма тIубараб 25 минуталъ. Ункъойилъе сонал рахарав гьев чиясул 
рекIел цIодорлъиялъ дун хIаталдаса ун хIикмалъизавуна. ТIубараб анкьалъ 
гьеб асар ботIролъа унеб букIинчIо дир.

Расул ХIамзатовасул цохIо кучIдузулъ гуребги киналъулъго тIокIлъи 
букIана. Цо гьеб хIужагицин гIеларищ гьелъие мисал.

КигIанго халалъаниги, рехселин цо-кIиго мисал Расулил халкъалда гьор-
кьоб букIараб машгьурлъиги къадру-къиматги борцунебги.

Гъизилюрталда гIадамазе рукIа-рахъиналъул хъулухъ гьабулеб комби-
наталъул директорлъун дун хIалтIулеб заман букIана доб. Комбинаталъе 
хIажат букIана автомашина. Гьеб тIалаб гьабун ине кколаан РСФСРалъул 
ХIукуматалъул ишазул управлениялде. Икра-коньяк гIадаб Дагъистаналъул 
сайгъат-саламги босун щвана гьениве. Гьеб идараялъул начальник вугоан 
Иван Никифоровичилан цIакъ лъикIав чи. Гьес дир мурадги тIубан абуна, гьал 
сайгъатал росичIого, дурго ракьцояв  Расул ХIамзатовасул тIехь дуца бачIа-
рабани, кигIан кIудияб сайгъатлъунги рохеллъунгидайха дие букIинаанилан. 
Хадусеб нухалъ босана дица гьесие гIурус мацIалда бахъараб чанго батIияб 
тIехь. ХIакъикъаталдаги Иван Никифоровичасе гьел тIахьаз гьабураб асаралъ 

дун гIажаиблъизавуна. Гьелдаса нахъе гьев чиясулгун дир лъикIаб гьудул-
лъи-божилъи лъугьана, хадуб, Дагъистаналъул гIадамазе рукIа-рахъиналъул 
хъулухъ гьабиялъул министрасул заместительлъун хIалтIулеб заманалда 
кинаб хIажалъигун аниги Иван Никифоровичас дир къваригIелги тIубалаан. 
Гьединаб хIалкIолъи батана дида Москваялда кIудиял хIакимзабазда аскIоб-
гицин нилъер кIудияв шагIирасул рагIулги гьесул тIахьазулги.

Бицинин цоги лъугьа-бахъин.
Расул ХIамзатовасул 60 сон тIубай кIодо гьабулеб 1983 соналъул хасалихъе 

гIуж букIана гьеб. Москваялде къваригIелалъ щварав дида гьалмагъзабаз 
абуна жакъа Колонный залалда нилъерго Расулил юбилеялъул вечер рагIу-
лилан. ГIезегIанго гIазаб-гIакъубаги бихьун билеталги ралагьун ана гьенире. 
ГIеретI цIураб лъим тIуниги къатIра гIодобе тIинкIиларедухъ гIадамазул 
бугIун цIун букIана кIудияб зал. Президиумалда  рукIана партиялъул ЦКялъ-
ул,  СССРалъул Верховный Советалъул ва ХIукуматалъул кIуди-кIудиял 
хъулухъазул гIадамал, нилъер улкаялъулги къватIисел пачалихъазулги цIар 
рагIарал хъвадарухъаби, цогидалги машгьурал чагIи. Чанго сагIаталъ халат 
бахъараб гьеб байрамалда тIолгохалкъалда лъалел къадруял гIадамаз Расулил 
хIакъалъулъ абуралщинал унго-унголъун хIасратал рагIаби, гьесул поэзиялъе 
кьураб тIадегIанаб къимат. Жибго байрам лъугIун хадуб шагIир гьениса нахъе 
ине виччаларого тIаде гурун бачIараб халкъалъухъ балагьараб, гьесда квер 
хъвазениги щивав чияс бахъулеб букIараб хIаракат бихьараб мехалда, ракIалде 
ккана, гьале гьав вугин дов унго-унголъунги талихIав чи абун.

Гьединал мисалал жеги рачине бегьула.
Расул ХIамзатовасул поэзиялъул бицине, гьелъие къимат кьезе дун лъу-

гьинаро. Гьелъие мустахIикъаб къимат дунялалдаго цIар рагIарал нус-нус 
гIадамаз цебего кьун буго. Гьаниб дица рехсон тана заманаялъул хIикматилан 
абулев гьев бергьун кIудияв шагIирасулгун рукIарал цо-цо дандчIваялги, 
гьесул тIадегIанлъиялъе нугIлъи гьабулеб чанго мисалги.

КъурбанмухIамад  МУХIАМАДОВ,
Дагъистаналъул халкъияв поэт.  

Расул Азербайджаналъул президент ХIайдар ГIалиевгун

                 Расул  ХIАМЗАТОВ

МИКЬМУХЪИЛАЛ КУЧIДУЛ

               * * *
Лебалав бахIарчияс 
ХIинчI чIваларо кидаго.
ХIинчI гIадинаб ракI буго
КочIохъанасул каранлъ.

Гьелде ишан босула
Къадарал гIадамаца…
Къваридго гIодой къулун
Унев вуго къватIал чIван.

               * * *
Хонжрол балада, вацал,
Лъималазул цIарал хъвай,
Лъалиниса къватIибе
Бахъулаго цIализе.

Кинабго ярагъалда
Эбелалъул сурат чIвай,
Гьеб кодоб босулаго,
Намуслъун гIодоб лъезе.

               * * *
Дуниялалъул рокъоб
Щуго минут балелги,
Щунусго, азарго сон
Балел гIадин рукIуна.

Щуазарго сон балел
Рорхатал нилъер мугIрул,
Метер холел кинигин,
Хиялазда рукIуна.

               * * *
Радал вачIарав гьобол
Хеккого нахъе уна.
Хекко бачIараб рокьи,
Кин нахъе унареб мун?

Дир рокьиялъ абуна
Дун дуе гьобол гурин,

Мун араб мехалдаги
Жиб хутIизе бугилан.

               * * *
Сардил бецIлъи лъачIезда,
Къодул гвангъи лъаларо.
Огь, къиматаб дир ВатIан,
Дир макьугун дир рокьи.

Дида мун гьадигIан лъикI
Лъазе кинго букIинчIо,
РикIкIадисел улкаби
Тирун вуссинчIев ани.

               * * *
Чабхъад унел хъачагъал
Хъачагъаз тIоритIула.
ВатIан цIунизе унел
Эбелалъ тIоритIула.

Хъачагъ, чIвараб мехалда,
ЧIегIерал гъудуз ккуна.
Багьадурин абуни,
Гьудулзабаз вукъула.

                * * *
– Дир талихI, киб бугеб мун?
– Мун вахинчIеб магIарда.
– Дир талихI, киб бугеб мун:
– Мун лъедечIеб гIор бакьулъ.

– Дир талихI, киб бугеб мун?
– Дуца хъвачIел кучIдузулъ.
– Дир талихI, киб бугеб мун?
– Кибго буго…балагье!

                *  *  *
– Рохел, кибе унеб мун?
– Рокьи бугеб рекIелъе.
– Пашманлъи, кибе унеб?
– Рокьи бугеб рекIелъе.

                 Расул  ХIАМЗАТОВ

МИКЬМУХЪИЛАЛ КУЧIДУЛ

               * * *
Лебалав бахIарчияс 
ХIинчI чIваларо кидаго.
ХIинчI гIадинаб ракI буго
КочIохъанасул каранлъ.

Гьелде ишан босула
Къадарал гIадамаца…
Къваридго гIодой къулун
Унев вуго къватIал чIван.

               * * *
Хонжрол балада, вацал,
Лъималазул цIарал хъвай,
Лъалиниса къватIибе
Бахъулаго цIализе.

Кинабго ярагъалда
Эбелалъул сурат чIвай,
Гьеб кодоб босулаго,
Намуслъун гIодоб лъезе.

               * * *
Дуниялалъул рокъоб
Щуго минут балелги,
Щунусго, азарго сон
Балел гIадин рукIуна.

Щуазарго сон балел
Рорхатал нилъер мугIрул,
Метер холел кинигин,
Хиялазда рукIуна.

               * * *
Радал вачIарав гьобол
Хеккого нахъе уна.
Хекко бачIараб рокьи,
Кин нахъе унареб мун?

Дир рокьиялъ абуна
Дун дуе гьобол гурин,

Мун араб мехалдаги
Жиб хутIизе бугилан.

               * * *
Сардил бецIлъи лъачIезда,
Къодул гвангъи лъаларо.
Огь, къиматаб дир ВатIан,
Дир макьугун дир рокьи.

Дида мун гьадигIан лъикI
Лъазе кинго букIинчIо,
РикIкIадисел улкаби
Тирун вуссинчIев ани.

               * * *
Чабхъад унел хъачагъал
Хъачагъаз тIоритIула.
ВатIан цIунизе унел
Эбелалъ тIоритIула.

Хъачагъ, чIвараб мехалда,
ЧIегIерал гъудуз ккуна.
Багьадурин абуни,
Гьудулзабаз вукъула.

                * * *
– Дир талихI, киб бугеб мун?
– Мун вахинчIеб магIарда.
– Дир талихI, киб бугеб мун:
– Мун лъедечIеб гIор бакьулъ.

– Дир талихI, киб бугеб мун?
– Дуца хъвачIел кучIдузулъ.
– Дир талихI, киб бугеб мун?
– Кибго буго…балагье!

                *  *  *
– Рохел, кибе унеб мун?
– Рокьи бугеб рекIелъе.
– Пашманлъи, кибе унеб?
– Рокьи бугеб рекIелъе.

–Лебаллъи, кибе унеб?
– Рокьи бугеб рекIелъе.
– Берцинлъи кибе унеб?
– Рокьи бугеб рекIелъе.

               * * *
– Кин ругел нуж, бихьинал?
– Лъудби лъикIал лъикI руго.
– Кин ругел нуж, бихьинал?
– Лъудби квешал квеш руго.

– Кин ругел нуж, руччаби?
– Россал квешал квеш руго.
– Кин ругел нуж, руччаби?
– Россал лъикIал квеш руго.

               * * *
«Сахал чагIи сах таги,
Квешал чагIи квеш таги» –
Кидаго магIарулаз
Гьадин гьарулеб буго.

Гьеб гьарухъ гIин тIамулел
ГIадамал гьечIогойищ? –
ГIаксалда гIуцIун буго
ГIемерисезе яшав.

            * * *
Унеб буго дуниял,
МагIарде гьоко гIадин:
Цояца цебе къотIун,
Цогияца хадуб цIан.

Унеб буго дуниял,
КIкIалахъе гьоко гIадин:

Жиндаго цоял раччун,
Цогиял рехун, мерхьун.

              * * *
Бекун тIагъур лъуниги,
Бихьинчи лъугьунаро,
Бихьинчи бихьинчилъун
Руччабаца гьавула.

КигIан михъ кьураниги,
БахIарчи вахъунаро,
БахIарчи бахIарчилъун
Рокьи ккаралъ гьавула.

              * * *
РагIаби – тамахаб квас,
КучIдул руго буртаби:
Квас самула, бухула,
Гьел буртаби гьаризе.

РагIаби руго кунал,
КучIдул руго тIансаби:
Кун белъуна, бессула
Гьел тIансаби гьаризе.

            * * *
Мун бихьинчи ватани,
Бихьинчиясул рекIелъ
БукIине ккола айгъир,
Кьоло-гъолон къачIараб.

ЧIужугIадан ятани,
ЧIужугIадан, дур рекIелъ
БукIине ккола кини
Камилав вас вущараб.

* * *
ГIемерал гIасрабаз поэзиялъул гъваридал асарал гIуцIараб ва унго-ун-

голъунги гьелъул къимат гьабулеб халкъалъул шагIирлъун вукIин бигьаяб 
жо гуро. Бигьаяб жо гуро халкъалъул рекIелъ рукъ ккурал ЧIанкIа, МахIмуд, 
ХIамзат гIадал рагIул устарзабаздаса хадуб кучIдул хъвазеги. Амма духъа гьеб 
бажарана, дулъ дурго халкъалъул рухIги, махIги, хIасратги букIиналъ. Гьедин-
лъидал къабул гьавуна мун дунялалъулго халкъаз кIудияв шагIир хIисабалда.

 Николай Тихонов

 * * *
Расул ХIамзатовасул хIакъалъулъ бицине захIмат бкIуна. Гьесул тIадегIа-

наб гьунаралъе гIадатиял рагIабаздалъун къимат кьезе рес рекъоларо. Расулил 
поэзия гIагараб буго гIурусазулгун цогидал халкъазулги поэзиялде. Гьелъин 

ХIамзатовасул асарал миллиоанл гIадамазе хириялги ругел. Расулица халкъ-
алъе сайгъат гьаруна поэзиялъул бищунго берцинал тIугьдул.

Александр Твардовский

* * *
Дие ракI-ракIалъго рокьула Расулил кучIдул. Гьев вуго, дир хIисабалда, 

бищунго гьунарги гIакълуги бугел поэтаздасан цояв. Бищунго дун разилъу-
леб жо ккола, классикиял къагIидабиги цIунун, поэзиялъул чода ХIамзатов 
цевехун унев вукIин. Гьес хъвалел руго цохIо жиндиего хасиятал, цогидазда 
релълъинчIел, гъваридаб магIнаги цIубараб гIакълуги бугел кучIдул.

Михаил Исаковский

* * *
Нужеца цIале Расул ХIамзатовасул кучIдул ва нужеда лъазе буго гIадатияв 

инсанасул дунял, нужеда бихьизе буго гьесул берцинлъи ва кIодолъи.
Поэтал гIемерал руго. Амма Расулил рагIиги кечIги бачIинахъего лъала 

батIа бахъизе. Гьесул поэзиялъул кунчIи релълъуна, цогиял цIвабзазулъ 
рогьалил цIваялда. БарахщичIого кьун буго Расулие тIабигIаталъ гьунарги 
дунялалъухъ ритIухъал бераздалъун валагьизе бажариги.       

Чингъиз Айтматов

* * * 
ГьитIинабго халкъалъул шагIир – магIаруласда кIвана жиндирго поэзи-

ялдалъун гIагараб ракьалъул гIорхъаби дунялалдаго рагIиледухъ гIатIид 
гьаризе. Жиндирго ВатIаналъулгунги халкъалъулгунги унго-унгояб бухьен 
букIиналъин гьев цIар рагIарал поэтазда гьоркьов вугев. Расул ХIамзатовасул 
творчествоялъул нух релълъуна кIудияб Каспий ралъадгун жубалел мугIрул 
гIоралда.

Самуил Маршак
* * *

Расулил рокьулги, гIаданлъиялъулги, бахIарчилъиялъулги кучIдуз гIадамал 
унго-унголъунги рохизарула. Халкъалъе гьел хIажат руго къечедал лъимги 

В. Солоухин, М. Луконин, Р. ХIамзатов

ХIамзатовасул асарал миллиоанл гIадамазе хириялги ругел. Расулица халкъ-
алъе сайгъат гьаруна поэзиялъул бищунго берцинал тIугьдул.

Александр Твардовский

* * *
Дие ракI-ракIалъго рокьула Расулил кучIдул. Гьев вуго, дир хIисабалда, 

бищунго гьунарги гIакълуги бугел поэтаздасан цояв. Бищунго дун разилъу-
леб жо ккола, классикиял къагIидабиги цIунун, поэзиялъул чода ХIамзатов 
цевехун унев вукIин. Гьес хъвалел руго цохIо жиндиего хасиятал, цогидазда 
релълъинчIел, гъваридаб магIнаги цIубараб гIакълуги бугел кучIдул.

Михаил Исаковский

* * *
Нужеца цIале Расул ХIамзатовасул кучIдул ва нужеда лъазе буго гIадатияв 

инсанасул дунял, нужеда бихьизе буго гьесул берцинлъи ва кIодолъи.
Поэтал гIемерал руго. Амма Расулил рагIиги кечIги бачIинахъего лъала 

батIа бахъизе. Гьесул поэзиялъул кунчIи релълъуна, цогиял цIвабзазулъ 
рогьалил цIваялда. БарахщичIого кьун буго Расулие тIабигIаталъ гьунарги 
дунялалъухъ ритIухъал бераздалъун валагьизе бажариги.       

Чингъиз Айтматов

* * * 
ГьитIинабго халкъалъул шагIир – магIаруласда кIвана жиндирго поэзи-

ялдалъун гIагараб ракьалъул гIорхъаби дунялалдаго рагIиледухъ гIатIид 
гьаризе. Жиндирго ВатIаналъулгунги халкъалъулгунги унго-унгояб бухьен 
букIиналъин гьев цIар рагIарал поэтазда гьоркьов вугев. Расул ХIамзатовасул 
творчествоялъул нух релълъуна кIудияб Каспий ралъадгун жубалел мугIрул 
гIоралда.

Самуил Маршак
* * *

Расулил рокьулги, гIаданлъиялъулги, бахIарчилъиялъулги кучIдуз гIадамал 
унго-унголъунги рохизарула. Халкъалъе гьел хIажат руго къечедал лъимги 

ракъидал квенги гIадин. Гьелъулъ буго живго поэтасулги гьесул асаразалуги 
тIадегIанлъи.

Давид Кугультинов
* * *

Дида Расул ХIамзатов лъала поэт хIисабалдаги инсан хIисабалдаги. Гьеб 
кIиябго цолъун буго Расулилъ. ХIамзатовасдехун бугеб дир гIорхъи гьечIеб 
рокьи, гьеб буго Расулил ВатIаналде, гьесул ракьцоязде, гьезул тарихалде, 
гIадатазде бугеб рокьи. Инсанлъун вукIин буго чиясе гIадамалги гIумруги 
рокьизе лъай. Гьеб буго Расулил асаразул аслуги.

Сергей Михалков

* * *
ТIоцеве Дагъистаналде щварав дун, гьенив вукIана дирго рокъов гIадин. 

Гьениб кинабго дие гIагараб буго. ГIагараб буго Расулил кучIдузулъ гIадин.
 Мирзо Турсун-заде

* * *
Литератураялде Расул ХIамзатов вачIана Дагъистаналъулги гьелъул хал-

къалъулги поэт хIисабалда. ТIоцересел кучIдуздасанго цIалдолезда бихьа-
на гьесулъ къанагIатаб гьунарги цогиязе хасиятаб гуреб цIилъиги букIин. 
Гьединлъидал, ХIамзатовасул поэзия гIагараблъун лъугьана улкаялъулги 
дунялалъулги халкъазе.

Григол Абашидзе

* * * 
Чармил зваргъиялъухъги гугьаралъухъги балагьун ярагъ батIа бахъизе 

лъалеб гIадин, Расул ХIамзатовасул кучIдулги бигьаго ратIа рахъизе лъала 
гьаркьидалъунги гьезул миллияб хасияталдалъунги, пикру загьир гьабиялъул 
таваккалалдалъунги, рагIабазул гIакъиллъиялдалъунги.

Яков Козловский

Р. ХIамзатовги С. Маршакги

* * *
Гьанир мугIрузда накIкIал гочарула, гьанисан рихьула Расул ХIамзатовасул 

поэзиялъ жидехъе сухъмахъал рахъарал, балагьун бер щоларел рикIкIадал 
бакIал, гьанире ХIамзатовасул поэзиялъул иццухъе – къин гьечIеб мугIрузул 
иццухъе рачуна батIи-батIиял мацIазул ва улкабазул цIалдолезул баркалаязул 
нухаз. Гьанже тIолабго дунялалда батизе захIмат буго инсуца – ХIамзатица 
бакараб ва гьесул васасул – Расулил гьунаралъ зобалазде бахинабураб гван-
гъараб цIа бихьулареб тIанкI.

ГIалим  Кешоков

* * *
Расул ХIамзатовасул цIар кидагоялъе хутIизе буго нилъер улкаялъул би-

щунго лъикIал поэтазда гьоркьоб. Гьесул поэзия гьоркьоса бахъун жакъасеб 
нилъер литератураялъул сурат цебечIезабизе захIмат буго.

 Сергей  Наровчатов

* * *
Дида ракIалда буго: ракьалъулгун бухьен-хурхен тIураб космосалда лъу-

гьунеб къеч буссине, рекIел гъаргъаргун, баркалагун ва рохелгун хIалтIудаса 
эркенал минутазда дица цIалулаан ХIамзатовасул кучIдул. Гьеб букIана 1970 
соналда «Союз 9» космосалъул гамида дун воржараб заман.

КIудияб рокьигун хъвалеб буго шагIирас жиндирго халкъалъул жакъаселъ-
улги цебеселъулги хIакъалъулъ, гьелъул гIумруялъул, гIадатазул хIакъалъулъ. 
Гьеб рокьи буссун буго гьесул гьитIинаб мугIрузулаб улкаялдеги, тIолабго 
нилъер кIудияб ВатIаналдеги.

Виталлий Севастьянов, космонавт

* * *
Дун талихIав вуго Расул ХIамзатов гIадал гIорхъолъа рорчIун гьайбатал 

поэтал рижараб халкъалда гьоркьов вукIине щвеялдаса.
Тихон Хренников, композитор

* * *
Жиндирго гьунаралъул къуваталдалъун Расул ХIамзатовас батIи-батIиял 

къисматазул ва батIи-батIиял бакIазул гIадамал божизаруна, гьитIинаб хал-
къалъул тарихалъги къисматалъги тIолалго халкъазул рухIияб цебетIеялъулъ 
хассаб бутIа лъолеблъиялда. Жиндирго гIагараб Дагъистан жиндиего рагьулеб 
гIадин, гьес гьеб рагьана киназего ва абуна: «Нижер кинабго берцинабги 
тIокIабги – гьеб нужерги кколин». Гьеле гьединан гьитIинаб миллаталъул 
поэт тIолабго инсанияталъул кочIохъанлъунги лъугьарав. Нилъеца Пушкинил 
рахъалъ пикру гьабулелъулги, цо-цо мехалда кIочон тола гьев гIурусав вукIин.

Мустай  Карим

* * *
Расул ХIамзатовасул творчество гьаб заманалъул щивав чиясда лъикI лъа-

леблъун лъугьана. Сундалъун гьесул поэзиялъ нилъ кверде росулел? Бищунго 
цебе тIад калам гьечIеб ракIбацIцIалъиялъ, гьайбатаб хасияталъ. Поэтасул 
рагIудаса гIаданлъиялъулги сахаватлъиялъулги къуват чвахулеб бугин ккола.

* * *
Гьанир мугIрузда накIкIал гочарула, гьанисан рихьула Расул ХIамзатовасул 

поэзиялъ жидехъе сухъмахъал рахъарал, балагьун бер щоларел рикIкIадал 
бакIал, гьанире ХIамзатовасул поэзиялъул иццухъе – къин гьечIеб мугIрузул 
иццухъе рачуна батIи-батIиял мацIазул ва улкабазул цIалдолезул баркалаязул 
нухаз. Гьанже тIолабго дунялалда батизе захIмат буго инсуца – ХIамзатица 
бакараб ва гьесул васасул – Расулил гьунаралъ зобалазде бахинабураб гван-
гъараб цIа бихьулареб тIанкI.

ГIалим  Кешоков

* * *
Расул ХIамзатовасул цIар кидагоялъе хутIизе буго нилъер улкаялъул би-

щунго лъикIал поэтазда гьоркьоб. Гьесул поэзия гьоркьоса бахъун жакъасеб 
нилъер литератураялъул сурат цебечIезабизе захIмат буго.

 Сергей  Наровчатов

* * *
Дида ракIалда буго: ракьалъулгун бухьен-хурхен тIураб космосалда лъу-

гьунеб къеч буссине, рекIел гъаргъаргун, баркалагун ва рохелгун хIалтIудаса 
эркенал минутазда дица цIалулаан ХIамзатовасул кучIдул. Гьеб букIана 1970 
соналда «Союз 9» космосалъул гамида дун воржараб заман.

КIудияб рокьигун хъвалеб буго шагIирас жиндирго халкъалъул жакъаселъ-
улги цебеселъулги хIакъалъулъ, гьелъул гIумруялъул, гIадатазул хIакъалъулъ. 
Гьеб рокьи буссун буго гьесул гьитIинаб мугIрузулаб улкаялдеги, тIолабго 
нилъер кIудияб ВатIаналдеги.

Виталлий Севастьянов, космонавт

* * *
Дун талихIав вуго Расул ХIамзатов гIадал гIорхъолъа рорчIун гьайбатал 

поэтал рижараб халкъалда гьоркьов вукIине щвеялдаса.
Тихон Хренников, композитор

* * *
Жиндирго гьунаралъул къуваталдалъун Расул ХIамзатовас батIи-батIиял 

къисматазул ва батIи-батIиял бакIазул гIадамал божизаруна, гьитIинаб хал-
къалъул тарихалъги къисматалъги тIолалго халкъазул рухIияб цебетIеялъулъ 
хассаб бутIа лъолеблъиялда. Жиндирго гIагараб Дагъистан жиндиего рагьулеб 
гIадин, гьес гьеб рагьана киназего ва абуна: «Нижер кинабго берцинабги 
тIокIабги – гьеб нужерги кколин». Гьеле гьединан гьитIинаб миллаталъул 
поэт тIолабго инсанияталъул кочIохъанлъунги лъугьарав. Нилъеца Пушкинил 
рахъалъ пикру гьабулелъулги, цо-цо мехалда кIочон тола гьев гIурусав вукIин.

Мустай  Карим

* * *
Расул ХIамзатовасул творчество гьаб заманалъул щивав чиясда лъикI лъа-

леблъун лъугьана. Сундалъун гьесул поэзиялъ нилъ кверде росулел? Бищунго 
цебе тIад калам гьечIеб ракIбацIцIалъиялъ, гьайбатаб хасияталъ. Поэтасул 
рагIудаса гIаданлъиялъулги сахаватлъиялъулги къуват чвахулеб бугин ккола.

ХIамзатов вуго рахIмуялъул, гьудуллъиялъул, рокьул кочIохъан. Гьеди-
навлъун лъала нилъеда гьев. Гьесул «Дир Дагъистан» абураб тIехьин абуни 
буго тIадегIанаб даражаялъул художественнияб проза. Гьеб украин мацIалде 
цIакъго берцинго буго буссинабун.

Гьесул гIаданлъи киназего машгьураб буго: Расул гьудуллъиялъе ритIухъав 
вуго. Гьудул-гьалмагъзабазда гьоркьове Расул вачIани – гьениб ахIвал-хIал 
цIилъула, чIаголъула, щивасул рекIелъе рохел рещтIуна.

 Олес Гончар

* * *
ШагIирасулгун лъай-хъвай гьабизе талихI ккарав чиясе Расул вуго гIумру 

бокьиялъул, гIадан вокьиялъул, чиясул гьунаралъул тIадегIанлъилъун. Гьеб 
камил гьабула гьесул кIудияб махщелчилъиялъ. Гьесул асараз дунялалъе 
бицуна Дагъистаналъул лъикIаб, бахIарчияб, аваданаб ва сахаватаб 
халкъалъул. Биччанте гьитIинал халкъазул гьав гIадал жидерго халкъал 
кIудияллъун лъугьинарулел шагIирал рукIине.

Олжас Сулейменов

Д. Кугультинов, Р. ХIамзатов, Я. Френкель

* * *
Щибго щаклъи гьечIого, Дагъистаналъул халкъ буго гьунар бугеб халкъ, 

щай абуни, Расул ХIамзатов гIадав шагIир нилъее кьураб халкъ гьунар бугеб 
гуреб букIине рес гьечIо.

Муслим МухIамаев, СССРалъул халкъияв артист

* * *
Расул ХIамзатов – гьев вуго тIабигIияв шагIир. Жиндирго поэзиялъ гьев 

тIубанго вихьизавула, поэзиялдаса гьесги щибгIаги бахчулеб гьечIо. Гьедин-
лъидалин гьесул асарал унго-унголъунги тIабигIиял ругел. Гьединлъидалин 
гьеб цIияб, ракI-ракIалъулаб ва лирикияб бугеб. Гьединлъидалин гьеб ракIал 
журазе тIамулеб, гьудуллъиялъе, гьоболлъиялъе хIасраталъул цIураб бугеб. 
Расулил поэзиялъе янгъизлъи кьалаб буго. Гьединлъидал батизе ккола гьелъ 
жинде гIадамал цIалелги.

Михаил Луконин
* * *

ГIурусазул авлахъгIанги кIудияв вуго Расул, лъималгIанги ракI рагьа-
рав ва вацIцIадавги вуго, ханжаргIан бегIеравги вуго, хIинчIгIан эркенавги 
вуго. Расул ккола гIемер миллатазулаб советияб культураялъул гвангъарав 
вакиллъун. Расул ХIамзатовасул поэзия гьуригIан хехго тIибитIана тIолабго 
дунялалда, гьесул асарал руссинаруна гIемерал мацIазде, гьесде цIакъ битIун 
ахIулеб буго гьудуллъиялъулги, ракълилги, рокьулги кочIохъанилан.

Христине Стойкова, Болгария

* * *
Пайда щиб Расулил гьал кьурабазул ватIаналда дирго ракI тезе бегьулеб 

гьечIелъул. Дие бокьилаан дир ракI гьениб гьеб улкаялъухъ урхъараб ганчIиде 
сверараб чIалгIенлъун хутIизе. Гьесул асарал цIалулелъул дида ккола дир 
рекIелъ хиса-баси лъугьунеб бугилан. Гьединго дида ккола живго кивниги 
цо бакIалда вугониги, Расулил ракIги пикрабиги дунялалда тIад тирулел 
ратилилан.

Рудольфе Ассунтино, Рималъул университеталъул профессор

* * *
Расул ХIамзатовасул поэзия – гьеб буго дир гIумруялъул цо бутIа... Расу-

лил поэзия хутIизе буго кидаго гIадамазул ракIазулъ гьаракь рагIулеб, цIунун 
хутIулеб, цIалулеб классикалъун.

Иосиф Кобзон

* * *
Расул ХIамзатов вуго инсанасе кьолеб гьунаралдалъун сахаватго хьезаву-

рав чи. ЗахIмат буго гьесде цохIо шагIирилан абун тезе. Гьесул гьунар буго 
гIумруялъул щибаб ишалъулъ гIахьаллъи гьабизе, гIахьалъизеги гьев гIахьал-
лъула кIудияб хIасратгун, тIолабго жаналда. Гьесул букIунаро ахIи-хIур, 
гьес щибаб иш гьабула гIадатияб куцалда ва берцинго. ГIадамал жиндехунго 
руссинарулеб кIудияб къуватги, гьайбатаб хасиятги буго Расулил.

ХIамзатил Расул – гьев вуго жиндирго халкъалъул ралъдал цо къатIра, 
амма гьеб гьитIинабго къатIраялъулъ бихьула халкъалъул ракI.

Расулил кучIдулги прозаги щун руго ватIаналъул бищунго рикIкIадал ро-
сабалъеги. Ленинградалда букIа, Сахалиналда букIа, Уралалда букIа ва жеги 

* * *

Амуралда букIа Расулил асарал цIалулеб мехалда гьев цIалулесул рокъоб 
лъугьуна Дагъистаналда сверулеб гIадаб хIисаб.

Олег Шестинский

* * *
Расул ХIамзатовасул творчествоялъул хIакъалъулъ бицунеб мехалда цо 

хасаб пикруги ккун хутIизе рес гьечIо. Кинха хутIилелги, рухIияб гIумруялъул 
кIудияб бутIалъун гьеб лъугьун бугеб мехалда?

Дагъистаналъул халкъияв поэт Расулил творчество хIакъикъаталдаги 
лъугьун буго цо Дагъистаналъул халкъазул гуребги, тIолабго нилъер Совет 
Союзалъул халкъазулги рухIияб бечелъилъун.

Ян Френкел

* * *
Расул ХIамзатов вуго поэт-лирик, гьес жиндирго кучIдузулъ реццулел 

руго эбел, яц, йокьулей, гьев ккола руччабазулги рокьулги кочIохъан. Сонет 
Дагъистаналъул литератураялъе хасиятаб жанр гуро, Дагъистаналъул 
литератураялда гьел хъварав, гIуцIарав чи ккола ХIамзатил Расул. Гьесул 
сонетал гьеб жанралдалъун хасго машгьурлъарав Шекспирилаздаса къурал 
гьечIо. Цоги щибниги хъвачIебаниги, сонетазги Расулил цIар хвел гьечIеблъун 
гьабилаан.

Фазу ГIалиева  

 Р. ХIамзатовги К. Симоновги

* * *
ГIадамазе жидерго мацI хирияб бугин абураб жо ккола эбел-инсуе лъималги 

лъималазе эбел-эменги хириял ругин абураб гIадаб жо.
– Я, БетIергьан Аллагь, эбелалъул мацI лъагеги дур лъималаздайин, хьан-

дон йиго цо магIарулай цогиялде.
– Дур турщузда лъарабги кIочон таги, – ян абун буго цогиялъ…

* * *
Дунялалдаго речIчIухъ лъугьун щуцIул чIчIел босарав Дагъистаналъул 

магIарулав, дир мадугьал – ГIали ГIалиев Турциялда гьезул речIчIухъангун 
гугаризе ккун вуго. ГIали ГIалиевас гьев, киналго мукIурав турказул 
речIчIухъан, черхалдаса бахъун рачел гIадин, гIодов лъун вуго. Къеялъ 
ццин бахъарав турказул речIчIухъан кутакалда семизе лъугьун вуго. ГIалиги 
хIикмат гьавун, гьев магIарул мацIалъ семун вуго. Туркавги хIикмат гьавун, 
ГIалицаги щай семулеван гьикъун буго гьесда магIарул мацIалъ. ГIагараб 
мацIалъул рагIаби рагIарав «туркав», ццинги кIочон, вохун балагьун вуго 
гьасухъ. Гьев вукIун вуго Шамил асир гьавун хадуб Турциялде арал магIарул 
хъизаналъул кьибилалъул цIияб кьералъул чи. КIиявго речIчIухъан хадуб 
лъикIаб гьудуллъиялда ратIалъун руго.

* * *
1939 абилеб соналъ дир эмен ун вукIана Москваялде ахIун орден босизе. 

Орденги босун росулъе нахъвуссингун жамагIаталъ гьесда гьарана Москва-
ялъул, Кремлиялъул, Калининил хIакъалъулъ бихьараб-тараб бицеян.

Инсуца, Михаил Иванович Калининил гIадатлъи, гIамалалъул лъикIлъи 
ракIалде щвезабулаго, вохун бицунаан орден кьолеб мехалъ, гIурус мацIалъ 

 Расулил эбел-эмен Хъандулайги ХIамзатги

«Гамзат Цадаса» – ян абичIого, магIарул мацIалъ ЦIадаса ХIамзатилан абу-
нилан. ГIенеккаразе гьеб хабаралъ цIакъ кеп гьабулаан.

– ГIенеккарал нужее гьадин кеп гьабураб гьалъ, Кремлиялъул кIалгIабахъ 
гьеб рагIараб мехалъ, кигIанха вохизе кколев дун Орден кьуралдасацин вохун 
вукIанин ккола, – ян абулаан инсуца.

* * *
Инсуе гьабураб гьеб асар дида цIакъ лъалеб, дие гIагараб асар буго. 1962 

абилеб соналда советиял хъвадарухъабазул делегациягун цадахъ дун вукIана 
Польшаялда. Цо нухалъ Краковалда дир гостиницаялъул номералъул нуцIида 
кIуьIана. Балагьана. НуцIил кIалтIа вугес бацIцIадаб магIарул мацIалъ гьикъа-
на, Расул ХIамзатов гьанив вугищан. «Вай дур рукъ бухIаяв магIарулав, мунго 
кинан гьаниве ккарав?» – ан дица гьев гьебсагIат жаниве виччана, гIодор 
чIана, ниж гIемераб мехалъ гара-чIварана.

Гьев магIарулав ватичIо, магIарул мацI цIаларав, гьелъул грамматикаялда 
тIад ургъулев Поьлшаялъул гIалимчи ватана. Гьес магIарул мацI лъазабун 
буго концлагералда аскIоре ккарал кIиго магIаруласдасан. Цояв хун вуго, 
цояв тIурун ворчIун, жеги чIаго вуго.

Дие тамашаяб асар гьабуна гьев Польшаялъул гIалимчияс. Дица гьев 
Дагъистаналде гьоболлъухъцин ахIана.

* * *
МагIарулазул вуго цо кечI ахIулев чи (дица гьабсагIат гьесул цIар бици-

наро). ВачIунаан гьев дир инсухъе, жиндир бакъаналъе рекъараб цо кечI 
гьабеян. Инсуца гьабуна.

Цо нухалъ радиоялъ лъазабуна рагIаби ЦIадаса ХIамзатил, ахIизе бугин 
пуланав кочIохъанасин. Амма гьеб кечI ахIулеб рагIараб мехалъ, эмен виххун 
хутIана. КечI ахIулев чияс кочIол рагIаби гъанкъулел рукIана. Цониги купле-
талъул магIна бичIчIизе толеб букIинчIо. Жиндирго гIасиял гьаркьаздасаги, 
гьегьал далаяздасаги, дулаяздасаги гьев рагIабазде, магIнаялде регIулев 
вукIинчIо. ГIанкIуяз  гIадин цин хъурун, хъурмица гIадин цин чIван гьабуна 
гьес инсул жугьабазе.

– Щай дуца гьедин гьабулеб? – ан гьикъана инсуца гьесда.
Гьес абуна:
– Щайгурелъул, гьел кочIол рагIаби магIарухъ рагIани, цогидал 

кочIохъабазги ахIизе бегьула. Гьезда бичIчIунгутIизе.

                      
                         АВАР  МАЦI

Нолъ мкьилъ вихьана, кьалда лъукъ-лъукъун,
Кьурда квер чIван унев, бида вецIцIун дун.
Кьуруги батIалъун цеве унаго,
Цо лъарал рагIалда гIодов кколев дун.

Лъар чвахулеб буго чабхил кIкIалахъан,
Лъим кIанцIулеб буго ганчIазда тIасан;

ТIарамагъадисеб къвал балеб буго,
Къо лъикIилан, дица согIаб ракьалда.

Дида лъалеб гьечIо лъил ракь гьабали,
РагIуларо цо сас сверухълъиялда.
ГIицIго борхалъуда цIумал ахIтIола,
ГIицIго ахалъуда чундул угьдула…

Гьедин холев вуго, хадур гIодизе
Я гIагарлъи гуро, я гьудул гуро.
Берал къанщулелъул тIаде къулизе
Я йокьулей гуро, я чIужу гьечIо.

Гьеле гьеб мехалда, борхалъудасан
Нухлулазул гьаракь рагIана дида.
Гьез бицунеб буго ах, хур, хералъул,
Исана букIинеб магIишаталъул;

Кьерхен, роцIеналъул, боцIи–панзалъул,
Пуланав ХIасанил сихIирлъиялъул.
Гьел кIалъалел руго нилъер гIадатаб,
ГIагараб, бацIцIадаб магIарул мацIалъ…

Дир магIу бачIана бадиса къватIиб, –
Къана данде цаби, вахъана тIадае.
Аваразул калам, гьелъул камиллъи! –
Кинабго черхалда лъикIлъана ругънал.

Лъаларо, МухIамад, цойгиязул иш,
Амма дица дирго рахъалъ абила:
Метер магIарул мацI хвезе батани,
Хваги дун жакъаго, жаниб ракI кьвагьун.

Щай дие къваригIун бугеб Дагъистан,
Дир гьаракь бахъани дир лъималахъа?!
Щай дий магIаруллъи магIарул чагIаз
Чияр мацI бицунеб жидерго гъасда?!

Щай дие гьал мугIрул, гIурул рагIалда
ГIагараб магIарул кечI рагIичIони?
Камилаб гьаракьалъ нилъер кьерилаз,
Кьурул рагIалда чIун, гьеб ахIулеб куц!

Дун кIудияб  пикру гьитIин гьабизе,
ГьитIинаб рукIнисан кIалъалев гуро,

Щай дие гьал мугIрул, гIурул рагIалда
ГIагараб магIарул кечI рагIичIони?
Камилаб гьаракьалъ нилъер кьерилаз,

Дун кIудияб  пикру гьитIин гьабизе,
ГьитIинаб рукIнисан кIалъалев гуро,

Ва пачалихъазул ассамлеязда
Авар мацIалъе бакI гьарулев гуро.
Амма гьал кьурабалъ улкаялъ рарал
Мактабазда гьеб мацI малъизе ккола.

Гьеб рекъараб буго нилъер халкъалда
Черхалда борчараб рачел кинигин.

Гьеб мацIалъ панаяб кечI ахIулаго,
Киниги гьулакги кIикIана нилъер.
Гьеб мацIалъ, рокъоса унеб мехалда,
Нух битIагийилан абуна улбуз.

Гьанже нухалги тун рокъоре щведал,
Щиб, цоги мацIалъищ нилъ гаргадилел?
Дун магIарулазе, гьедин батани,
Бищун ахирияв поэтищ кколев?

МахIмудил пасихIлъи, гьесул хIасралъи,
Бидулъ къаламги ччун гьарурал кучIдул,
Гьаб нилъер магIарул мацIалъ кинигин,
Киданиги дида ричIчIизе гьечIо…

Бокьула, МухIамад, дие гьаб дунял,
Дунялалда бищун гьаб нилъер улка.
Дица кIвараб куцалъ кинабго ракIалъ
КучIдулъ гьеб ахIана, жеги ахIила.

Ва амма батIаго цоги рокьиялъ
Бокьула гIураб ракь, магIарул тIалъи.
Лъаларо кивехун дун хвелевали,
Амма хоб бокьила гьаниб букIине.

Щиб лъалеб, хабада цересан унел
Цо-цо нухлулаца, дир хIисаб гьабун,
Гьав нилъер ХIамзатил Расул вугилан,
ХIасратаб магIарул мацIалъ абилеб.

                            * * *
БегIераб рагIиялъ:
Рахунезе мегIер тIуц гьабула,
ТIерхьунезе кIкIал битIизабула. 
Чвахулеб гIоралда тIад кьо лъола,
Кьурул нухазул шагьра гьабула.

* * *
ГIурус гIаданалъ магIарул мацIалъ кагъат хъварабго, эбел-инсуца васасе 

гьей ячине изну кьуна.

 ШАГIИРАСУЛ ХIАКЪАЛЪУЛЪ РАКIАЛДЕЩВЕЯЛ

Хьаргаби гьоркьохъеб школалда микьабилеб классалда цIалулев 1953 
соналдаса, кинаб газеталда батаниги, Расул ХIамзатовасул цIар гьоркьоб 
рехсараб макъала бугеб газета дица хасаб папкаялда жаниб лъолаан. Гьединал 
материалал дир рокъор цIакъ гIемерал руго.

ГIумруялъул лахIзатазул бищунго дие хириял жавгьараллъун руго Расул 
ХIамзатовгун дандчIварал, гьев вугел бакIазда дидаго гьесул кIалдисан 
рагIарал, юбилеязда, байрамазда гьес гьарурал кIалъаязул дицаго диего 
гьарурал хъвай-хъвагIаял. Дун бахиллъун вукIунаан жидеда ващадав чиясда 
гIадин эркенго гьесда кIалъазе, гьесда цере кучIдул цIализе, гьесухъе рокъоре 
ине кIолел чагIазда.

Бицине бокьун буго 1959 соналъул 3 октябралда букIараб дандчIваялъул 
хIакъалъулъ. Дун вукIана ДГУялъул физикаялъулги математикаялъулги 
факультеталъул кIиабилеб курсалъул студент. Расулида цадахъ 
преподавателазулги студентазулги коллективалда дандчIвай гьабизе рачIун 
рукIана Россиялъул машгьурал хъвадарухъаби…

Актовияб зал занкIун цIолеб букIана студентазул. Чангиязухъ рукIана 
блокнотал, тетрадал, книжкаби – гьезие бокьун букIана гьеб тарихияб 
дандчIваялда Москваялъул ва Дагъистаналъул хъвадарухъабазул рагIаби 
хъвазе. Циндаго ракIал кьурдизарулеб хъатил гъугъай бахъана. Жидецагоги 
хъатги чIвалаго, гьалбал президиумалъул столалда нахъе ана.

МухIамад АхIмадов,  Мурад  АхIмадов, Расул ХIамзатов 

Ясал «чваххун ана» сценаялде. Гьезул щиялъухъ рукIана залго хIайранаб 
махIалъ цIезарурал чIахIиял, нурахарал тIугьдузул квацIаби.

КIалъазе вахъана Расул ХIамзатов. ЛахIчIегIераб, къокъго къунцIун 
къачIараб рас. Гьесул буго 36 сон. Цо гьесул гIолохъанлъи, гьесул пикрабазул, 
шавкъалъул, мацIалъул бечелъи!

– Ниж киналго студентал рукIарал чагIи руго. Бищунго гIолохъанаб, 
бищунго гьелегьараб рокьи ккараб халкъ буго студентал. Гьеб рахъалъ нужеда 
релълъараллъун рукIине бокьун буго нижееги. Нижецаги кьола экзаменал 
гIаламалда цере нижерго асаралги лъун, – абун байбихьана гьес кIалъай.

КигIан квешха бугеб Расул ХIамзатовасул щибаб кIалъай стенограммаялъ 
хъвалареблъи. Кина-кинал томалдай рукIинаан. Расулил нилъехъе, гьесул 
халкъалъухъе щолеб поэзиялъул цIакъго гьитIинаб бутIа гурони гьечIо – 
гьел руго гIицIго басмаялда рахъарал гьесул асарал, макъалаби ва кIалъаял. 
Гьевилан абуни, щибаб бидул къатIра, щибаб гьанал тIанкI поэзиялъул цIурав 
шагIир вуго.

– Расул ХIамзатович, дур рагIи, щибаб калам кици гIадаб буго, – ян абулеб 
буго шагIирасда цо рагъулав хъулухъчияс гьесулгун  букIараб дандчIваялда.

Расулица жаваб кьолеб буго:
– Дида лъаларо, дун гIадатияб къагIидаялда кIалъалев вукIуна, – ян.
«ГIадатияб къагIидаялда!» Уха, гIадатияб къагIидаялда букIинарищха 

гьесул тIолабго рижиго поэзиялъ угьун ва бидулъ жаниб поэзия бессун 
бугелъул!

Гьаб гара-чIвари бахъараб газеталдаса къунцIараб макъалаги «ЦIум» абун 
тIад хъвараб папкаялда жаниб лъураб дир хазина буго.

Расулил кида рагIарабги рагIи дир рекIелъ бекIкIун хъван букIуна. 
ГьабсагIаталдаги гIемерго батIалъи гьечIого дида кIола гьев дир кумирас 
абурал хIурупал ракIалде щвезаризе:

– Нилъер маданияталъги, адабияталъги, нилъер тIахьаз, нахъа тараб 
гвангъараб нухалъги гьорохъ риччала нилъер халкъазул литература цебетIолеб 
гьечIилан абулезул гьагал харбал. Нилъер литератураялъул кинидахъги 
букIана халкъалъул кIалзулаб творчество…

 Хадуб Расулица студентазул лъай-хъвай гьабуна Россиялъул 
хъвадарухъабазулгун, шагIиразулгун. РечIарал, ракъварал рагIабаздалъун 
гуреб, сипат-сураталъ чи пана гьавулеб къагIидаялда. Гьес иргадал кIалъазе 
рагIи кьуна Анатолий Сафроновасе, Сергей Михалковасе, Яков Козловскиясе, 
Виктор Панковасе, Михаил Андросовасе, Борис Галиние.

Гьалбалгун цадахъ дандчIваялде рачIун рукIана Дагъистаналъул 
хъвадарухъабиги, шагIиралги: Заид ХIажиев, Юсуп Хаппалаев, Ахед Агаев, 
АхIмадхан-Абу-Бакар, ГIумархIажи Шахтаманов, НурмухIамад АбихIасанов. 
Гьений йикIана КПССалъул обкомалъул секретарь Роза Эльдароваги.

Рахъана кIалъазе ва кучIдул цIализе нилъер хъвадарухъабиги, шагIирзабиги, 
студенталги. Хадуб Сафроновас абун, киназго цадахъ «Москваялъул 
рагIаллъабазда сардал» абурб кечI ахIана.

Ахиралда С.Михалковас предложение кьуна ЦIадаса ХIамзатил 
памятникалда цебе тIугьдул лъезе ине.

Студентазул гIемерал суалазе жавабалги кьуна хъвадарухъабаз. Гьеб 
букIана Расул ХIамзатовасулгун рукIарал дир къиматал дандчIваязул цояб.

1999 соналда дун ахIана Расулица жиндихъего ва абуна жиндие мун 

жиндирго кумекчилъун союзалде хIалтIизе восизе вокьун бугилан. Дир 
виххунккей цебечIезабизе бегьиларищха гьаниб.

– Кинаб кумекчилъи букIунеб къадакоялъул цIудуе, – ян абуна дица.
– ЛъагIелалъ хIалтIизе вуго дица кумекги гьабун, бажаричIони нахъе гъезе 

вуго, – ян гьимана Расул.
Гьединан дун ккана «Имамат» журналалъул бетIерав редакторлъиялдаса 

Дагъистаналъул Хъвадарухъабазул союзалде хIалтIизе. Гьеб букIана 
Паркинсонил унтиялъ Расул ХIамзатович унтун вугеб замана. Киве унев 
вукIаниги дун вукIине кколаан гьесул рукьги ккун, гьесда цадахъ.

ТIоцебесеб тIадкъай букIана Расулил дие А.С.Пушкинил хIакъалъулъ 
материал бакIаризе. Расулица хъвалеб букIана Пушкинил хIакъалъулъ макъала 
– «Пушкин ва Кавказ». 

1999 соналда дунялалъулго хъачагъал Чачан Республикаялъул рахъалъан 
Дагъистаналде тIаде кIанцIараб август, сентябрь тIаде щвана. Дица гьарана 
Расулида дун фронт бугеб бакIалде виччаян. Гьес виччачIо. Дица нахъе-
нахъеги гьарана. Ахир Расулица цIехана:

– Щай дуе гьедигIан цIакъ гьениве ине бокьун бугеб? – ян.
– Дида эмен лъаларо, Расул ХIамзатович. Дун гьитIинаб  лъимер букIана – 

рагъде арав гьев тIадвуссинчIо. Дие бокьун буго гьеб рагъ бихьизе ва гьелъул 
хIакъалъулъ хъвазе, – ян абуна дица.

Расулица, лъикI мехалъ вуцIцIухIунги чIун, абуна:
– Дица мун виччалевги вуго, виччалевги гьечIо, – ян.
Дун, узухъда, Расулие баркалаги кьун, Болъихъе ана. Бихьана кинабго. 

Фашистаздаса щибниги батIалъи букIинчIо гьеб гIорхъи гьечIого нахъегIанаб, 
нагIана батаязул къапилаялъул. Гьениве вачIана Россиялъул ХIукуматалъул 
гьанжего гьанже тIамурав Председатель В.В.Путин. Гьев халкъалъги, 
солдатазги, жидеего бокьун рагъулъе аразги къабул гьавурав куц! 

Дица хъвана «Рагъ» абураб тIехь, поэзиялдалъун. Расулица гьеб цIалана 
ва дун веццана.

Дица гьабулеб букIана авар секциялъе нухмалъиги. АхIулел рукIана щибаб 
моцIалъ данделъаби, гьабулеб букIана хIажатазе кумекги.

Расулил хIакъалъулъ цIакъ гIемераб жо буго ракIалде щвезабизе. Амма гьеб 
гьаб гьитIинаб макъалаялде жанибе унаро. Гьеб хасаб тIехьалда бачIине буго.

Расулил доб заманаялде Дагъгизалъ къватIире риччалел рукIана 
«ТIасарищарал» абулел тIахьал. Лъабго томалдаса гIуцIарал гьезул 
лъабабилеб том гьабизе Расулица дида тIадкъана. Дица гьеб гьабуна, кIудияб 
тIехь лъугьана – 966 гьумер. Расул цIакъ разилъана ва гьеб лъабабилеб тIехь 
диеги сайгъат гьабуна, гьадинаб хъвай-хъвагIайгун:

«Дир хирияв МахсутI,
Гьал дир асарал –
Дуца ракIарарал,
Дида кIочарал;

Дица гьал цIалигун
Пирхараб цIаялъ
Дур цIарги дур цIваги
Дие кунчIула».

Дида кIочарал;

Дица гьал цIалигун
Пирхараб цIаялъ
Дур цIарги дур цIваги
Дие кунчIула».

Цоги Расулица дие кьураб тIадкъай букIана жиндирго тIоцересел кучIдул 
ралагьизе. Дихъе щвана кIиабилеб классалдаса байбихьун Буйнакскиялъул 

леб Буйнакскиялда биччалеб букIараб газеталдаса, гьесда цадахъ цIалулел 

«Ленинил хIакъалъулъ кинофильм», «Микьабилеб март» ва гьел гурел гIеме-
рал цогидалги кучIдул руго гьел. Дица Расулида абуна дир гьел рахъизе кьезе 
изну бугищан. Гьес абуна бугилан. Ва амма цеберагIи хъвазе кколила «гьал 
шигIраби доб заманаялъул бераз цIализе ккола» – ян. Гьел цо-цоял рахъана, 
цогидал рахъизеги къачIан руго.

 ЧIУЖУГIАДАН

 К. Кулиев, Р. ХIамзатов, М. Карим, С. Михалков, А. Кешоков

МагIарулаз яс гьаюралдаса гьей росасе кьезе къайи хIадурула. Амма 
бищунго хирияб хазина гIадин кьола эбе6лалъ ясалъухъе, гьей унеб мехалъ, 
канада бакараб, яги ракуда лъураб цIа: нилъго сваниги гьаб цIуне, магIарулазул 
рукъ цIорони гIумру ссунин. Гьеб свине биччагейин. Эбелги, яцги, лъадиги, 
ясги – гьел руго гIумрулъул бетIергьаби.

* * *
Дица жиндирго хIакъалъулъ бакIарараб рателалъул цIурал папкабазда 

жанив хъирщадулев, макъалаби цIалулев Расулица чамго нухалъ абуна «Ока-
зывается я жил», – ян. 

Дица гьесда абуна:
– Гьеб ва гьединаб цоги-цоги бакIарун, материалалдасан дие бокьун буго 

чамго тIехьалъул серия биччазе ва гьезда гIаммаб цIар лъезе «Дунялалъул ва 
гIагараб тIалъиялъул поэт» абун. 

– Бажарулищ гьеб? – ян цIехана гьес.
– Щай бажарулареб, – ян абуна дица.
ТIоцебесеб том дица хIадуригун гьев вохараб куц!
Расулица алхинчIого ахIана Абусупьян Хархаровасухъе – ралъдал пор-

талъул нухмалъулесухъе:
– Абусупьян МухIамадович, дир помощникас дир хIакъалъулъ биччалеб 

тIехьалъе гIарцулаб кумек гьабизе кIвеларищ?
Хархаровас кIвелин абуна. Ва хадуб гьеб кумекги гьабуна. БатIи-батIиял 

спонсоразул кумекалдалъун микьго том биччана дица. ГьабсагIат ичIабилеб 
хIадурулебги буго. 

Цоги ракIалдещвей.
Цо нухалъ Расулил рокъоб дица гьесда абуна:
– Расул ХIамзатович, «Гьайбатал гIадамазул гIумру» абураб тIахьазул  

серия букIуна. Дуца щай тIадкъай кьолареб цо лъикIав гIурусазул хъвада-
рухъанасе гьединаб тIехь дурго хIакъалъулъги хъвайилан.

Расул сихIирго гьимана ва диде килищги битIун абуна:
– Дуца щай хъвалареб? – илан.
– Дида гьединаб жо хъвазе кIвелищха дур хIакъалъулъ, – ян вихун ккана 

дун.
– Дица гьабила дуе кумек. Босе ручка. Гьеб тIехьалда рукIине ккола гьа-

динал бутIрул… Ва гьеб бакIалдаго хъвазаруна гьединаб тIехьалъул бутIрул. 
Гьале гьел:

1) «Росу, рукъ, эбел, эмен»;
2) «Школа, тIоцересел кучIдул, авар газета, Авартеатр, радио»;
3) «Москваялъул литературияб институт»;
4)  «Россиялъул Хъвадарухъабазул союз, Дагъистаналъул 
       Хъвадарухъабзул союз»;
5)  «Орденалги ордералги»;
6)  «Сапаралдаса нахъвуссана».
Дица гьеб тIехь хъвалеб буго. АнцIилаги хадуб бетIер хъванги ва басма-

ялдаги бахъун буго. Амма дидаго дунго кколев вуго бокьараб ххамги бугев, 
букIаниги, Расулие костюм букъизе лъаларев ратIлил устарилан.

Цо–кIигоги хIужа.
Дица Расулида цIехана цо нухалъ гьесул рокъоб:

– Пушкинил 11 сон байдал, Лермонтовасул 9 сонилъ ккун буго тIоцебесеб 
рокьи. Дур чам сон бараб мехалъ ккараб? – ян. 

Расул гьимана ва хехго жаваб кьуна:
– Гьей киниялда йигеб мехалда, ПатIиматил кини кIикIизе ахIулаан микьго 

сон барав дун долъул эбелалъ…
КигIан гIемерал асаралха хъван ругел Расулица ПатIиматил хIакъалъулъ! 

Гьел къадаралъул ва къуваталъул рахъалъ данде кквезе бегьула Пушкиница 
Наталья Гончаровалъухъе хъварал кагътазда. Гьел киналго данде гьарун 
«ПатIимат» – илан абулеб тIехь биччана дица.

Огь-гьай, Расулида чIун букIараб къо ПатIимат хвараб мехалда. Гьеб ме-
халда хъвараб поэма гьесул творчествоялъул тIогьазул цояблъун буго. ТIехь 
байбихьула гьеб поэмаялдасан.

Унго ракIалдещвеязул гьарзалъи. Цоялдаса цояб лъикIаб: «ГIолохъанал 
хъвадарухъабазул анкьабилеб (дие тIоцебесеб) мажлис», «Хъвадарухъабазул 
анцIабилеб съезд», «Расул вихьизавун вукIана Нобелил премиялъе», «Андрей 
Первозваниясул орден», «Расул ва СагIид-апанди», «Расул хIежалдаса» ва 
гь.ц. Дихъ букIунаан кидаго диктофон. Гьениб камураб  жо гьечIоха!

Ахир. 2003 соналъул кIиабилеб ноябралда Кремлиялъул госпиталалда 
дихъе ахIун бачIана Расулица:

– Дун метер самолеталда гIебеде вачIунев вуго. Хъвадарухъабигун Ка-
спийскиялде дандчIвазе вачIа, – ян абуна гьес.

Дица лъабабилеб ноябралда ахIизе бакI течIо – Расул вачIунеб самолет 
букIинчIо.

Цо заманалдасан «Дагъправда» газеталдаса ахIун бачIана:
– Расул ХIамзатович хун вуго.
ГIемерисез хъвана магIу, дицаги хъвана. Гьеб байбихьула гьадин:

ДРялъул Хъвадарухъабазул союзалъул данделъи

Лъида божун тарал дуца ниж, Расул, 
Эбел-эмен хварал бесдалал гIадин.
Босун араб канлъи кинан бачIунеб,
ЧIвадан лъугьараб черх кинан борхулеб...

Расул вукъизе вачIана живго ЧIикIаса кIудияв.

            МахсутI  ЗАЙНУЛГIАБИДОВ,
          ДРялъул Хъвадарухъабазул 
          союзалъул секретарь

                                   А.С. ПУШКИН

            ВАЦАЛ-ХЪАЧАГЪАЛ
                   
                        (таржама)

Рохъолъун хъурулел рукьбузул гохIда
Гъудузул тIел гуро тIад рещтIун бугеб,
Сардилъ Волга гIурул цIадуда сверухъ
ЦIоб гьечIел хъачагъал руго данделъун.
Щиб батIи-батIияб ретIел, миллат, мацI,
МагIишат, гьумер, цIар – огь, гьаниб гьечIеб!
Жидер ригьзабахъан, туснахъ рокъосан,
Къец бан цIогьодизе гьенире рачIун!
Законги кверщелги квер хьвагIун тарал
Киналго ракIазул буго цо мурад.
Гьазда гьоркьов вуго кьалул Доналъул
РагIаллъабаздаса лъутарав цIогьор,
Вуго кар чIегIерав чIваркьарав жугьутI,
Авлахъалда гIурал гIалхулал васал,
БегIукъав калмыкав, куц хварав башкир,
Рас багIарав финав, гьездаго цадахъ
Даим гочарулев кIарчамав цыган…
ХъахIбалъи, хIилла-рекIкI, хIинкъи, би – гьале
Гьаб хъизан цоцаде бухьунеб рухьен.
Гьазул гьалмагъ вуго ганчIилаб ракIгун
ТIолго гIазабазул гIорхъи бахрав,
ВахIщиял квераца бесдал лъимерги
Ва къорол чIужуги къотIун рехулев,
РахIмуги гурхIелги щибго лъаларев,
Лъимал гIодулелъул данде велъулев,

Йокьулей дандчIвайдал, гIолихъан гIадин,
ЧIвазе чи щваравго, вохун вукIунев.

Сверухълъи сасуна, гьазде моцIроца
Гьале мукъсанабго канлъи рехула,
Ва тIад полоп бараб гьакълил цIураб лълъар
Хъатикьа-хъатикье тира-сверула.
Рагьлилаб ракьалда гIебедеги чIван,
Гьазул цояб тайпа сас тун кьижула;
Ва такъсир гьарзаял гьазул бутIрузда
Гьалагал макьаби тIад роржанхъула.
Цогидаз накъитаз къокълъизарула
Иш гьечIел сардазул халатал сагIтал.
СихIкътIун киналго гьал гIенеккула
Гьанив цIи вачIарас бицунеб харбихъ:

«ВукIана кIиго вац, гIуна ниж цадахъ,
ГIолохъанлъи ана чияда рагьтIа;
Гьез кьураб чадида бадире руссун,
Лъимадулаб нижер гIумру букIана.
Пашманлъи, къварилъи гьитIинго лъана,
КьогIаб язихълъиялъ гьалмагълъи ккуна.

Огь, гIолохъанаб гIуж, гIолохъанаб гIуж!
ГIумру доб мехалда букIана нижер:
Хвалил хIинкъиялде гIин тIамичIого,
ТIолабго щвараб жо бащад бикьулеб;
БачIун завалаб моцI зодихъ чIварабго,
Ракьул бецIал нохъал нахъехунги тун,
ХIинкъарал ишазда квала-швализе,
Ниж керчаб рохьоре ралагьулаан.

ГъотIол рохтиялъукь халккунги рукIун,
КватIарав нухлулав чIезеги гьавун,
Бечедав жугьутIав, ресукъав кашиш, –
Гьезухъа бугеб жо бакIарулаан.
Квачараб хасалил хъачIаб сордоялъ,
Хехаб пайтоналда лъабго чуги бан,
ПештIон щиб, ахIтIон щиб – гIедераб чIорлъун
ГIазул авлахъ къотIун къокъун унаан.
Аман, данде чIвалел щал ругониги,
Ниж рихьараб мехалъ хаган кколаан.
Ва сардида ригьниб канлъи бихьигун,
Ниж каву бухизе рекерулаан.
АхIун бетIергьангун, гьеб рагьулаан,
Цинги жанир лъугьун, мухь гьикъичIого,
Гьекъон щиб, кванан щиб – кеп босулаан
Ва берцинал ясал реэдулаан!..

Хадуб щибха ккараб? Цадахъ ккуна ниж;
Кеп халат босичIо кIиявго вацас;
Маххул къебедасул къуватал квераз
КъахIан ккун кIиявго рухьана цоцалъ.
Цинги хъаравулас рехъерхъун рачун,
БецIаб туснахъалде тункун рехана…

Дица, щуго соналъ цIикIкIарав вукIун,
Вацасдаса гIазаб гIемер хьехьана;
Маххул рахсалги ран чIегIер гвандинив
Дун чIаго хутIана, гьесул хIал гIечIо.
ЗахIматго хIухьел цIан, лъавудаса ун,
Ургъалабаз къвал бан, къварилъиялъ цIун,
Унтараб бетIерги дир гъажалда лъун,
Холев вугев чияс абулаан гьес:
Гьаниб хIалкъан бугин, рохьоб лъикI бугин,
Рилълъа доре…аман, лъим босейилан…
Дица лъим кьуниги къеч хьвалароан, –
Гьесул гIетI букIана гIорлъун чвахулеб.
Загьруяб гьеб унтул гьалдолеб цIаялъ
Гьесул черхалъул би хехлъизабуна.
Гьадин аскIов вугев дунги лъачIого,
Жиндихъе гьудулан абун гьардана.
Гьас ахIана диде кив вахчаравин,
Кибехун балъгояб нух босарабин,
Щибизе, вац, дуца дун рехун тарав

Гьаб лахIтуяб рокъоб махIцалида гъорлъ?
Ракълилаб мегъги тун, дуца гурищ дун
Гьал керчал рохьазде вухьинавурав,
Ва бецIаб сардида тIадеги кIанцIун,
ТIоцеве чи чIвазе ругьун гьавурав?
Гьанже мун бацIцIадаб майданлъиалда,
Дун цадахъ гьечIого вуго сверулев,
Дуца бакIаб ярагъ буго хьвагIулеб;
Ва эркенаб къисмат дуе щварабго,
Къварилъукь вугев вац кIочана дуда!..
Цо-цо, пуланасе цIидасан бачIун,
ЧIамучIлъараб яхIалъ гIазаб гьикъула;
Жинцаго гьарурал тIолго квешлъаби,
Килщал хьвагIулаго, цере рачIуна.
Цевего нижеца къотIарав херав
Гьасул хиялазде гIемер рещтIуна.
Гьелъ ракI бакъварав гьас, бадиб кверги чIван,
Гьев херасул рахъалъ гьарана дида:
«Дир вац! ГурхIа гъосул магIил гаразда!
Хъун рехуге дуца ригь арав гъарин…
Пашманаб гьаркьихъе зигардула ракI,
Зарар гьечIев пакъир – виччай гъов нухда.
Гъосул чорхолъ хутIун хинаб би гьечIин,
Гьесул хъахIлъараб рас басра гьабуге.
Щиб лъалеб, гъов гьардон, Аллагьасул ццин
Нилъедаса тIаса ине бегьула».
Дица гIин тIамуна хIалица гьесухъ,
Гьалдолеб чорхолъа хIинкъиги босун;
Ва бокьун букIана унтун вугесул
Ургъелги магIуги тIаса босизе.
Гьасда туснахърокъоб, гьале, рихьула
Рохьор чIван рукIарал рачIун кьурдулел.
Цин гьасда рагIула гIагарлъухъ тIвапи;
Гьав тIуркIула, гьалгъан балагьахъдула,
БотIрода тIолго рас хуч-хучун чIола,
ГъотIол тIамах гIадин лугбал сорола.
Цин цебе тIамула гьасул берзукье
Майданлъуде буссун халкъалъул руккел,
Такъсирчи гъанкъизе вачун унеб нух
Ва кодор цIалалгун гIаштIичагIи чIун.
ХIинкъараб хIинкъиялъ гIакълуги босун,
Вац дир керемалде вачIуна рехун.
Гьединан ана дир сардалгин къоял,

ЦохIо лахIзаталъцин босичIо рахIат,
Ва нижер беразе букIинчIо макьу.

Амма гIолохъанлъи хвалдаса къечIо:
Къуват щун, нахъеги вац щулалъана,
ХIалуцараб унти тIаса босана,
Гьелда цадахъ тIолго ургъелал ана.
Наж чIаго рорчIана. Гьелдаса хадуб
Цебесеб ишалде ракI хIасралъана.
Бер буссун букIана даим рохьазде,
РакI бакъун букIана эркенлъиялъухъ.
Бизарлъун букIана бецIаб туснахърукъ,
Гордул хьури борлъун бачIунеб канлъи,
Хъаравулазул хъуй, рахсазул зваргъи,
Ва нагагь бачIунеб хIинчIалъул чIи-чIи.

Цо нухалда маххул рахсалги рухьун,
Шагьаралъул туснахъ цIезе гьабизе,
Гьенисан мех лъугIун арал хисизе,
Рачана къватIахъан цере къотIун ниж.
КъотIи ккана нижер сасалда гьоркьоб
Цебего ургъараб анищ тIубазе.
Хъудулеб букIана гIор цо рахъалда,
Ниж рортана гьелъул рагIаллъиялде;
Ва борхалъудасан беркъапичIого,
Бокьараб бахъаян кIанцIана жанир.
Гъварилъабахъ рукъун хана лъим квераз,
Лъадал карачелал рухана бохдуз,
Ва маххул рахсазул букIана зваргъи,
Ахирги берчIвана чIинкIиллъиялда.
Гьулчун унеб чвахи биххизе гьабун,
Ниж гьенир рортана гIедегIалихъе.
Нижеда хадусан букIана ахIи:
«Хехго ккве, хехго ккве, рорчIулел ругин!»
Ва кIиго хъаравул вуго вачIунев,
Амма ниж рорчIана чIинкIиллъиялде.
ГанчIазда тIад кьабгIун рахсал гъурана,
РатIлида ригъарал магъкьал тIун рана,
ТIаса лъимги лъухьун партал къанцIцIуна.
Нахъе балагьидал, гьале рихьулел:
Ниж кквезе рачIунел хъаравулзаби.
Амма ниж гьездаса хIинкъи гьечIого,
Ралагьун чIун руго гIодоре риччана.

Гьезул цояв гьале вуго гъанкъулев,
Лъим гIуркъулев вуго, угьдулев вуго;
Ахирги тIухьилъун ана гьев тIинде.
Цоявин абуни, кодоб ярагъгун,
КвачI бан, гъврилъи тун, вуго вахунев.
Гьеб мехалъ нижеца гьесул ботIрода
Босун кIиго гамачI щвезе гьабуна.
Карачалабиги бидуца релъун,
Гъорлъе тIерхьарав гьев тIаде ваккичIо.
ТIокIав хадув гIадан щивго вачIинчIо, –
ГIорги бахун хехго рохьоре ана.

Амма мискинав вац… гьале цIидасан
Гьасул къо бихьиялъ къуват хун ана.
Хаслихъе квачалъул карачелабаз
Чорхол рухIалдаса махIрум гьавуна.
Цебегосеб унти нахъбуссун щвана,
НекIсиял ургъелаз ургьиб цIа лъуна.
Лъабго сордо-къоялъ микъан кIалъачIо,
Ункъабилеб къоялъ къварилъиялда,
Квешал ургъелазул цIурав унтарас,
Дун аскIове ахIун, дир квер босана.
Канлъи сунеб бадиб руго рихьулел
Гьесул керен кунел квешал гIазабал.
Квер тIуркIана, угьун хIухьел биччана,
Ахир дир каранде вегун кьижана.

Дун гьесул цIорораб къаркъалаялде,
Лъабго сордо-къоялъ цо кьуричIого,
ТIаде къулун чIана, агьан гIодана,
Огь, ворчIилародай хварав вацилан.
Ахир маххул белалъ гвандаги гьабун
Гьениб жаниб лъуна гьесул жаназа.
Ва хIакъал гIемераб вацасул зонохъ
ХIарамаб какги бан, дирго ругьунаб
ХIалтIуде вуссана, цевего гIадин,
ЦIадахъ вац гьечIого, янгъизав дунго…
Амма дол цересел соназул тIагIам
ТIокIаб щвечIо, гьечIо, гьеб тIадбуссинчIо.
Рохалил сухIматал, сардил регелал
Ва цулъарал нижер хехал чабхъенал –
Хварав вацас ана цадахъ кинабго.
ЦохIо хутIарав дун вуго свердулев,

Ццидахун черх буго, гамачIлъун лъугьун,
ГурхIел-рахIму тIагIун буго жаниб ракI.
Амма букIаниги, рукIкIалабазда
Цо–цо мехалъ дица рахIму гьабула.
ХIалае чи гьечIев херав чиясул
ХъахIаб мегеж кквезе билълъунаро квер.
Дида цебе чIола, доб туснахъалда
КIотарав, унтарав, ургъелаз цIурав,
Маххул рахсал рарав рухIдакъав дир вац
Дида гьардарав куц херасе гIоло».

Буссинабуна 
Расул ХIамзатовас.

ЦIадаса ХIамзат, васал  Расулгун, ХIажиявгун ва МухIамадгун

                                                      ХIамзат  ГIИЗУДИНОВ

ГЬАБ ЦО БОГОЛИЛ КАК ДИР КВАТIИЛАДАЙ?

ХIамзатил Расулил хIакъалъулъ пикраби ва ракIалдещвеял.
Исана ХIамзатил Расул гьавуралдаса 95 тIубала. Расул ХIамзатов. ХIам-

затил Расул. Гьеб цIар абидал, цо улка цебе бачIуна. ЦIадастан. Бергьун ракI 
цIалеб, беричаб, гьайбатаб улка.

УргъичIого бачIа гьеб, бадибе магIу гIадин…
МагIарулазе, Дагъистаналъе чара гьечIого хIажатав инсан вуго Расул. 

Гьев вуго дунялалъулго халкъияв шагIир. ГIадатияб халкъалъе гIадатиявлъун 
лъугьана гьев. Гьединлъидалин гьесде гIадатияб куцалда ва къокъго, инсул 
цIарцин рехсечIого, гIемерисеб мехалда Расулилан абун толеб.

Дица кечI гьабуларо, дица кечI ургъуларо,
УргъичIого, бачIа гьеб, бадибе магIу гIадин, – гьедин хъвана Расулица. 

Гьеб кIиго мухъ ккола литератураялъул, поэзиялъул, творчествоялъул гьу-
мер, сурат, кьучI, формула. Гьересиял, хIалгьабун лъугьинарурал мухъазул 

Кубаялъул тетрадь, Бейруталдасан кагъат…

Расул ХIамзатов, шагIир ва хъвадарухъан гуревги, ккола кIудияв пача-
лихъияв ва маданияв хIаракатчиги. СССРалъул ТIадегIанаб Советалъул 
Президиумалъул член, анцI-анцI жамгIиял идарабазул вакил Расул ХIамзатов 
гIумруялъ вукIана гIадамазул ургъалида, гьезул суалал тIуралев, гьезие кумек 
гьабулев. Амма бищун аслияб хъулухъ гьес гьабуна адабияталъе, кIудияб 
искусствоялъе, художественнияб рагIуе.

Нилъеда ХIамзатил Расул вихьула Япониялдаги, гьеб улкаялда атомалъул 
гьужумалъул хIасилалда  хварал лъималазул рухIелалъ «ХъахIал къункъра-
би» абураб хадубккун машгьурлъараб кечI хъвалевги, Бейруталъул кьвагьи 
бахъарал къватIазухъан къаламцояв Чингиз Айтматовасухъе поэтикияб, паш-
манаб ругьел битIулевги, Латиназул Америкаялъул инкъилабазул байрахъал 
Фидель Кастрода ва Эрнесто Че Геварада аскIов гIодов чIун, гьезул гъуждузде 
магIарул буртина рехулевги, Индиялъул нухмалъулей Индира Гандилгун 
пачалихъиял гара-чIварияздаги…

Расул ХIамзатов лъугьана дунялалъулго вакиллъун, гIаламатлъун, тава-
турлъун. Нилъее, магIарулазе, гьес тараб аслияб жо ккола, авар мацIалъул 
цIар цIуни ва нилъер халкъ дунялалдаго машгьур гьаби. Расул ХIамзатов 
вуго цо чи. Амма гьев Чи гьечIевани, цIакъго загIиплъилаан ва мискинлъи-
лаан нилъер миллат. ГIемерлъаги нилъее гьунарал ва лъикIлъи тIаса унгеги 
нилъер халкъалда.

Мун вакил гьавуна мугIрул улкаялъ
ГIаламат вукIине гьелъул даималъ

Расул ХIамзатовасул хIакъалъулъ ракIалдещвеязул бицани, гьел щивасул 
батIи–батIиял руго. Диеги рес ккана гьев къанагIатав инсангун гIодов чIезе, 
гьесулгун гара-чIвариял гьаризе, гьесда дандчIвазе. Бадиве кIанцIун, Расу-
лил адаб тун, гьесул заман хвезабун, шагIирасулгун дандчIваял ралагьизе 
лъугьинчIо дун. ЦIадаса ХIамзатил ва Расулил хъизаналъул гьарадирил 
гIадамаздехун бугеб хасаб бербалагьиги лъалаан дида. 1922-1923 соназда 
ЦIадаса ХIамзатица дибирлъи гьабуна нижер Бакьулъ Гьарадирихъ росулъ. 
Гьеб хIужаялъ жеги гIагар гьавуна диеги цоги гьарадириеги Расул. ГьабсагIат 
Бакьулъ Гьарадирихъ аслияб къватIалъе Расул ХIамзатовасул цIарги кьун буго.

ХIамзатил Расулилгун тIоцебесеб дандчIвай ккана гьеб заманалде диргун 
гьудуллъи бижарав магIарулазул цоги машгьурав шагIир, дол соназда Дагъ-
истаналъул Хъвадарухъабазул союзалъул авар секциялъул нухмалъулевлъун 
хIалтIулев вукIарав МухIамад АхIмадовасул хIаракаталдалъун.

КучIдул хъвалев гIолохъанчи вачIун вугин союзалдеян абун, Расул ХIам-
затовасул кабинеталде ракIарана. Чанго магIарул хъвадарухъан данделъараб 
бакIалда гьенир дирго цодагьал мухъал цIалана. Хъвазе бегьулищ дицаян 
гьикъидал, ХIамзатовас жаваб кьуна хъвазе кколилан. 

Хадуб Расулилгун хабар-кIалалда лъикIаланго заман бана. Гьес ракIалде 
щвезабуна Гьарадирихъ росу, жиндирго умумузул гьалбал, жив гьенив гьа-
вунилан абуна ва кидаго гьениве щвезе анищ букIаниланги бицана. 

Гьеб букIана 2002 соналъул хасалихълъи, 17 сентябрь. ЛъагIалидасан 
Расул камуна. Гьеб лъугьа-бахъиналъ къварид гьавурав дица хъван рукIана 
гьадинал рагIаби:



80

Кубаялъул тетрадь, Бейруталдасан кагъат…

Расул ХIамзатов, шагIир ва хъвадарухъан гуревги, ккола кIудияв пача-
лихъияв ва маданияв хIаракатчиги. СССРалъул ТIадегIанаб Советалъул 
Президиумалъул член, анцI-анцI жамгIиял идарабазул вакил Расул ХIамзатов 
гIумруялъ вукIана гIадамазул ургъалида, гьезул суалал тIуралев, гьезие кумек 
гьабулев. Амма бищун аслияб хъулухъ гьес гьабуна адабияталъе, кIудияб 
искусствоялъе, художественнияб рагIуе.

Нилъеда ХIамзатил Расул вихьула Япониялдаги, гьеб улкаялда атомалъул 
гьужумалъул хIасилалда  хварал лъималазул рухIелалъ «ХъахIал къункъра-
би» абураб хадубккун машгьурлъараб кечI хъвалевги, Бейруталъул кьвагьи 
бахъарал къватIазухъан къаламцояв Чингиз Айтматовасухъе поэтикияб, паш-
манаб ругьел битIулевги, Латиназул Америкаялъул инкъилабазул байрахъал 
Фидель Кастрода ва Эрнесто Че Геварада аскIов гIодов чIун, гьезул гъуждузде 
магIарул буртина рехулевги, Индиялъул нухмалъулей Индира Гандилгун 
пачалихъиял гара-чIварияздаги…

Расул ХIамзатов лъугьана дунялалъулго вакиллъун, гIаламатлъун, тава-
турлъун. Нилъее, магIарулазе, гьес тараб аслияб жо ккола, авар мацIалъул 
цIар цIуни ва нилъер халкъ дунялалдаго машгьур гьаби. Расул ХIамзатов 
вуго цо чи. Амма гьев Чи гьечIевани, цIакъго загIиплъилаан ва мискинлъи-
лаан нилъер миллат. ГIемерлъаги нилъее гьунарал ва лъикIлъи тIаса унгеги 
нилъер халкъалда.

Мун вакил гьавуна мугIрул улкаялъ
ГIаламат вукIине гьелъул даималъ

Расул ХIамзатовасул хIакъалъулъ ракIалдещвеязул бицани, гьел щивасул 
батIи–батIиял руго. Диеги рес ккана гьев къанагIатав инсангун гIодов чIезе, 
гьесулгун гара-чIвариял гьаризе, гьесда дандчIвазе. Бадиве кIанцIун, Расу-
лил адаб тун, гьесул заман хвезабун, шагIирасулгун дандчIваял ралагьизе 
лъугьинчIо дун. ЦIадаса ХIамзатил ва Расулил хъизаналъул гьарадирил 
гIадамаздехун бугеб хасаб бербалагьиги лъалаан дида. 1922-1923 соназда 
ЦIадаса ХIамзатица дибирлъи гьабуна нижер Бакьулъ Гьарадирихъ росулъ. 
Гьеб хIужаялъ жеги гIагар гьавуна диеги цоги гьарадириеги Расул. ГьабсагIат 
Бакьулъ Гьарадирихъ аслияб къватIалъе Расул ХIамзатовасул цIарги кьун буго.

ХIамзатил Расулилгун тIоцебесеб дандчIвай ккана гьеб заманалде диргун 
гьудуллъи бижарав магIарулазул цоги машгьурав шагIир, дол соназда Дагъ-
истаналъул Хъвадарухъабазул союзалъул авар секциялъул нухмалъулевлъун 
хIалтIулев вукIарав МухIамад АхIмадовасул хIаракаталдалъун.

КучIдул хъвалев гIолохъанчи вачIун вугин союзалдеян абун, Расул ХIам-
затовасул кабинеталде ракIарана. Чанго магIарул хъвадарухъан данделъараб 
бакIалда гьенир дирго цодагьал мухъал цIалана. Хъвазе бегьулищ дицаян 
гьикъидал, ХIамзатовас жаваб кьуна хъвазе кколилан. 

Хадуб Расулилгун хабар-кIалалда лъикIаланго заман бана. Гьес ракIалде 
щвезабуна Гьарадирихъ росу, жиндирго умумузул гьалбал, жив гьенив гьа-
вунилан абуна ва кидаго гьениве щвезе анищ букIаниланги бицана. 

Гьеб букIана 2002 соналъул хасалихълъи, 17 сентябрь. ЛъагIалидасан 
Расул камуна. Гьеб лъугьа-бахъиналъ къварид гьавурав дица хъван рукIана 
гьадинал рагIаби:

81

                                     I
Доб кIочон толареб хаслихълъидул къо, 
«Къо лъикI, Расул!», – илан къварид Дагъистан. 
Доб кIочон толареб хаслихълъидул къо, 
«Къо лъикI, сахав вас!» – ин гIодулеб ВатIан.

ГIурус театр цIун Поэтасухъе 
Ахирисеб нухалъ къокъунеб гIалам. 
МагIулъун щущалеб буго сверухъе 
Цере рахъаразул пашманаб калам.

Керен-ракI ссудулеб панаяб бакъан,
«ХъахIал кьункърабазе» Яница хъвараб. 
Мали гъежда лъуна халкъалъ, ракIбакъван, 
ХIакъикъияб ХIикмат жинда хIалхьараб.

Хьолбохъ эхетарай цо берцинай яс 
«Расул, нух битIаги!», – абун гIодана. 
ВатIаналъул чIухIи дагъистанияз 
Таргъу мегIералъул каранлъ букъана.

Улкаялъ ритIарал тIугьдузул гораз 
Гвангъизе гьабуна хабал цIияб ракь. 
Кьижана ХIамзатов азарил соназ 
ГIазизаб тIалъидал зобалазда гьоркь.

                                 II
Кьижана ХIамзатов. ХIухьел цIаларо. 
ЦIорораб ракьда цун рокьул цIураб ракI.
ТIокIаб киданиги гьеб кIетIеларо, 
ЧIваларо кочIоца нахъегIанлъи, рекIкI.

ГIодулел рагIула хъахIал къункъраби, 
ХъахIилал зобалахъ магIирукъ гьабун. 
Угьдулел рихьула тIогьал, кIкIалаби, 
РекIее хирияс жал танин абун.

Асият, Кумари руго чIегIер бан, 
Херав магIарулав  – бералги хIачан. 
НакIкIул тIагърал рахъун, гIунун чIун мугIрул, 
КечI магIулъун лъугьун буго хIанчIазул.

ЧIегIер бан буго халкъ, дунял, тIабигIат,
ТIолазго цоцазда бала зигара. 
Амма чIегIер бачIеб хутIана уммат, 
ДаличIо байрахъал кирго гIодоре.

Дагъистан кодоб ккун гIезе гьабурав 
Гьелъул эмен индал, кечI ахIулебдай? 
Киналго халкъазе гьаб ракь рагьарав 
Гьелъул шагIир хведал, бачIеб чIегIер щай?..
                            
                                 III
Расул... Щив гьев? Вакил! КочIол цIураб зоб, 
Азарил гIасрабаз цо кьолев гений. 
Рокьул Америка рагьарав Колумб, 
Гьайбатлъидул космос квегъарав Юрий.

Мун вакил гьавуна мугIрул улкаялъ 
ГIаламат вукIине гьелъул даималъ. 
Дуца гьелъий кьуна аслияб магIдан, 
«Дир Дагъистан», – илан карандаги хъван.

Мун вакил гьавуна СССРалъ
Ракьалда кIалъазе жиндирго рахъалъ.
Бищунго кIудияб пачалихъалъул
Руль ккуразда гьоркъов – ХIамзатил Расул.

Мун вакил гьавуна, халкъаз цIар щурун, 
Хиросимаялъул цIумур бухизе. 
“Ysla de muxeres” ракь гьабугеян, 
Гьаб гIумру цIунеян гIакIа ахIизе.

Мун вакил гьавуна, Бичас амру кьун, 
Инсанасул рекIелъ лъикIлъи бекьизе. 
КIудияб, даимаб РагIиги абун, 
Мун ана, бакъги кьун бецIлъукь ругезе.

                          
                             IV
Ана Расул. Къалам гIодой къулана, 
МагIида магIарул пандур гIодана. 
Пашманаб гIаздаца бацана Парнас, 
Бадиб магIу ххулун хутIана Пегас.

Пулеб буго гьури. Хварал, чIагоял
Руго эхетун чIун Расулил зонохъ.
МугIрузул тIогьаца угьула цIаял,
ЦIакъ квешаб къварилъи рещтIанин рагьдухъ.

Кверкьовуда буго кочIол дуниял, 
Каламалъ рухI гъолел РагIул судиял: 

Шекспир, Гете, Бальзак, беццав грекав, 
Пушкингун Лермонтов, Толстойгун Чехов.

Араб гIасруялъул шагIирин абун 
Рималъ Расулида тIогьол таж лъуна. 
Петраркагун Данте – гьелго тажалгун, 
Гьелгун ХIамзатовги парахалъана.

Ана Расул. Хадуб гIодана гIумру, 
ГIодана ритIухълъи, гIодана шигIру. 

М. Шолохов ва Р. ХIамзатов

…Хинаялъ белъараб багIараб магжилъ
Гьанже щибаб сардилъ цеве чIола гьев 

ХIамзатил Расулил адабияб ирсалда жаниб саламатаб бутIа ккола тарихияб 
темаялъ, КIудияб Кавказалъул рагъул хIакъалъулъ хъварал кучIдуз, назмабаз, 
поэмабаз ва цоги асараз. ГIолохъанаб заманалда гьеб темаялда хъвадарулаго, 
ккараб гъалатIалдаса пашманлъун, «Дир ракI мугIрузда буго» абураб поэма-
ялда 1956 соналда ХIамзатовас гьадинал мухъал тун руго:

Буго дир каранда кутакаб ругъун –
КигIан мех баниги, гьеб лъилъиларо.

…ГьитIинго рагIараб магIарул чIухIи,
БахIарчилъиялъул мисалги цIарги, – 
ЦIигьулдерил тIохахъ къаси рицунел
Къисабалъ, маргьабалъ вукIунаан гьев.

…ХъахIаб чалмаялъулъ, чергесаб ратIлилъ,
Чарамул хвалчада квегIаб кверги лъун,
Херав имамасул гIагараб сурат
Сонаца букIана нижер рокъоб бан.

ХъахIаб къададасан къадруяб гьумер
Къойил дун ворчIигун, балагьулаан.
Хадуб кIочонареб цо рогьалида
Рагъде тIовитIана гьес дир кIиго вац.

Гьесул танкабазе, квердаса рахъун,
Курхьаби, баргъичал кьуна ясаца.
Кьалда дир мугIрузул гIолохъабазда
ГIемерав ракIалде вачIана Шамил.

КIудияв багьадур! Гьесул хIакъалъулъ
Чан хIайранаб назму хъвараб инсуца!
Амма ахирияб гьесде гьабураб
Поэма бахъичIо, нахъе бачIана.

…Гьеб хабар бачIиндал, унтана эмен,
Ургъалабаз къвал бан, къварилъиялъ цIун.
Къанщана гъос берал ахираб нухалъ,
Имам сверухъ кивго какулеб мехалъ.

Дирги гIайиб ккана, унтула керен,
Какана дицаги, уян ккун, Шамил:

 – Англичаназул гьудул вугилан,
Гьайбатал мугIрузул тушман вугилан.

…Хинаялъ белъараб багIараб магжилъ
Гьанже щибаб сардилъ цеве чIола гьев –
Цин АхIулгохIалъул гучав рагъухъан,
Цин Гъуниб бакIалда кIудияв асир.

Хунжрузул, хучдузул анцIила ичIго
Унтарал ругъналги рихьизе гьарун,
Гьезухъ валагьула гIемераб мехалъ,
ГIайиб бугев дида абула гьадин:

– АнцIила ичIабго ругънада тIаде
Къоабилеб ругъун дуца лъунилан.
Къоло щуго соналъ рагъ гьабуниги,
Гьанже дуца гIадин, дун лъукъичIилан.

… ХIажимурад гIадин, тIаса лъугьаян,
ТIадвуссун вачIунев вуго гьесухъе.
Гучав имамасул чармилав наиб,
Чияр хьуцIилъе ккун, чIвана доб мехалъ.

Дир щибдай букIинеб? Шамилихъе дун
БатIияб чода тIад вуго вачIунев.
БатIияб мех буго, цIияб нух буго,
Бокьун гьечIо дие хьуцIилъе ккезе.

…Амма гьари буго, мугIрул гIадамал,
Дир гIайибалдаса нуж тIаса лъугьа!
Огь, тIадегIанаб халкъ, васас гуккарав
Эмен кинигин, мун дихъ балагьуге.

ГIицIал тIулбуздаги тIугьдул раккула,
ГIумрудул сонаца ругънал седола.
Дир унтараб керен ахIдолеб буго:
Бокьулин кьварараб Шамилил халкъан!

ЦIадул вулкан гIадинаб АхIулгохIалъул сурат…

«Къолохъанасул бетIер къотIараб ханжар» абураб поэмаги ккола гIемерал 
мацIазде буссинабураб ва машгьурлъи щвараб асар:

МагIарухъ аби буго
АхIулгохIалде щвечIев
Аварав гьев жегиги
ТIубан аварав гурин.

Цогиги бицен буго
ГIешдерил Щулалъул гохI
Щущалареб си бугин
Лебаллъи-гьунаралъул.

…АхIулгохI босиялъул
Хасаб медаль букIана
Жеги гьеб босилалде
Сардарас хIадур гьабун.

Амма мугIрул гъулдузда
Гъаримал чурхдул хутIун,

Чан азар медаль кьураб
ГIодулел къоролахъе.

Яги къварид хутIарал
Мискинал бесдалахъе…
Москваялда гьудулас 
Гьезул цояб дий кьуна:

«Дагъистаналъул кIкIалахъ
Къалъуда бакъукь чIварав
Дир кьолбол солдатасул
Сайгъат бугин гьабилан».

Медалалъухъ валагьун,
Берзукь цIилъун бачIана
ЦIадул вулкан гIадинаб
АхIулгохIалъул сурат…

Расул ХIамзатовасул тарихиял поэмабазда жаниб нилъеда бихьулеб буго 
заманги, бакIги, багьадурзабиги, хIалуцараб гIумрудул кьабиги. ШагIирас 
нилъее рагьулеб буго 1839 соналъул бухIараб риидал гIарададул чIей гьечIеб 
цIадакь гъазават гьабулел рукIарал магIарулазул сипат–сурат.

КIудияб Кавказалъул рагъул темабазда хъварал Расулил чIахIиял асарал 
рахъана советияб заманалдаги, гьелдаса хадубги. Тарихиял асарал къватIире 
рачIана 1981 соналда ункъазарго тиражгун биччараб «МагIарул къиса» абураб 
тIехьалдаги, хадусел соназда рахъарал «Щуго си», «Киниги гъанситоги» ва 
цогидал мажмугIаздаги.

«ХIажимурадил бетIер» абураб кочIолъ руго гьадинал мухъал: 

КъотIараб бетIералъухъ
Валагьун вуго жакъа – 
Бида босараб тIалъи
ТIамулеб буго цебе.
Рихьула дида кIкIуйдулъ
МагIарул жаназаби,
КIкIалабахъе льугьунел
Лъукъ-лъукъарал муридал.

КъотIараб бетIералъухъ
Валагьун вуго къварид –
Огь, гьадинаб хазина
Хвалчабакье кин ккараб?
Дида кIалъалеб буго
ХIажимурадил бетIер,
ВатIаналде нух къосун,
Къисмат гьадинаб кканин.

Расул ХIамзатовасул буго кIудияб ва дунял асир гьабураб творчество. 
Гьесул асаразул цо-цоязул хIакъалъулъ бицен гьабуна гьаб макъалаялда. 
ШагIирасул жиндирго рагIабаздалъун лъугIизе толеб буго гьаб цIех-рех: – 
«Дун вукIана чанги батIи-батIияв, хутIила ракIазулъ цохIо хIажатав; цогиял 
нусгояз хисизе гьечIев, дицаго бакараб дирго чирахъгун». Гьединавлъун 
хутIана ХIамзатил Расул миллионазул ракIазулъ.

РАСУЛИЛ  ТIОЦЕРЕСЕЛ  КУЧIДУЛ

* * *
Хириял журнал цIалулел! Расул ХIамзатовасул тIоцересел кучIдул руго 

гьал, дица архивалдаса ралагьарал. Гьел басмаялда рахъизе бегьиларищан 
цIехедал, Расулица абуна: «Бегьила, амма цеберагIи хъвазе ккелаха. Гьал 
кучIдул доб заманаялъул бераз цIализе ккола», – ян.

ЦIале нужецаги доб замнаялъул бераз гьал. Доб замана – 1937-1940 сонал.
МахсутI ЗайнулгIабидов.

«ВЛАДИМИР ИЛЬИЧ» КИНО-ФИЛЬМ

Халкъ эркен гьабурав инсул кинодахъ      
Кинавго чи вуго шавкъ щун балагьун.
Пролетаразе рекIей вокьулев
Вождасухъ сабру хун хал гьабулел чIун.

Чергесаб лагагун, къинкIун цо бергун
Къиматав большевик ваккула цеве.
ГIебеде квер битIун, калам гьабулев
Камилав вождь чIола чIаго вугевлъун.

Расул хъизан - лъималгун

Ильич цеве чIейгун чIвалеб хъаталъул
ЧIер бассулеб гIадаб сурат букIана.
Ленин ваккаравго, беццаб дуниял
ЦIилъун, рогьун ана дида лъалеб жо.

Къаси кьижичIого, къад лъалхъичIого,
ЧIечIогун хIалтIула хIурияталъе.
Вакъи-къеч жибго тун, чорхол рухIги кьун
ГIемерав къеркьола инкъилабалъе.

Заманияб власть тIаса рехизе
ТIарамагъадисеб суал лъола ас,
Зулмуяб хIукумат биххизабизе
Ахириял къоял цIала гьанже ас.

Сундулъго тирияб мугIрул цIудуца
ЦIер гIадин тушбаби щущазарула,
Кибго цIар рагIараб багIараб хъвекалъ
ХъахIазул къукъаби къотI-къотIун рала.

Ихтияр бахъула, бергьенлъи щола,
Байрахъ борхалъуде бахинабула.
ЧIахъаги хирияв Ильичан абун,
Халкъалъул кисанго гьаркьал рагIула.

Ленинил гIамалал жинца рицунеб
Революционный кино-фильм буго.
Эсул бахIарчилъи, хIалимлъи, лъикIлъи
Бихьизе гьабулеб цо гьунар буго.

ЧанцIул бихьаниги, чIалгIунеб гьечIо
ЧIагояв вождасул историяб фильм.
КигIан вихьаниги, ракI хIалхьуларо
ХIикматияв инсухъ балагьун нижер.

ХIамзатов Расул, «Колхозчу» газета,
1938 соналъул 1 февраль.

ИСПАНИЯЛЪУЛ ХАЛКЪАЛ ЩАЙ РАГЪУЛЕЛ

Жакъа Испаниялъул
Лебалал рагъухъаби
Бигун гIетI лъие гIоло
ГIодобе тIолеб бугеб?

БахIарчилъи цIикIкIарал
ЦIар бугел гьезул васал
Лъида данде, щиб бокьун
Къеркьей гьабулел ругел?

ЧIагояв вождасул историяб фильм.
КигIан вихьаниги, ракI хIалхьуларо
ХIикматияв инсухъ балагьун нижер.

ХIамзатов Расул, «Колхозчу» газета,
1938 соналъул 1 февраль.

ИСПАНИЯЛЪУЛ ХАЛКЪАЛ ЩАЙ РАГЪУЛЕЛ

Жакъа Испаниялъул
Лебалал рагъухъаби
Бигун гIетI лъие гIоло
ГIодобе тIолеб бугеб?

БахIарчилъи цIикIкIарал
ЦIар бугел гьезул васал
Лъида данде, щиб бокьун
Къеркьей гьабулел ругел?

Испаниялъул халкъалъ
Къуват бичулеб буго
Тушбаби риххизарун
Ихтияр кверзукь кквезе.

Гьезги халкъалда гьанже,
ЛъикI гьабилан лъан буго,
Бергьенлъи ахиралда
Жидехъего щолеблъи.

Гьезги халкъалъе гьанже
Якъинаб жолъун буго
Цадахъ, цолъун къеркьани,
Къуват кодой кколеблъи.

Жидеда тIад букIараб
Хъачахъазулаб зулму
Заманияб жо букIин
РакIчIун бичIчIана гьезда.

Тушбабазул ццидалаб
НахъегIанаб балагьи
Халат хутIилареблъи
ТIубан лъан буго гьезда.

* * *
– Пролетариатазул блок къватIиб чIвалеб заманаялда хъварабги буго цо 

кечI – «Гьабзазе хвел». Гьеб бахъун буго 1938 соналда Буйнакскиялдаги 
МахIачхъалаялдаги. Гьелда гъоркь хъван буго «ХIамзатов Расул ЦIадаса» – 
йилан.

ГЬАБЗАЗЕ ХВЕЛ

I.
Власталъе хиянатал,
Халкъалъе заралиял,
Загьирго къватIир чIварал
КъабихIал чудкал чIвай-чIвай!

ТIасан гьумер бахьинал
Махьа хъубал тушбаби
ТункIил гулбузда цере
Цо-цо ккун чIезе гьаре!

ТIабигIатго мукIурал
Вождазде хиял лъурал
Хвалчаца къотI-къотIун рай
Расги цIоб гьабичIого.

Ленинида дандиял,
Партиялда дандиял,
ГьетIарухъай киналго
Кварида рухьун гъанкъе.

Фашистазул гъачагъал
Гъоркьан тIамурал бацIал
МаскIаги тIаса бахъун
ТIубан къватIир чIвазаре.

ЦIар рагIараб улкадул
Эркенаб народалъе
Хиянатал гьабзазул
ГьодитIа михир гире.

Гьезда бихьулеб буго
Нилъер Совет хIукумат
ХIал хъубаб хъахIаб агьлу
Гьородахъ инабулеб.

Гьезда бичIчIулеб буго
Марксил Ленин пикру
ЛъугьинчIого рес гьечIеб
ЧIоргIан битIараб букIин. 

«Я эркенлъи, я хвелан» –
Хун инегIан эзул халкъ
ЯхI гьечIеб къавумалде
Данде рагъулел руго.

«Бергьенлъи босичIого
ЧIеларин» гьезул васал
ГIасиял тушбабигун
Кутакалда къеркьола.

ЧIахъа Испаниялъул
БахIарчилъи тIокIаб халкъ
Чорхол рухI тIагIинегIан
Фашисталгун рагъулел.

II.
Меседил улка биххун
Эркего хутIилилан  
Хиялищ нужер бугеб,
ГIажал гъеял тушбаби.

Советазул хIукумат
Бегуниса ккезабун
Регун кваназе къасдищ,
Къадарал сволочал.

Вокьулев Сталинил
Нухмалъи тIад букIаго,
ТIубазе гьечIо хIалтIи
ХIалихьатал бацIазул.

ХIурмат цIикIкIараб ЦК
Цебехъанлъун бугелъул,
РекIел мурадалде эл
Макьилъги рачIунаро.

ГIаламалъул вождасул
Нухмалъуда гъоркь хIалтIун,

Ю. Бондарев, Р. ХIамзатов, В. Белов

Бергьенлъаби росила
Меседил СССРалъ.

ТIагIаги троцкистал,
Бухарин гьезул кьалбал
Анкьабго рахъ–рахъалда
Ругел хиянатчагIи.

ЧIахъа нилъер партия,
Гьелъул бетIер Сталин,
Пирилъун тушбабазул
Данде рагъулеб ругеб.

Вохаги маххул Ежов,
Жаниб ракI чармил гъурав,
Гъорлъан канлъи бихьулеб
Бер цIодораб мугIрул цIум.

ЧIахъаги НКВД –
Улкаялъул хъаравул,
Совет хIукуматалъул
ХIинкъи лъалареб орган.

ХIамзатов Расул, ЦIадаса, Буйнакский районалъул газета 
«Колхозчу», 1938 соналъул 8 март.

   МИКЬАБИЛЕБ   МАРТАЛДЕ

Рохалил гIумрудал гIолилал рехсон,
Цо дагьал каламал кагътида хъвазин.
Руччабазе щвараб эркенлъи баркун,
Ункъо-щуго рагIи рекъезабизин.

Цебе заманаялъ руччабазул хIал
ХIайваназулгIанги квешаб букIана,
ХIалтIи ва тIил гуреб батIияб, тIокIаб
НекIо гьезда щибго бихьулароан.

Бихьиназда гьоркьоб калам гьабизе
Кинго рес батулеб букIинчIо гьезда,
Рищиялда жаниб килищ борхизе
Кидаго нух къараб букIана гьезий.

НекIсияб хIукумат хIурлъун биччайдал
Руччабаз эркенлъи кодой босана,
Зулму, ханлъи тIаса нахъе гиридал
Ясазе сундулъго бащалъи щвана.

Рукъалъул ункъабго бокIон гурони
БихьичIехъ ихтияр даим гьабуна.
ГIелму-лъай гьечIого рагьдухъ ккуразе
Канлъуде гIатIидаб шагьра рагьана.

Совет Союзалъул щибаб ишалъул
Бащдаб бутIа гьанже руччабахъ буго,
ЦIализе, хIалтIизе ва отдыхалъе
Ихтиярал нилъер ясалъухъ руго.

Лётчикал, героял, орден босарал,
Стахановкаби гIемерал нилъер,
КIвахI гьечIел, свак гьечIел, квер-бер гIедерал,
ГIумруялъ талихIал гIолилал нилъер.

Сталинилаб Конституциялдалъун
Ихтияр бащадал  руччаби нилъер.
Камилав вождасул нухмалъудалъун
ЦIи гьабуна гIумру ясазул нилъер.

Барка микьабиленб март, гьалмагъзаби,
Халкъалда гьоркьосеб руччабазул къо.
ЧIахъа цIияб гIумру, Конституция,
Киналъулго бетIер – эмен Сталин!

«Колхозчу» газета, 1938 соналъул 8 март.

                 ЭМЕН   СТАЛИН

ТIолго дунялалъул захIматхалхъалъе
Хирияв цевехъан – Сталин чIахъа.
ЧIагояб нухалде хIакъирал цIалев
ЦIар арав, гIакъилав Сталин чIахъа.

Пролетаразул ракIазул мастер
Маххулав багьадур Сталин чIахъа.
ХIалтIухъан халкъалъул камилав бетIер
Вокьулев, хирияв Сталин чIахъа.

ГIакъилав, цIодорав, пасихIав, сахав
Жиндир цIар ссунарев Сталин чIахъа.
ЧIахъа, чIахъа, чIахъа, Сталин чIахъа,
ЧIагояв цевехъан – Сталин чIахъа!

Буржуазиялда речIчIулеб пири
Гьунар тIокIав нилъер Сталин чIахъа.
Капиталистазе загьруяб гулла
Генеральный нилъер Сталин чIахъа!

Марксил гIумруялъул гIурулъ лъедарав,
Лъай бугев цевехъан – Сталин чIахъа.
Ленинил васият тIири течIого,
ТIубазе гьабурав Сталин чIахъа.

А. Твардовскийги  Р. ХIамзатовги

ГIакъилав, цIодорав, пасихIав, сахав
Жиндир цIар ссунарев Сталин чIахъа.
ЧIахъа, чIахъа, чIахъа, Сталин чIахъа,
ЧIагояв цевехъан – Сталин чIахъа!

ЧIухIа-къули гьечIев, гIамал хIайранав,
ХIалкIолъи цIикIкIарав Сталин чIахъа.
ГьетIа-тари гьечIев, хIинкъи-къай гьечIев,
КъвакIарав командир – Сталин чIахъа!

Рагъуца чIунтараб кIудияб ВатIан
ТIегьазе гьабулев Сталин чIахъа.
Ругънал щун лъукъараб бецIаб Россия
Сахлъизе гьабурав Сталин чIахъа.

Дуниял урхъараб аслияб закон
Бахъарав цевехъан – Сталин чIахъа.
Кибго канлъи щвараб Конституция
Жиндир квералъ хъварав Сталин чIахъа.

ЦIияб гIумруялде гIалам бачунев
ГIадилав, цIодорав Сталин чIахъа.
ГIатIидаб эркенлъи халкъалъе кьурав
Кьварарав цевехъан – Сталин чIахъа.

ТIолго улкаялъул захIматчагIаца
Жинде салам кьолев Сталин чIахъа.
Намус бугелщинал гражданазул
МацIалда цIар хъварав Сталин чIахъа!

Ленинилаб гIелму каранде къарав
Гьесул рекIел гьудул Сталин чIахъа.
КIиго классалъул хасият цIалун,
ЦIар кибго рагIарав Сьалин чIахъа.

Гьава, ракь, тIабигIат, тIолго мукIурав
БагIарав цевехъан – Сталин чIахъа.

Металаз, заводаз, шахтаз, фабриказ
Квелъ жиндихъ рехарав Сталин чIахъа.

ТIегьараб улкадай команда кьолев
Кьварарав цевехъан – Сталин чIахъа.
КIудияб гIакълудул, гIалам бахилав
Халкъалъулго эмен Сталин чIахъа.

ХIамзатов Расул (ГIараниб НСШялъул 7 классалда цIалулев вугев ЦIадаса 
ХIамзатил вас) «МагIарул большевик», 10 июль, 1937 сон. 

БАГIАРАБ АРМИЯЛЪ ХХ СОН ТIУБАЯЛДЕ

Совет Союзалда чармил сангар къан,
Къого сон сверулеб буго исана.
Къей гьечIеб БагIараб Армия гIуцIун
АнцIго лъагIел кIицIул цолъана жакъа.

Граждан рагъазул къоязда жаниб
Къуват хвезабуна хъахIазул дуца.
ГIасияб некIсияб хIукуматалъул
ХIал къине гьабуна къвакIараб дуца.

Деникин, Колчакил хъубал бандитал
Минатахъ риххизе гьаруна дуца,
Врангел, Юденич – чехь кIудияб къавм
Буссунареб нухтIа рещтIана дуца.

Гьалмагъ Лениница бихьизабухъе
Бихъ барахщичIого рагъ бана дуца,
Чармил партиялъул нухмалъуда гъоркь
Кибго багIар байрахъ борхана дуца.

«Бергьенлъи бахъанин, рагъ лъугIанилан» 
Ярагъ гIодоб лъечIо БагIар Армиялъ.
«Тушбаби рихханин, парахалъанин»
Пикругин хIалтIичIо чIагоял васал.

Совет Союзалъул гIорхъода сверун
Сангарлъун хьвадана БагIараб аскар,
ТIегьан бугеб ВатIан бацIцIадго цIунун
ЦIодорго хIалтIана БагIараб аскар.

Нилъеда къасд лъолел тушбаби ккани,
Къан мукъулукъ кколеб БагIараб аскар.
Киб къо ккананиги, хIадур батулеб
ХIинкъи-къай лъалареб БагIараб Аскар.

Кинабго тIабигIат мутIигI гьабураб
Гьунар-къуват тIокIаб БагIар Армия.
Гьаваялде рахун, рикIкIаде роржун,
Рекордал росараб БагIараб Аскар.

Дуда гьоркьор гIуна гьунар бергьарал
БахIарчилъи бугел чармилал васал
Дуца куцан гIуна нус-нус миллион
КъвакIи чорхолъ бугел багьадурзаби.

ТIолго дунялалъул захIматчи халкъалъ
Жакъа дур къоялде салам битIула.
Хирияв, вокьулев вождь Сталиний
Цого гьаркьидасан гьура ахIула.

БагIараб Армия гIуцIаралдаса
Къого сон цолъараб байрам баркула.
Чармил буцур гIадав цевехъанасе –
Ворошиловасе сахлъи гьарула.

«Колхозчу» газета, 1938 соналъул 23 февраль.

ХЪВАЙ-ХЪВАГIАЯЛ

Заназда 

                 * * *
Мекълъигун тIекълъигун гьав
ТIолго соназ вагъана,
Мекълъи чIаго хутIана,
Гьав, чIван, хабалъ вукъана.

                 * * *
Щибго пикру гьечIого,
Гьанире рачIаралги
Гьаниса нахъе уна
Ургъалида, пикрабалъ.

                 * * *
Дир гьудул, дуца дие
Бокьараб хабар бице,
Амма бицунеб мехалъ,

Цо-цо гьанив валагье.
Гьакълил бокалалда

                 * * *
ЦIураб хъабиниб тIоге, –
«ТIей» лъалесда «тейги» лъа.

                 * * *
ТIасанккун гьекъанани,
Рукъ бакьулъе чвахула.

               * * * 
ГIакълу кьун босуге гьаб,
Сахлъи цIцIун гьекъоге гьаб.

                * * *
Хонжроца хIалалъ чIвала,
Гьалъ хIилла гьабун чIвала.

                * * *
Гьаб гьекъон кеп гьабула,
Гьаб гьекъон магIу тIола.

                * * *
Гьаб хабалъ гьекъоларо,
Рокъор рукIаго гьекъе.

                * * *
Мехтулесе кидаго
Камула нусго грамм.

                * * *
Гьалъ чангоял рорхана,
Гьалъ чангиял рехана.

               * * *
Гьукъулезги гьекъола,
Гьукъаразги гьекъола,

Гьекъогеян гIакълаби
Кьолецаги гьекъола.

Квабазда, нуцIбузда

                * * *
Цо вукIа, нусго вукIа –
РакI рагьараца рагье.

               * * *
Гьаб рагьун щварав гьобол
Щив-кисаян гьикъуге.

                * * *
Рагьизе лъа, къазе лъа,
ВачIине лъа, ине лъа.

Киниялда

                 * * *
Макьаби гьуинлъаги,
Гьел киналго тIурайги.

                 * * *
Гьалда гIадин гIищкъуялъ
ГIолиласда къвал бачIо.

                 * * *
Гьаб чода тIад рекIана
ТIолго нилъер Дагъистан.

                 * * *
Гьаб кIикIун кечI ахIичIей
Эбел гьечIо магIарухъ.

                 * * *
Гьаниб гьитIинаб лъимер
ХIеренго кьижун буго;
Кьвагьдоге дунялалда,
ХIинкъизабуге лъимер.

Буртинаялда

                 * * *
ГIанди росулъ гьабуна,
Рейхстагалда бихьана.

                 * * *
ЦIадакьа хIинкъуларо,
Бакъукьа кьеруларо.

                 * * *
ЧIегIераб гьалда хъвараб
ХъахIаб гIазу биуна.

               * * *
ЧIегIераб гьалъ хинлъула
ЧIегIерлъи лъачIел ракIал.

Гъанситоялда

                * * *
Гьаниб цIа камугеги
Кидаго дир гIумруялъ.

               * * *
Инсул гъастIа кинигин,
Кивго мун хинлъуларо.

               * * *
Гьаб цIадул хинлъи дуца
ХвезегIан цадахъ босе.

               * * *
Гьанир рачIуна кучIдул,
Кабинетазда гуро.

               * * *
РикIкIаде сапар гьабун,
Рокъоре руссунелъул,
Гьанисан беролеб кIкIуй
Бихьун, ракI бохулеб куц.

               * * *
Гьанир ракIалде щола
КIочон тарал саринал.

Пандрида-тIармида

               * * *
КIиго чIва буго гьалда
Пашманабгин рохалил.

